
Монгол Улсын Их Хурлын 2019 оны намрын ээлжит чуулганы


2020 оны 
01 дүгээр сарын 16-ны өдөр /Пүрэв гараг/-ийн

нэгдсэн хуралдааны товч тэмдэглэл

Улсын Их Хурлын дэд дарга Л.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 11 цаг 06 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Б.Бат-Эрдэнэ, С.Бямбацогт, Ц.Гарамжав, Д.Дамба-Очир, Б.Дэлгэрсайхан, Г.Занданшатар, Д.Лүндээжанцан, Ж.Мөнхбат, Г.Мөнхцэцэг, З.Нарантуяа, Л.Оюун-Эрдэнэ, Н.Оюундарь, Д.Тогтохсүрэн, Ч.Улаан, Н.Учрал, Ч.Хүрэлбаатар, Ц.Цогзолмаа, Н.Цэрэнбат, С.Чинзориг, Б.Чойжилсүрэн, Д.Эрдэнэбат;
Эмнэлгийн чөлөөтэй: О.Содбилэг, Г.Солтан; 
Тасалсан: Б.Наранхүү, Н.Номтойбаяр, Д.Сумъяабазар, Ж.Эрдэнэбат; 

Хоцорсон: С.Батболд -25 минут, Х.Болорчулуун -26 минут, Д.Оюунхорол -30 минут, Б.Ундармаа -17 минут, Ж.Энхбаяр -1 цаг 29 минут. 

 Улсын Их Хурлын дэд дарга Л.Энх-Амгалан энэ долоо хоногт төрсөн өдөр нь тохиож байгаа Улсын Их Хурлын гишүүн Д.Цогтбаатар, Д.Сарангэрэл нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Хэлэлцэх асуудалтай холбогдуулан Улсын Их Хурлын гишүүн Л.Болд, Х.Нямбаатар нар үг хэлэв.

Улсын Их Хурлын дэд дарга Л.Энх-Амгалан Инновацийн тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулиудын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулиудын эцсийн найруулгатай танилцлаа./11:16/
Нэг.Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төсөл /Засгийн газар 2019.09.25-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Байгаль орчин, аялал жуулчлалын яамны Төрийн нарийн бичгийн даргын албан үүргийг түр орлон гүйцэтгэгч Б.Оюунсанаа, мөн яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, мөн газрын мэргэжилтэн Х.Шүрэнцэцэг нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг, референт Г.Алтанцэцэг нар байлцав. 

Төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Б.Саранчимэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, О.Батнасан, Ц.Мөнх-Оргил, Б.Баттөмөр, Л.Энхболд, Х.Нямбаатар, Н.Амарзаяа, М.Билэгт, М.Оюунчимэг нарын тавьсан асуултад ажлын хэсгийн ахлагч, Улсын Их Хурлын гишүүн Ж.Бат-Эрдэнэ, Байгаль орчин, аялал жуулчлалын яамны Төрийн нарийн бичгийн даргын албан үүргийг түр орлон гүйцэтгэгч Б.Оюунсанаа, мөн яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар нар хариулж, тайлбар хийв. 

Усны тухай хуульд нэмэлт, өөрчлөлт оруулах тухай хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Байгаль орчин, хүнс, хөдөө аж ахуйн
 байнгын хорооны дэмжсэн санал:

Л.Энх-Амгалан: 1.Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1 дэх заалт буюу 91 дүгээр зүйлийн 91.2 дахь хэсгийн “усны асуудал эрхэлсэн’’ гэснийг “байгаль орчны асуудал эрхэлсэн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           17

Бүгд:                                      42

59.5 хувийн саналаар дэмжигдлээ.

2.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлийн 16.3 дахь хэсгийн “усны асуудал эрхэлсэн төрийн захиргааны байгууллага нь” гэсний дараа “сав газрын захиргаа,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           16

Бүгд:                                      43

62.8 хувийн саналаар дэмжигдлээ.
3.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлд доор дурдсан агуулгатай 16.4.1 дэх заалт нэмэх:

          “16.4.1.улсын усны нөөцийн нэгдсэн менежментийн төлөвлөгөөний төсөл боловсруулах, уг төлөвлөгөөний хэрэгжилтийг зохион байгуулах;” гэсэн саналыг дэмжье гэсэн санал хураалт явуулъя.

Зөвшөөрсөн:                         29

Татгалзсан:                           12

Бүгд:                                      41

70.7 хувийн саналаар дэмжигдлээ.



Дээрх саналтай холбогдуулан Улсын Их Хурлын гишүүн О.Баасанхүү, Б.Саранчимэг, Х.Болорчулуун, Д.Оюунхорол нар үг хэлэв.
4.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлийн 16.4.7 дахь заалтыг доор дурдсанаар өөрчлөн найруулах:
          “16.4.7.усны экологи-эдийн засгийн үнэлгээ, усны үнэ, тариф тогтоох чиглэлээр судалгаа хийх аргачлал, зааврыг боловсруулах, усны нөөцөд учруулсан хохирлыг тооцох;” гэсэн саналыг дэмжье гэсэн санал хураалт явуулъя.

Зөвшөөрсөн:                         32

Татгалзсан:                             9

Бүгд:                                      41

78.0 хувийн саналаар дэмжигдлээ.

5.Ажлын хэсгийн гаргасан, Төслийн 3 дугаар зүйлийн “байгаль орчны асуудал эрхэлсэн төрийн захиргааны” гэсний дараа “төв” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           14

Бүгд:                                      41

65.9 хувийн саналаар дэмжигдлээ.

“Тогтоолын хавсралтад нэмэлт оруулах тухай” Улсын Их Хурлын тогтоолын төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Байгаль орчин, хүнс, хөдөө аж ахуйн 
байнгын хорооны дэмжсэн санал:

Л.Энх-Амгалан: 1.Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва /цаашид “Ажлын хэсэг” гэх/ нарын гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн 1 дэх заалтын “3.Усны газар” гэснийг “4.Усны газар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           14

Бүгд:                                      39

64.1 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Л.Энхболд, Б.Баттөмөр, Б.Энх-Амгалан нар үг хэлэв.

2.Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төсөлд доор дурдсан агуулгатай 2 дахь заалт нэмэх:

“2.Монгол Улсын Их Хурлын 2016 оны 7 дугаар сарын 21-ний өдрийн 12 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн “Засгийн газрын хэрэгжүүлэгч агентлаг” гэсэн хэсгийн “4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22” гэсэн дугаарыг “5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23” гэж тус тус  өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн:                         30

Татгалзсан:                             9

Бүгд:                                      39

76.9 хувийн саналаар дэмжигдлээ.

3.Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн 2 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         30

Татгалзсан:                             9

Бүгд:                                      39

76.9 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ж.Энхбаяр үг хэлэв.


Зарчмын зөрүүтэй саналуудаар санал хурааж дууслаа. 

Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.  

Уг асуудлыг 12 цаг 47 минутад хэлэлцэж дуусав.

Хоёр.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Болорчулуун нарын 24 гишүүн 2019.10.11-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Улсын ерөнхий прокурорын орлогч М.Чинбат, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Тагнуулын ерөнхий газрын ахлах ажилтан Д.Цогбаяр нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Г.Гантулга нар байлцав.
Төслийг эцсийн хэлэлцүүлэгт бэлтгэсэн тухай Хууль зүйн байнгын хорооноос гаргасан танилцуулгыг Улсын Их Хурлын гишүүн Б.Пүрэвдорж танилцуулав. 
Байнгын хорооны танилцуулгатай холбогдуулан Улсын Их Хурлын гишүүн Ц.Даваасүрэн, Л.Мөнхбаатар, Б.Пүрэвдорж нарын тавьсан асуултад Хууль зүйн байнгын хорооны дарга Х.Нямбаатар хариулж, тайлбар хийв.

Эрүүгийн хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Хууль зүйн байнгын хороо дэмжсэн санал:

Л.Энх-Амгалан: Төслийн 1 дүгээр зүйлд доор дурдсан агуулгатай 2.5 дахь заалт нэмж, 2.5 дахь заалтын дугаарыг 2.6 гэж өөрчлөх. 

“2.5.ноцтой хохирол, хор уршиг учруулж;” гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           16

Бүгд:                                      39

59.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Жавхлан үг хэлэв.

Л.Энх-Амгалан: Эрүүгийн хуульд өөрчлөлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:                         24

Татгалзсан:                           15

Бүгд:                                      39

61.5 хувийн саналаар хууль батлагдлаа. 

Л.Энх-Амгалан: Зөрчлийн тухай хуульд нэмэлт оруулах тухай хуулийн төслийг бүхэлд нь батлах санал хураалт явуулъя.

Зөвшөөрсөн:                         22

Татгалзсан:                           17

Бүгд:                                      39

56.4 хувийн саналаар хууль батлагдлаа. 


Уг асуудлыг 13 цаг 13 минутад хэлэлцэж дуусав.

Үдээс өмнөх хуралдаан 2 цаг 07 минут үргэлжилж, 75 гишүүнээс 48 гишүүн ирж, 64.0 хувийн ирцтэйгээр 13 цаг 13 минутад завсарлав.

Үдээс хойших хуралдаан 15 цаг 37 минутад эхлэв. 


Чөлөөтэй: Б.Бат-Эрдэнэ, С.Бямбацогт, Ц.Гарамжав, Д.Дамба-Очир, Б.Дэлгэрсайхан, Г.Занданшатар, Д.Лүндээжанцан, Ж.Мөнхбат, Г.Мөнхцэцэг, З.Нарантуяа, Л.Оюун-Эрдэнэ, Н.Оюундарь, Д.Тогтохсүрэн, Ч.Улаан, А.Ундраа, Н.Учрал, Ч.Хүрэлбаатар, Ц.Цогзолмаа, Н.Цэрэнбат, С.Чинзориг, Б.Чойжилсүрэн, Л.Элдэв-Очир, Б.Энх-Амгалан, Д.Эрдэнэбат;

Эмнэлгийн чөлөөтэй: Ж.Батзандан, О.Содбилэг, Г.Солтан;

Тасалсан: Х.Болорчулуун, Ц.Даваасүрэн, Б.Жавхлан, С.Жавхлан, Л.Мөнхбаатар, Б.Наранхүү, Н.Номтойбаяр, Д.Сумъяабазар, А.Сүхбат, Д.Тэрбишдагва, Д.Цогтбаатар, Ж.Эрдэнэбат; 
Хоцорсон: О.Баасанхүү -50 минут, М.Билэгт -2 цаг 07 минут, Л.Болд -1 цаг 22 минут, Д.Мурат -53 минут, М.Оюунчимэг -49 минут, Ж.Энхбаяр -1 цаг 30 минут, Н.Энхболд -1 цаг, С.Эрдэнэ -1 цаг 30 минут. 

Гурав.Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн бусад хуулийн төслүүд /Улсын Их Хурлын гишүүн Н.Учрал нарын 9 гишүүн 2019.04.25-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Оюуны өмчийн газрын Аж үйлдвэрийн өмчийн хэлтсийн дарга С.Урангэрэл, мөн газрын Захиргаа, удирдлагын хэлтсийн дарга С.Ганзориг, Монголын мэргэшсэн үнэлгээчдийн институтийн гишүүн, мэргэшсэн үнэлгээчин П.Болормаа, Хуульч Д.Онолт нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Ч.Батбямба нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Б.Баттөмөр, Г.Тэмүүлэн, Ж.Бат-Эрдэнэ нарын тавьсан асуултад Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Оюуны өмчийн газрын Захиргаа, удирдлагын хэлтсийн дарга С.Ганзориг, Монголын мэргэшсэн үнэлгээчдийн институтийн гишүүн, мэргэшсэн үнэлгээчин П.Болормаа, Хуульч Д.Онолт нар хариулж, тайлбар хийв. 

Оюуны өмчийг эдийн засгийн эргэлтэд оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг.Хууль зүйн байнгын хорооны дэмжсэн санал:

Л.Энх-Амгалан: 1.Улсын Их Хурлын гишүүн Н.Оюундарь, Л.Болд, Ж.Ганбаатар, Д.Ганболд, Б.Пүрэвдорж /цаашид “Ажлын хэсэг” гэх/ нарын гаргасан, Төслийн нэр “ОЮУНЫ ӨМЧИЙГ ЭДИЙН ЗАСГИЙН ЭРГЭЛТЭД ОРУУЛАХ ТУХАЙ” гэснийг “ОЮУНЫ ӨМЧИЙН ТУХАЙ” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           14

Бүгд:                                      40

65.0 хувийн саналаар дэмжигдлээ.

2.Ажлын хэсгийн гаргасан, Төслийн 4 дүгээр зүйлийн 4.1.2 дахь заалтын “ёс” гэснийг “зан” гэж, 6 дугаар зүйлийн 6.3 дахь хэсгийн “бүтээлийн санд” гэснийг “мэдээллийн нэгдсэн санд” гэж, 7 дугаар зүйлийн гарчгийн “өмч” гэснийг “өмчийн эрх” гэж, 7.1 дэх хэсгийн “өмчид” гэснийг “өмчийн эрхэд” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           15

Бүгд:                                      40

62.5 хувийн саналаар дэмжигдлээ.

3.Ажлын хэсгийн гаргасан, Төслийн 7 дугаар зүйлийн 7.3, 7.4 дэх хэсгийг нэгтгэн доор дурдсанаар өөрчлөн найруулах:

“7.3.0юуны өмчийн асуудал хариуцсан төрийн захиргааны байгууллага зохих журмын дагуу энэ хуулийн 7.1.1, 7.1.2, 7.1.3-т заасан зүйлийг бүртгэж патент, 7.1.4, 7.1.5-т заасан зүйлийг бүртгэж гэрчилгээ тус тус олгоно.” гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           15

Бүгд:                                      40

62.5 хувийн саналаар дэмжигдлээ.

4.Ажлын хэсгийн гаргасан, Төслийн 9 дүгээр зүйлийн 9.1.2 дахь заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           15

Бүгд:                                      40

62.5 хувийн саналаар дэмжигдлээ.

5.Ажлын хэсгийн гаргасан, Төслийн 11 дүгээр зүйлийн 11.4 дэх хэсгийн “зөвлөл /цаашид “Зохиогчийн эрх болон хамаарах эрхийн зөвлөл” гэх/” гэснийг “Зохиогчийн эрх болон түүнд хамаарах эрхийн зөвлөл” гэж өөрчилж, мөн хэсгийн “гомдлыг урьдчилан шийдвэрлэх” гэснийг, 12 дугаар зүйлийн 12.1.1 дэх заалтын “эрх хэмжээний хүрээнд” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           14

Бүгд:                                      39

64.1 хувийн саналаар дэмжигдлээ.

6.Ажлын хэсгийн гаргасан, Төслийн 12 дугаар зүйлийн 12.1.5 дахь заалтын “ажлыг” гэсний дараа “энэ хуулийн 9.1.6-д заасан журмын дагуу” гэж, 12 дугаар зүйлийн 12.1.7 дахь заалт, 23 дугаар зүйлийн 23.6 дахь хэсгийн “мэдээллийн” гэсний дараа “нэгдсэн” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

7.Ажлын хэсгийн гаргасан, Төслийн 12 дугаар зүйлийн 12.1.13, 12.1.17 дахь заалтыг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

8.Ажлын хэсгийн гаргасан, Төслийн 14 дүгээр зүйлийн 14.6 дахь хэсгийн “Улсын байцаагч нь” гэсний өмнө “Улсын ахлах байцаагч,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

9.Ажлын хэсгийн гаргасан, Төслийн 15 дугаар зүйлийн гарчгийн “, түүний эрх, үүрэг” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

10.Ажлын хэсгийн гаргасан, Төслийн 16 дугаар зүйлийн 16.5 дахь хэсгийг доор дурдсанаар өөрчлөн найруулах:

“16.5.Оюуны өмчийн итгэмжлэгдсэн төлөөлөгч нь нэгдэж, оюуны өмчийн ашгийн төлөө хуулийн этгээд байгуулж болно.” гэсэн саналыг дэмжье гэсэн санал хураалт явуулъя.

Зөвшөөрсөн:                         28

Татгалзсан:                           12

Бүгд:                                      40

70.0 хувийн саналаар дэмжигдлээ.

11.Ажлын хэсгийн гаргасан, Төслийн 16 дугаар зүйлийн 16.6 дахь хэсгийн “оюуны өмчийн асуудал хариуцсан төрийн захиргааны байгууллагын даргын баталсан” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         28

Татгалзсан:                           12

Бүгд:                                      40

70.0 хувийн саналаар дэмжигдлээ.

12.Ажлын хэсгийн гаргасан, Төслийн 16 дугаар зүйлд доор дурдсан агуулгатай 16.8 дахь хэсгийг нэмэх:

“16.8.Оюуны өмчийн итгэмжлэгдсэн төлөөлөгч нь мэргэжлийн холбооны гишүүн байна.” гэсэн саналыг дэмжье гэсэн санал хураалт явуулъя.

Зөвшөөрсөн:                         30

Татгалзсан:                           10

Бүгд:                                      40

75.0 хувийн саналаар дэмжигдлээ.

13.Ажлын хэсгийн гаргасан, Төслийн 18 дугаар зүйлийн гарчгийн “зуучлал” гэснийг “зуучлалын үйл ажиллагаа эрхлэх” гэж, 18.1 дэх хэсгийн “эрхэлж болно” гэснийг “эрхэлнэ” гэж тус тус өөрчилж, 20 дугаар зүйлийн 20.2 дахь хэсгийн “эргэлтэд оруулахдаа” гэсний дараа “хуульд өөрөөр заагаагүй бол” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           14

Бүгд:                                      40

65.0 хувийн саналаар дэмжигдлээ.

14.Ажлын хэсгийн гаргасан, Төслийн 22 дугаар зүйлийн 22.1.4 дэх заалтын “хууль зүйн зөвлөгөө өгөх” гэснийг “дэмжлэг үзүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         30

Татгалзсан:                           10

Бүгд:                                      40

75.0 хувийн саналаар дэмжигдлээ.

15.Ажлын хэсгийн гаргасан, Төслийн 23 дугаар зүйлийн 23.1 дэх хэсгийн “байх бөгөөд уг сан нь төрийн өмч” гэснийг, 23.3 дахь хэсгийн “төвлөрсөн бус” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

16.Ажлын хэсгийн гаргасан, Төслийн 25 дугаар зүйлийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         28

Татгалзсан:                           12

Бүгд:                                      40

70.0 хувийн саналаар дэмжигдлээ.

17.Ажлын хэсгийн гаргасан, Төслийн 26 дугаар зүйлийн 26.5, 26.6 дахь хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

18.Ажлын хэсгийн гаргасан, Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах:

“28.1.Энэ хуулийг 2020 оны 12 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн:                         27

Татгалзсан:                           13

Бүгд:                                      40

67.5 хувийн саналаар дэмжигдлээ.

Хоёр.Найруулгын шинжтэй саналын томьёолол:
Л.Энх-Амгалан: 1.Ажлын хэсгийн гаргасан, Төслийн 9 дүгээр зүйлийн 9.1.4 дэх заалтын “хамаарах эрхийн” гэсний өмнө, 12 дугаар зүйлийн 12.2.1 дэх заалтын “эсхүл”, “эрх болон” гэсний дараа, 12.2.2 дахь заалтын “эрх болон” гэсний дараа, 17 дугаар зүйлийн 17.1 дэх хэсгийн “эзэмшигч болон” гэсний дараа, 17.2 дахь хэсгийн “бүтээл,” гэсний дараа, 17.3 дахь хэсгийн “эрх болон” гэсний дараа, 24 дүгээр зүйлийн 24.2.5 дахь заалтын “эрх болон” гэсний дараа “түүнд” гэж, 9 дүгээр зүйлийн 9.1.3 дахь заалт, 11 дүгээр зүйлийн 11.3 дахь хэсгийн “Маргаан” гэсний өмнө “эрхийн” гэж, 9 дүгээр зүйлийн 9.1 дэх хэсгийн “зохиогчийн эрх” гэсний дараа “болон түүнд хамаарах эрх,” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           14

Бүгд:                                      40

65.0 хувийн саналаар дэмжигдлээ.

2.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж, 3 дугаар зүйлийн 3.1.3 дахь заалтын “гишүүдийнхээ” гэснийг “гишүүний” гэж, 10 дугаар зүйлийн 10.3.2 дахь заалтын “эргэлтэд оруулахад” гэснийг “эргэлтийг” гэж, 12 дугаар зүйлийн 12.2.2 дахь заалтын “иргэд, байгууллагуудтай” гэснийг “иргэн, хуулийн этгээдтэй” гэж, 16 дугаар зүйлийн 16.2 дахь хэсгийн “зөвшөөрөл бүхий” гэснийг “зөвшөөрөлтэй” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         29

Татгалзсан:                           11

Бүгд:                                      40

72.5 хувийн саналаар дэмжигдлээ.

3.Ажлын хэсгийн гаргасан, Төслийн 3 дугаар зүйлийн 3.1.4 дэх заалтын “мэдээлэх” гэсний өмнөх “тухай” гэснийг, 11 дүгээр зүйлийн 11.4 дэх хэсгийн, 12 дугаар зүйлийн гарчгийн, 12.1, 12.2 дахь хэсгийн, 15 дугаар зүйлийн 15.1, 16 дугаар зүйлийн 16.3 дахь хэсгийн “асуудал хариуцсан төрийн захиргааны” гэснийг, 17 дугаар зүйлийн 17.3 дахь хэсгийн “асуудал эрхэлсэн төрийн захиргааны” гэснийг, 12 дугаар зүйлийн 12.2, 12.3 дахь хэсгийн “тусгайлан” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           14

Бүгд:                                      40

65.0 хувийн саналаар дэмжигдлээ.

Оюуны өмчийг эдийн засгийн эргэлтэд оруулах тухай хуулийн төсөлтэй хамт өргөн мэдүүлсэн Монгол Улсын Засгийн газрын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулж 1, 2 дугаар зүйл болгох:

“1 дүгээр зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 7 дахь заалтын “-оюуны өмч, патент, зохиогчийн эрхийн асуудал” гэсний дараа “-өндөр технологи, үндэсний инновацийн тогтолцоог бүрдүүлэх, хөгжүүлэх асуудал” гэж нэмсүгэй.

2 дугаар зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 10 дахь заалтын “-өндөр технологи, үндэсний инновацийн тогтолцоог бүрдүүлэх асуудал” гэснийг хассугай.” гэсэн саналыг дэмжье гэсэн санал хураалт явуулъя.

Зөвшөөрсөн:                           6

Татгалзсан:                           34

Бүгд:                                      40

15.0 хувийн саналаар дэмжигдсэнгүй. 

Дээрх саналтай холбогдуулан Улсын Их Хурлын гишүүн Ё.Баатарбилэг, Ц.Нямдорж нар үг хэлэв.

Оюуны өмчийг эдийн засгийн эргэлтэд оруулах тухай хуулийн төсөлтэй хамт өргөн мэдүүлсэн Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй.

“1/20 дугаар зүйлийн 20.2.8 дахь заалт:

“20.2.8.оюуны өмчийн эрх борлуулсны орлогод 5 хувиар.”

2/21 дүгээр зүйлийн 21.1.13, 21.1.14 дэх заалт:
“21.1.13.оюуны өмчийн эрхийн зуучлалаас олсон орлого; 

           21.1.14.оюуны өмчийн эрхийг барьцаалсан зээлийн хүүгийн орлого.”” гэсэн саналыг дэмжье гэсэн санал хураалт явуулъя.

Зөвшөөрсөн:                         20

Татгалзсан:                           20

Бүгд:                                      40

50.0 хувийн саналаар дэмжигдсэнгүй.
Улсын Их Хурлын гишүүн Х.Нямбаатар дээрх зарчмын зөрүүтэй саналын томьёолол дэмжигдээгүй тул санал хураалтыг хүчингүй болгох горимын санал гаргав. 
Л.Энх-Амгалан: Улсын Их Хурлын гишүүн Х.Нямбаатарын гаргасан горимын саналыг дэмжье гэсэн санал хураалт явуулъя.

Зөвшөөрсөн


19

Татгалзсан


21

Бүгд



40

47.5 хувийн саналаар горимын санал дэмжигдсэнгүй. 

Дээрх саналтай холбогдуулан Улсын Их Хурлын гишүүн О.Баасанхүү, Х.Нямбаатар нар үг хэлэв.

Зарчмын зөрүүтэй саналуудаар санал хурааж дууслаа. 
Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.  

Уг асуудлыг 16 цаг 48 минутад хэлэлцэж дуусав.


Дөрөв.Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2019.10.08-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, мөн газрын мэргэжилтэн Б.Анхбаяр, Хүний эрхийн Үндэсний Комиссын дарга Ж.Бямбадорж, мөн Комиссын Ажлын албаны дарга Ч.Алтангэрэл, Цагдаагийн ерөнхий газрын Мөрдөн байцаах албаны Тусгай субъектийн үйлдсэн гэмт хэрэг мөрдөн шалгах хэлтсийн дарга А.Эрдэнэбаяр, Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн Д.Сандаг нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Г.Золжаргал, референт Ч.Батбямба нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Энхболд танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүүгийн тавьсан асуултад Хүний эрхийн Үндэсний Комиссын дарга Ж.Бямбадорж хариулж, тайлбар хийв. 

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг.Хууль зүйн байнгын хорооны дэмжсэн санал:

Л.Энх-Амгалан: 1.Улсын Их Хурлын гишүүн Н.Оюундарь, Л.Болд, Б.Пүрэвдорж, Н.Учрал, Л.Энхболд /цаашид “Ажлын хэсэг” гэх/ нарын гаргасан, Төслийн 4 дүгээр зүйлийн 4.1 дэх хэсгийн “Хүний эрхийг хангах, хамгаалах, хүндэтгэх чиг үүргийг бүх төрийн байгууллага, албан тушаалтан хэрэгжүүлнэ.” гэсэн 2 дахь өгүүлбэрийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           16

Бүгд:                                      40

60.0 хувийн саналаар дэмжигдлээ.

2.Ажлын хэсгийн гаргасан, Төслийн 4 дүгээр зүйлийн 4.2 дахь хэсгийг төслийн 7 дугаар зүйлийн 7.1.10 дахь заалт болгон шилжүүлж, 5 дугаар зүйлийн 5.1 дэх хэсгийн “шүүх,” гэсний дараа “прокурор,” гэж нэмж, мөн хэсгийн “бүх шатны” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         21

Татгалзсан:                           19

Бүгд:                                      40

52.5 хувийн саналаар дэмжигдлээ.

3.Ажлын хэсгийн гаргасан, Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:

“6.1.Комисс улсын төсвөөс санхүүжнэ. Комиссын дарга төсвийн төслийг Улсын Их Хурлын даргад хүргүүлж, Хууль зүйн байнгын хороогоор төслийг хянуулахаар оруулна. Хууль зүйн байнгын хороогоор зөвшөөрөгдсөн төсвийн төслийг улсын төсөвт нэгтгүүлэхээр төсвийн асуудал эрхэлсэн төрийн захиргааны төв байгууллагад хуульд заасны дагуу хүргүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                         22

Татгалзсан:                           17

Бүгд:                                      39

56.4 хувийн саналаар дэмжигдлээ.

Улсын Их Хурлын гишүүн Д.Оюунхоролын дэмжсэн санал техникийн саатлын улмаас эсрэг гарсан учир санал хураалтын дүнг дэмжсэнээр протоколд тэмдэглүүлэх санал гаргав.


Улсын Их Хурлын дэд дарга Л.Энх-Амгалан Улсын Их Хурлын гишүүн Д.Оюунхоролын саналыг оруулж тооцоод 23 гишүүн дэмжиж, 59.0 хувийн саналаар дэмжигдсэнд тооцов. 

Дээрх саналтай холбогдуулан Улсын Их Хурлын гишүүн О.Баасанхүү үг хэлэв. 
4.Ажлын хэсгийн гаргасан, Төслийн 7 дугаар зүйлийн 7.1.3 дахь заалтын “батлахыг дэмжих” гэснийг “батлах эсэх талаар санал хүргүүлэх” гэж өөрчилж, мөн хэсгийн “Засгийн газрын илтгэлд санал, зөвлөмж өгөх,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           15

Бүгд:                                      39

61.5 хувийн саналаар дэмжигдлээ.

5.Ажлын хэсгийн гаргасан, Төслийн 8 дугаар зүйлийг доор дурдсанаар өөрчлөн найруулах:

“8 дугаар зүйл.Комиссын үйл ажиллагааны үндсэн зарчим

8.1.Комисс үйл ажиллагаандаа Монгол Улсын Үндсэн хуульд заасан зарчмаас гадна дараах зарчмыг баримтална:

8.1.1.хүний эрх, эрх чөлөөг дээдлэх;
8.1.2.хүртээмжтэй байх;
8.1.3.шударга, ил тод байх;
           8.1.4.хараат бус, бие даасан байх.” гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           14

Бүгд:                                      39

64.1 хувийн саналаар дэмжигдлээ.

6.Ажлын хэсгийн гаргасан, Төслийн 10 дугаар зүйлийн 10.1 дэх хэсгийн “төсвийн саналыг” гэснийг “төсвийн төслийг” гэж, “боловсруулж Улсын Их Хуралд мэдүүлнэ” гэснийг “улсын нэгдсэн төсвийн төсөлд тусгана” гэж, 10.2 дахь хэсгийн “гишүүн” гэснийг “дарга” гэж, 10.3 дахь хэсгийн “гишүүн” гэснийг “даргыг” гэж, мөн хэсгийн “оролцож болно” гэснийг “оролцуулж болно” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           13

Бүгд:                                      39

66.7 хувийн саналаар дэмжигдлээ.

7.Ажлын хэсгийн гаргасан, Төслийн 11 дүгээр зүйлийн 11.1 дэх хэсгийн “гаргуулж авах эрхтэй” гэснийг “гаргуулах болон бусад хэлбэрээр хамтран ажиллана” гэж өөрчилж, “шаардлагатай” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           14

Бүгд:                                      39

64.1 хувийн саналаар дэмжигдлээ.

8.Ажлын хэсгийн гаргасан, Төслийн 12 дугаар зүйлийн 12.2 дахь хэсгийн “гурван гишүүнтэй” гэснийг “таван гишүүнтэй” гэж өөрчилж, 12.3 дахь хэсгийн “Улсын Их Хурлын” гэснийг хасаж, 12.4 дэх хэсгийн “Байнгын хороонд” гэсний өмнө, 12.6 дахь хэсэг, 32 дугаар зүйлийн 32.4 дэх хэсгийн “Байнгын хороо” гэсний өмнө “Хууль зүйн” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           15

Бүгд:                                      39

61.5 хувийн саналаар дэмжигдлээ.

9.Ажлын хэсгийн гаргасан, Төслийн 12 дугаар зүйлийн 12.5 дахь хэсгийг доор дурдсанаар өөрчлөн найруулах:

“12.5.Хууль зүйн байнгын хороо ажлын хэсэг байгуулж, 15 хоногийн дотор сонгон шалгаруулалт явуулна. Ажлын хэсэг сонгон шалгаруулалтад хамгийн өндөр оноо авсан иргэдээс сул орон тоо гарсан гишүүний тоогоор нэр дэвшүүлж, Хууль зүйн байнгын хороогоор хэлэлцүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           15

Бүгд:                                      39

61.5 хувийн саналаар дэмжигдлээ.

10.Ажлын хэсгийн гаргасан, Төслийн 12 дугаар зүйлийн 12.7 дахь хэсгийн “журмын дагуу” гэсний дараа “сонгон шалгаруулалтад хамгийн өндөр оноо авсан иргэдээс дарааллын зарчмаар” гэж нэмж, мөн зүйлд доор дурдсан агуулгатай 12.12 дахь хэсэг нэмэх:

“12.12.Сонгон шалгаруулах журмыг Хууль зүйн байнгын хороо батална.” гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           15

Бүгд:                                      39

61.5 хувийн саналаар дэмжигдлээ.

11.Ажлын хэсгийн гаргасан, Төслийн 12 дугаар зүйлийн 12.9 дэх хэсгийн “үзнэ” гэснийг “үзэх бөгөөд 40-өөс доошгүй хувь нь аль нэг хүйсийн төлөөлөл байна” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           16

Бүгд:                                      39

59.0 хувийн саналаар дэмжигдлээ.

12.Ажлын хэсгийн гаргасан, Төслийн 15 дугаар зүйлийн 15.1.2 дахь заалтын “өөр” гэсний дараа “ажил,” гэж нэмж, 15.1.3 дахь заалтын “биеийн” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           14

Бүгд:                                      39

64.1 хувийн саналаар дэмжигдлээ.

13.Ажлын хэсгийн гаргасан, Төслийн 15 дугаар зүйлийн 15.2, 23 дугаар зүйлийн 23.1, 39 дүгээр зүйлийн 39.2 дахь хэсгийн “түүнчлэн” гэснийг “эсхүл” гэж, 15.4 дэх хэсгийн “нь нотлогдож” гэснийг “талаар” гэж тус тус өөрчилж, мөн хэсгийн “тогтоол” гэсний дараа “хуулийн” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           16

Бүгд:                                      39

59.0 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн О.Баасанхүү үг хэлэв.

14.Ажлын хэсгийн гаргасан, Төслийн 16 дугаар зүйлийн 16.3.1, 19 дүгээр зүйлийн 19.1.4 дэх заалт, 29 дүгээр зүйл, 36 дугаар зүйлийн 36.3 дахь хэсгийн “ажлын алба” гэснийг “Тамгын газар” гэж агуулга тус бүрд нийцүүлэн өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         22

Татгалзсан:                           17

Бүгд:                                      39

56.4 хувийн саналаар дэмжигдлээ.

15.Ажлын хэсгийн гаргасан, Төслийн 20 дугаар зүйлийн 20.2 дахь хэсгийн “тус” гэснийг “Монгол” гэж, 20.3 дахь хэсгийн “хэсэгчилсэн” гэснийг “бүрэн бус” гэж, 23 дугаар зүйлийн 23.1 дэх хэсгийн “Монгол Улсын Үндсэн хууль, Монгол Улсын олон улсын гэрээ, бусад хуульд заасан эрх нь” гэснийг “Монгол Улсын Үндсэн хууль, хууль, олон улсын гэрээгээр баталгаажуулсан эрх, эрх чөлөө нь” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         22

Татгалзсан:                           17

Бүгд:                                      39

56.4 хувийн саналаар дэмжигдлээ.

16.Ажлын хэсгийн гаргасан, Төслийн 25 дугаар зүйлийн 25.1.7 дахь заалтын “нууцтай” гэсний дараа “даруй” гэж нэмж, 27 дугаар зүйлийн 27.2 дахь хэсгийн “байгууллага, албан тушаалтан, холбогдох хуулийн этгээдэд” гэснийг, 27.3 дахь хэсгийн “холбогдох хуулийн этгээд, байгууллага, албан тушаалтанд” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           16

Бүгд:                                      39

59.0 хувийн саналаар дэмжигдлээ.

17.Улсын Их Хурлын гишүүн Л.Болдын гаргасан, Төслийн 25 дугаар зүйлийн 25.1.3 дахь заалтын “байгууллага” гэсний дараа “объект” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         22

Татгалзсан:                           17

Бүгд:                                      39

56.4 хувийн саналаар дэмжигдлээ.

18.Улсын Их Хурлын гишүүн Л.Болдын гаргасан, Төслийн 25 дугаар зүйлийн 25.1.7 дахь заалтын “хууль заасан журмын дагуу” гэсний дараа “саадгүй” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         21

Татгалзсан:                           18

Бүгд:                                      39

53.8 хувийн саналаар дэмжигдлээ.

19.Ажлын хэсгийн гаргасан, Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

“29.1.Комисс Тамгын газартай байх бөгөөд Тамгын газар нь Комиссын гишүүнийг бүрэн эрхээ хэрэгжүүлэхэд нь мэргэжил арга зүйн дэмжлэг үзүүлж ажиллана.” гэсэн саналыг дэмжье гэсэн санал хураалт явуулъя.

Зөвшөөрсөн:                         21

Татгалзсан:                           18

Бүгд:                                      39

53.8 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн О.Баасанхүү үг хэлэв.

20.Ажлын хэсгийн гаргасан, Төслийн 29 дүгээр зүйлийн 29.6, 29.8 дахь хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:                         21

Татгалзсан:                           18

Бүгд:                                      39

53.8 хувийн саналаар дэмжигдлээ.

21.Ажлын хэсгийн гаргасан, Төслийн 29 дүгээр зүйлийн 29.7 дахь хэсгийн “Энэ зүйлийн 29.6-д заасан нэгж” гэснийг “Комиссын Тамгын газрын холбогдох ажилтан” гэж, 32 дугаар зүйлийн 32.1 дэх хэсгийн “томилж, чөлөөлнө” гэснийг “томилно” гэж, 32.3 дахь хэсгийн “холбогдох Байнгын хорооны” гэснийг “Хууль зүйн байнгын хорооны” гэж, 32.7 дахь хэсгийн “12.10, 12.11-д” гэснийг “12.10, 12.11, 12.12-т” гэж тус тус өөрчилж, 32 дугаар зүйлийн 32.1 дэх хэсгийн “эрүүгийн” гэсний дараа “хэрэг” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           16

Бүгд:                                      40

60.0 хувийн саналаар дэмжигдлээ.

22.Ажлын хэсгийн гаргасан, Төслийн 33 дугаар зүйлийн “Тайлбар” хэсгийн “зүйлийн 33.1.1-д” гэснийг “хуульд” гэж өөрчилж, “албадан саатуулах газар,” гэсний дараа “сэтгэцийн эрүүл мэндийн төв,” гэж, “түр саатуулах” гэсний дараа “болон хамгаалах” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           16

Бүгд:                                      40

60.0 хувийн саналаар дэмжигдлээ.

23.Ажлын хэсгийн гаргасан, Төслийн 34 дүгээр зүйлийн 34.1.1 дэх заалтын “аливаа хэлбэрээр хүний эрх, эрх чөлөөг хязгаарлах, эсхүл тухайн этгээд өөрийн хүсэлтээр гарч явах боломжгүй бүх” гэснийг “энэ хуулийн 33.1.1-д заасан” гэж, 34.1.3, 34.1.4, 34.1.5 дахь заалтын “зүйлийн 34.1.1-д” гэснийг “энэ хуулийн 33.1.1-д” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           17

Бүгд:                                      40

57.5 хувийн саналаар дэмжигдлээ.

24.Ажлын хэсгийн гаргасан, Төслийн 36 дугаар зүйлийн 36.1 дэх хэсгийн “зөвхөн өөрт нь үйлчлэх” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           15

Бүгд:                                      40

62.5 хувийн саналаар дэмжигдлээ.

25.Ажлын хэсгийн гаргасан, Төслийн “ЕСДҮГЭЭР БҮЛЭГ”-ийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                         24

Татгалзсан:                           16

Бүгд:                                      40

60.0 хувийн саналаар дэмжигдлээ.

Хоёр.Хууль зүйн байнгын хорооны дэмжээгүй санал:

Л.Энх-Амгалан: Улсын Их Хурлын гишүүн Л.Болдын гаргасан, Төслийн 26 дугаар зүйлийн 26.1 дэх хэсэгт доор дурдсан агуулгатай 26.1.7 дахь заалт нэмэх:
          “26.1.7.эрүү шүүлт явуулсан байж болзошгүй алба хаагчийг албан тушаалаас нь түдгэлзүүлэх.” гэсэн Байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн:                           5

Татгалзсан:                           35

Бүгд:                                      40

12.5 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Х.Нямбаатар, О.Баасанхүү, Л.Болд нар үг хэлэв.

Гурав.Найруулгын шинжтэй саналын томьёолол:
Л.Энх-Амгалан: 1.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “эдгээртэй” гэснийг “болон эдгээр хуультай” гэж, “тогтоомжоос” гэснийг “тогтоомжийн бусад актаас” гэж, 15 дугаар зүйлийн 15.1 дэх хэсгийн “Улсын Их Хурал Комиссын гишүүнийг” гэснийг “Дараахь тохиолдолд” гэсний өмнө шилжүүлж, 16 дугаар зүйлийн 16.3.4 дэх заалтын “стратегийн” гэснийг “стратеги” гэж, “чиглэлийг” гэснийг “төлөвлөгөөг” гэж, 35 дугаар зүйлийн 35.3 дахь хэсгийн “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж, 35.4 дэх хэсгийн “аваагүй нөхцөлд нь” гэснийг “авч хэрэгжүүлээгүй бол” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           17

Бүгд:                                      40

57.5 хувийн саналаар дэмжигдлээ.

2.Ажлын хэсгийн гаргасан, Төслийн 12 дугаар зүйлийн 12.11 дэх хэсгийн “уул” гэснийг хасаж, 28 дугаар зүйлийн 28.2 дахь хэсгийн “авсан бол” гэснийг “авснаас хойш” гэж, “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж өөрчилж, мөн хэсгийн “байгууллага, албан тушаалтан, хуулийн этгээд” гэснийг “шаардлагыг хүлээн авснаас хойш” гэсний өмнө шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн:                         23

Татгалзсан:                           17

Бүгд:                                      40

57.5 хувийн саналаар дэмжигдлээ.

Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Ажлын хэсгийн гаргасан, Төслийн 1 дүгээр зүйлийн “талаарх” гэсний дараа “энэ хуулийн 47.2.5-д заасан” гэж нэмж, мөн зүйлийн “хэлэлцүүлж шийдвэр гаргана.” гэснийг “хэлэлцүүлнэ.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           16

Бүгд:                                      41

61.0 хувийн саналаар дэмжигдлээ.


Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөлтэй хамт өргөн мэдүүлсэн “Улсын Их Хурлын тогтоол хүчингүй болсонд тооцох тухай” Улсын Их Хурлын тогтоолын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Ажлын хэсгийн гаргасан, “Тогтоол хүчингүй болсонд тооцох тухай” Улсын Их Хурлын тогтоолын төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя.

Зөвшөөрсөн:                         25

Татгалзсан:                           16

Бүгд:                                      41

61.0 хувийн саналаар дэмжигдлээ.

Улсын Их Хурлын гишүүн Х.Нямбаатар үг хэлэв.


Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.  

Уг асуудлыг 17 цаг 38 минутад хэлэлцэж дуусав.

Тав.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүд /Засгийн газар 2019.12.27-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын гишүүн, Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Н.Жамъянхүү, Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ц.Зоригтбат, мөн яамны Нягтлан бодох бүртгэлийн бодлогын газрын ахлах мэргэжилтэн Д.Даариймаа, Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц, Монголбанкны Санхүүгийн мэдээллийн албаны дэд дарга Т.Дуламсүрэн, Монголын мэргэшсэн нягтлан бодогчдын институтийн дэд захирал Ш.Энхтүвшин нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, референт Г.Гантулга нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Х.Нямбаатар танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Улсын Их Хурлын гишүүн Х.Нямбаатарын гаргасан, Төслийн 2 дугаар зүйлийн “хуулийн” гэсний дараа “4 дүгээр зүйлийн 4.1.9 дэх заалтын “хуульч” гэсний өмнө “өмгөөлөгч,” гэж,” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           15

Бүгд:                                      41

63.4 хувийн саналаар дэмжигдлээ.

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Хууль зүйн байнгын хорооны дэмжсэн санал:

Л.Энх-Амгалан: Улсын Их Хурлын гишүүн Х.Нямбаатарын гаргасан, Төслийн 1 дүгээр зүйлийн “6.29” гэснийг “6.31” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                         26

Татгалзсан:                           15

Бүгд:                                      41

63.4 хувийн саналаар дэмжигдлээ.

Зарчмын зөрүүтэй саналуудаар санал хурааж дууслаа. 

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.  

Уг асуудлыг 17 цаг 45 минутад хэлэлцэж дуусав.

Бусад.Улсын Их Хурлын гишүүн Л.Энх-Амгалангийн урилгаар Хөвсгөл аймгийн уугуул, Улаанбаатар хотод ажиллаж, амьдарч байгаа иргэдийн төлөөлөл, Улсын Их Хурлын гишүүн Н.Амарзаяагийн урилгаар Өмнөговь аймгийн Сэврэй сумын иргэдийн Төлөөлөгчдийн Хурлын төлөөлөгчид, Улсын Их Хурлын гишүүн Б.Дэлгэрсайханы урилгаар Дорноговь аймгийн Алтанширээ сумын Засаг даргын Тамгын газрын ажилтнууд, Улсын Их Хурлын гишүүн Б.Саранчимэгийн урилгаар Нийслэлийн Баянзүрх дүүргийн “Төвөргөөн” бүжгийн хамтлагийн сурагчид, эцэг, эх, багш нар, Улсын Их Хурлын гишүүн М.Оюунчимэгийн урилгаар Нийслэлийн Чингэлтэй дүүргийн 7 дугаар хорооны иргэдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Р.Дэлгэрмаа, М.Номиндулам нар хариуцан ажиллав. 

 
Хуралдаан 4 цаг 15 минут үргэлжилж, 75 гишүүнээс 36 гишүүн ирж, 48.0 хувийн ирцтэйгээр 17 цаг 45 минутад өндөрлөв.


Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА



                     Л.ӨЛЗИЙСАЙХАН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Д.УЯНГА

УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ

2020 ОНЫ 01 ДҮГЭЭР САРЫН 16-НЫ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Л.Энх-Амгалан: Улсын Их Хурлын гишүүдийнхээ энэ өдрийн амгаланг айлтгая. Ирц 75 гишүүнээс 38 гишүүн хүрэлцэн ирж, ирц хүрсэн байна. Ингээд Улсын Их Хурлын 2019 оны намрын ээлжит чуулганы 1 сарын 16-ны нэгдсэн өдрийн нэгдсэн хуралдаан нээснийг мэдэгдье. 

Улсын Их Хурлын гишүүдийн ирц хүрсэн нийт ирвэл зохих 75 гишүүнээс 55 гишүүн байгаа. 6 гишүүн гадаадад, 6 гишүүн орон нутагт ажиллаж байгаа ийм ирцтэй. 1 гишүүн чөлөөтэй, 2 гишүүн эмнэлгийн чөлөөтэй байгаа юм байна. Ингээд өнөөдрийн нэгдсэн хуралдаанаар хэлэлцэх асуудлыг танилцуулъя. 4 асуудал байгаа. 

Нэгт нь.Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төсөл, анхны хэлэлцүүлэг хийнэ. 


Хоёрт нь.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийнэ. 


Гуравт нь.Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд анхны хэлэлцүүлэг.


Дөрөвт нь.Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг хийнэ. Хэлэлцэх асуудалтай холбогдуулж саналтай гишүүн байна уу? Болд гишүүнээр, Пүрэвдорж гишүүнээр тасаллаа. Болд гишүүн. Болд гишүүн түр байж байх уу тийм ээ? 

2 Их Хурлын гишүүний төрсөн өдөр тохиож байгаа энэ долоо хоногт. 1 сарын 14-нд Монгол Улсын Их Хурлын гишүүн, Засгийн газрын гишүүн-Гадаад хэргийн сайд Дамдины Цогтбаатар маань төрсөн юм байна. 1 сарын 10-нд 15-нд Улсын Их Хурлын гишүүн, Засгийн газрын гишүүн-Эрүүл мэндийн сайд Даваажанцангийн Сарангэрэл маань төрсөн. Ийм төрсөн өдөр тохиож байгаа юм байна. Та хоёртоо Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхан бүхнийг хүсэн ерөөе. Болд гишүүн. 

Л.Болд: Баярлалаа. Тэгэхээр өнөөдрийн хэлэлцэх асуудалтай холбогдуулаад хэлэлцэх асуудлын 4-т байгаа Хүний эрхийн Үндэсний Комиссын тухай хуулийг түр хойшлуулж өгөөч гэж хүсэх гээд байна. Өдөр Эдийн засгийн байнгын хороог зарлаж байгаа. Тэр мөнгө угаахтай холбоотой хуулиудыг хэлэлцэнэ. Тэрэнтэй хамт Хууль зүйн байнгын хороог зарлаж өгөөч. Өчигдөр бид нар энэ Хүний эрхийн Комиссын хуулийг уг нь Хууль зүйн байнгын хороогоор хэлэлцээд энэ нэгдсэн хуралдаанд оруулахаар уг нь тогтсон. Гэхдээ яг хуралдааны төгсгөлд бол бас тэрэн дээр байгаа нэг зөрчилтэй асуудал байгаа юм. 

Тэгээд тэрэн дээр бол нэлээн тийм зөвшилцөл олгох тийм гарц бол гарсан. Гэхдээ тэрийгээ Байнгын хорооны хуралдаанаар хэлэлцэж эргэж хэлэлцүүлгээ нээж өгч амжаагүй. Зүгээр энийг нэг Байнгын хорооны хуралдаанаар дахиад нэг яриад ороод ир гээд. Одоо Их Хурлын дэд дарга чиглэл өгөх юм бол Байнгын хороогоор нэг ярьчихаж болох байх гэж бодож байгаа юм. Энэ ямар асуудал вэ гэхээр та бүхэн мэдэж байгаа. Энэ Хүний эрхийн Үндэсний Комиссын хуулийг өнөөдөр Их Хуралд өргөн бариад ярьж байгаа гол шалтгаан бол 2015 онд бид нар бол конвенцын нэмэлт протоколд нэгдэж орсон. Конвенцод нь бол 2002 онд нэгдэж орсон. 

2016 онд тайлангаа гэрээгээ хэлэлцүүлсэн. 2017 оны 9 сард дэд хорооны НҮБ-ын дэд хорооны төлөөлөгч Монголд айлчлаад тэгээд энэ Хүний эрхийн Үндэсний Комисс энэ эрүүдэн шүүхтэй холбоотой танайд бол олон дутагдал байна. Энэ дээр бол хамгаалдаг бүтцийн өөрчлөлт хийх зайлшгүй шаардлага байна гэдэг зөвлөмжүүдийг өгөөд тэр дагуу ингээд Засгийн газар энэ асуудлыг өргөн бариад олон шатаар боловсруулаад энэ чинь 2, 3 жилийн процесс. Гэхдээ энэ хооронд нь та бүхэн мэдэж байгаа. Өнгөрсөн 2018, 2019 онд энэ Хүний эрхийн дэд хорооны төлөөлөгчид явсны дараа Монгол Улсад Чимгээ, Содномдаржаа нарын залуучуудыг хилс хэрэгт 400 хоног эрүүдэн шүүж, хэрэг тулгаж бүх шатны шүүхээр шийдэж, энд бол Монголын төрийн бүх шатны удирдлагууд мэдэж байх. Ямар нэгэн байдлаар бол оролцсон. 

Ер нь бол Монголын түүхэнд урд хожид үзэгдээгүй, үнэхээр байж болохгүй энэ аймшигтай асуудал гарсан юм. Тэгээд энэтэй холбоотой бид энэ комиссын хуульд бол чухал, чухал хамгаалалт заалтуудыг бол нэмж оруулсан. Одоо энэ Хүний эрхийн Комисс яг энэ эрүүдэн шүүхтэй холбоотой аливаа бичиг баримтыг нууц гэж хааж байгаа зүйлийг танилцдаг байх. Зөвхөн байгууллага биш объектуудад нэвтэрч ордог байх гээд гол заалтуудыг бол бид нар Байнгын хороон дээр олонх болоод дэмжсэн. Гол асуудал нь юуг амжаагүй вэ гэхээр энэ хүмүүс чинь 400 гаруй хоног тамлагдаж байхдаа үнэхээр бүх шатанд төрийн удирдлагуудаас авхуулаад Хүний эрхийн Комисс, Улсын Их Хурлын Хүний эрхийн дэд хороо, гишүүд байж болох бүх одоо энэ хүний эрхийг л хамгаалж болох бүх хүмүүст бол үнэхээр ёстой гутлаа цоортол хамаатан садан ээж, аав, ойр дотнын хүмүүс нь явсан. 

Өөрсдөө бол тэнд ном болохоор ийм том, том өргөдлүүд бүх юмаа явуулж байсан. Энэ бүгдийг нь бид яасан бэ гэхээр өнөө л эрүүдэн шүүж байгаа яригчдадаа буцаагаад тэр өргөдлийг нь шилжүүлдэг. Өнөөх нар нь тийм юм байхгүй гээд л эрүүдэн шүүлт үргэлжлээд яваад байсан байх. Тэгэхээр энэ дээр бол үнэхээр ийм асуудал гарлаа гэхэд удаа дараа асуудал тавигдсан нөхцөлд Хүний эрхийн Комисс тэр эрүүдэн шүүж байгаа тэр хэрэгт буруутгагдаж байгаа хүмүүсийг албан тушаалаас нь түр түдгэлзүүлээд шалгах ёстой юм байгаа юм. 

Тэгээд энэ эрхийг нь нээх гэсэн одоо манай Хүний эрхийн дэд хорооны дарга Оюундарь энэ ажлын хэсгийн дарга эрс эсэргүүцээд ингээд бол ерөөсөө энэ дээр бол ажлын хэсэг дээр олонх болж чадаагүй. Тэгээд Байнгын хороон дээр бас олонх болж чадаагүй. Гэхдээ энийг бол Хууль зүйн яам, Хууль зүйн сайд бол дэмжиж байгаа илэрхийлсэн өчигдөр. Одоо тэгэхээр бид нар энэ заалтыг хамаагүй шууд түдгэлзүүлдэггүй юмаа гэхэд ядаж түдгэлзүүлэх саналыг нь Улсын ерөнхий прокурорт тавих эрхийг нь Хүний эрхийн хороонд нээе гэж Хүний эрхийн Үндэсний Комиссынхонтой тохирсон юм. Тэгэхээр энэ заалтаа нэг засаад оруулаад ирэх бололцоог олгож өгөөч. Ийм нэг хүсэлт байна. Хурал даргалагчаа. 
Л.Энх-Амгалан: Пүрэвдорж гишүүн. Эхлээд 2 гишүүнээ хэлэлцэх асуудалтай холбоотой байхгүй юм байна тийм ээ. Пүрэвдорж гишүүн байхгүй юм байна. Саяын Болд гишүүний гаргаж байгаа энэ Монгол Улсын Хүний эрхийн Үндэсний Комиссын тухай хуулийн шинэчилсэн найруулгын хэлэлцүүлгийг хойшлуулж өгөөч. Байнгын хороон дээр бас дахиж нэг ойлголцож ярилцах асуудал байна гэсэн санал хэлж байна. Энэ дээр Байнгын хорооны дарга Нямбаатар гишүүн нэг тайлбар хэлээд байхаач. 
Х.Нямбаатар: Баярлалаа. Та бүхэндээ энэ өглөөний мэнд хүргэе. Болд гишүүний гаргасан зарчмын зөрүүтэй 3 саналын нэг нь унасан. Өчигдөр Хууль зүйн байнгын хороон дээр. Сая Болд гишүүн ерөнхийдөө үндэслэл тайлбаруудаа хэлж байна. Тэгэхээр би бол энийг заавал хойшлуулалгүйгээр Болд гишүүний гаргасан саналыг өнөөдөр зарчмын зөрүүтэй саналаар өнөөдөр чуулганы нэгдсэн хуралдаан дээр санал хураана. Гишүүд Болд гишүүний гаргасан саналыг дэмжээд явчихвал заавал хойшлуулах шаардлагагүй. Гэхдээ Их Хурлын хуралдаан даргалагчаас чиглэл өгөөд эцсийн хэлэлцүүлэг дээр Болд гишүүний гаргасан зарчмын зөрүүтэй санал дэмжигдсэн тохиолдолд бас Улсын ерөнхий прокурортой зөвшилцөх тийм найруулгын засварыг эцсийн хэлэлцүүлэг дээр хийгээд явчих боломжтой. 

Хойшлуулахаар нэг ийм юм байгаа юм Болд гишүүнээ. Энэ Хүний эрхийн Үндэсний Комиссын гишүүдийн заримын бүрэн эрхийн хугацаа дуусгавар болсон. Тэгээд томилох эрх бүхий субъектүүдээс нэрс нь ирсэн байдаг. Хүний эрхийн Үндэсний Комиссын тухай хуулийн шинэчилсэн найруулгаар бүтэц гишүүдийн тоо нэмэгдэж байгаа. Сонгон шалгаруулалтыг нь яаралтай Их Хурлын дарга энэ чуулганы нэгдсэн хуралдаан дуусахаа өмнө намрын чуулганы хуралдаан дуусахаас өмнө сонгон шалгаруулалт явуулах журам эцсийн найруулга энэ тэрийг хийчихмээр байна гэдэг ийм бас чиглэл Даргын зөвлөл дээр өгсөн байгаа. Тэгэхээр даруй хэлэлцээд би гишүүдээс бол энэ Болд гишүүний гаргасан өчигдөр Байнгын хороон дээр унасан саналыг кноп даралгүй дэмжиж босгоод хуралдаан даргалагч чиглэл өгөөд явчихвал эцсийн хэлэлцүүлэг дээр энийг найруулж болно гэсэн ийм агуулгатай зүйлийг хэлэх гэсэн юм. 
Л.Энх-Амгалан: Тэгвэл ингээд ойлголцоод юу яая тэгэх үү. Хэлэлцүүлгээ явуулаад хэлэлцүүлгийн үеэр тэртээ тэргүй зарчмын зөрүүтэй саналын томьёоллоор санал хураах учраас Болд гишүүний саналаар бас санал хураалт хийгээд тэгээд дэмжээд тэгээд эцсийн хэлэлцүүлэг дээр эцсийн төслийн эцсийн найруулга дээр бас энэ Байнгын хороон дээр оруулах асуудлуудыг бол оруулаад ингээд ойлголцоод явъя тэгэх үү Болд гишүүнээ? За баярлалаа. Ингээд гишүүд хэлэлцэх асуудалтай холбогдуулж үг хэлж дууслаа. Одоо 2 хуулийн эцсийн найруулгыг цөмөөрөө сонсъё эхлээд. 
Нэгт нь Инновацийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо. 2.Дээд боловсролын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо. 
Эхний асуудал.Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төслийн анхны хэлэлцүүлгийг явуулна. 

Төслийн анхны хэлэлцүүлэг явуулсан талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Саранчимэг танилцуулна. Ажлын хэсэг. 
Б.Саранчимэг: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2019 оны 9 дүгээр сарын 25-ны өдөр Улсын Их Хуралд өргөн мэдүүлсэн Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын 2019 оны 11 дүгээр сарын 28-ны өдрийн чуулганы нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн.

Төслийг Улсын Их Хурлын чуулганы хуралдааны холбогдох шатны хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий ажлын хэсгийг Байнгын хорооны тогтоолоор байгуулж, ажлын хэсгийн ахлагчаар Улсын Их Хурлын гишүүн Ж.Бат-Эрдэнэ, гишүүдэд Улсын Их Хурлын гишүүн Д.Мурат, Б.Саранчимэг, Г.Тэмүүлэн, Д.Тэрбишдагва нар ажиллалаа.

Байгаль орчин, хүнс, хөдөө аж ахуйн байнгын хороо 2020 оны 01 дүгээр сарын 14-ний өдрийн хуралдаанаараа Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн тогтоолын төслийн анхны хэлэлцүүлгийг хийлээ.

Хэлэлцүүлгийн үед ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Ж.Бат-Эрдэнэ танилцуулж, зарчмын зөрүүтэй саналын томьёоллоор санал хураалт явуулсан бөгөөд уг саналуудыг Байнгын хорооны хуралдаанд оролцсон гишүүдийн олонх дэмжсэн болно.

Усны тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт оруулах тухай" Улсын Их Хурлын тогтоолын төслийн талаар гаргасан зарчмын зөрүүтэй саналыг Та бүхэнд тараасан болно.

Улсын Их Хурлын эрхэм гишүүд ээ,

Усны тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт оруулах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа. 

Л.Энх-Амгалан: Саранчимэг гишүүнд баярлалаа. Ажлын хэсэг хүрэлцэн ирсэн байна. Ажлын хэсгийг танилцуулъя. Оюунсанаа Байгаль орчин, аялал жуулчлалын яамны Төрийн нарийн бичгийн даргын үүргийг түр орлон гүйцэтгэгч. Мягмар яамны Газар зохион байгуулалт, усны нэгдсэн бодлого зохицуулалтын газрын дарга. Шүрэнцэцэг яамны Газар зохион байгуулалт, усны нэгдсэн бодлого зохицуулалтын ахлах мэргэжилтэн гэсэн ийм ажлын хэсэг хүрэлцэн ирсэн байна. 

Байнгын хорооны санал, дүгнэлттэй холбогдуулж асуух асуулттай гишүүд байвал нэрс авъя. Билэгт гишүүнээр тасаллаа. Даваасүрэн гишүүн. 

Ц.Даваасүрэн: Баярлалаа. Та бүгдийнхээ энэ өглөөний амгаланг эрье. Тэгэхээр усны асуудал бол чухал бие даасан агентлагтай болох гээд ийм арга хэмжээ авч байгаа бол маш сайн зүйл. Нефтьгүй бол бид нар тэгээд морио унаад ч болтугай хөл нүцгэн ч болтугай гүйгээд яваад байж болох байх. Ялангуяа манайхнаас гадагшаа гарч байгаа гол мөрний уснууд байна. Энэ дээр одоо жишээлбэл бид нар ингээд усны усыг нөөцлөөд хуримтлуур бий болгоод тэгээд ашиглахад ер нь энэ олон улсын конвенц эрх зүйн актаар яаж зохицуулсан байдаг юм бэ? Тийм боломжууд усныхаа төчнөөн хувийг өөрсдөө ашиглаж болно гэсэн ийм заалтууд байна уу? Бидний нэгдсэн конвенц байна уу? 

Энэ дээр ер нь та нар одоо энэ цаашдаа ямар чиглэл, бодлого барих юм бэ? Энэ усны асуудал ялангуяа Африкт маш хүнд байна. Бидний хаяанд ирчхээд байна шүү дээ. Бараг хүн ам ихтэй улс орнуудад бол усны хомсдол маш их үүсэж байна. Тэгэхээр ус гэдэг бол маш чухал зүйл. Алтнаас ч үнэтэй зүйл тийм үү. Хүний амь настай шууд холбоотой. Усгүйгээр бид хэд хоног явах юм бэ? Тэр алтгүйгээр тэр бензин шатахуунгүйгээр бид нар амьдраад л байна шүү дээ. Тэгэхээр энэ усны асуудал бол дээд зэргийн өндөр анхааралд байх ёстой. Тэгээд ингэж төрөөс бас анхаараад хуульд өөрчлөлт оруулаад холбогдох төрийн байгууллагуудыг нь байгуулаад ингээд шийдвэрлэж байгаа нь бол маш чухал. 

Гэхдээ энэ гадагшлах одоо урсаж гарч байгаа усныхаа асуудлыг бид цаашдаа яаж зохицуулах юм бэ гэдэг тал дээр надад нэг тодруулга өгөөч. 
Л.Энх-Амгалан: Хэн яах вэ? Мягмар дарга хариулах уу? Хэддүгээр микрофон байна вэ? Номероо харуул даа. Микрофоныхоо номерыг өргө дөө. 86 дугаар микрофон нээгээрэй. 
Ш.Мягмар: Даваасүрэн гишүүний асуултад хариулъя. Манай орны ихэнх голууд гадагшаа урсан гардаг. Ялангуяа хилийн усны гэрээ хэлцлээр энэ асуудлыг зохицуулж байдаг. ОХУ-тай 1995 онд Хилийн усыг ашиглах, хамгаалах гэрээ хэлцлийг байгуулсан. БНХАУ-тай 1994 онд Хилийн усыг ашиглах, хамгаалах гэрээг байгуулсан. 
Олон жилийн дунджаар үзэхэд Сэлэнгэ мөрөн гэхэд 1 секундэд 339м3 ус хилээр урсан гарч байдаг. Хэрлэн гол гэхэд 19м3 урсан гардаг. Олон улсын гэрээ конвенцын хувьд бол ялангуяа Европын холбооны улсуудын дунд байдаг гэрээ гэж бий. Энэ гэрээ хэлэлцээр бол голын дээр байгаа улсууд бол их хариуцлага хүлээж байдаг ийм гэрээ байгаа. Манайх бол 2 хөрштэйгөө зөвхөн энэ хилийн усны гэрээ хэлэлцээрээр зохицуулж байдаг. Хилийн усыг ашиглах энэ хүрээндээ бол Сэлэнгэ мөрний сав газарт барихаар төлөвлөж байгаа усан цахилгаан станц, усны барилга байгууламжуудын талаарх судалгааг Дэлхийн банкны МИНИС төслийн хүрээнд бол хийсэн. Одоо энэ ажил маань ажлын даалгавар бэлэн болсон. Санхүүжилт хүлээгээд зогсож байгаа. 
Л.Энх-Амгалан: Даваасүрэн гишүүн тодруулъя. 
Ц.Даваасүрэн: Одоо тэр МИНИС төслийн чинь мөнгө нь татагдаад тэр биологийн судалгаа нь дутуу үлдчихэж байгаа юм байна лээ шүү дээ нөгөө нэг. Биологийн нөлөөллийн судалгаа нь. Тэгэхээр энэ ингээд байхгүй болчихвол бид бас ингээд л маш том хохиролд учирна. Урсцын нөлөөлөл бол байхгүй. Би асуугаад байгаа юм хэдэн хувь нь бид эндээ нөөцөлж, ашиглах болох юм бэ гээд. Би танаас ганц л юм асуусан шүү дээ. Усаа нөөцөлж авч үлдэж болох юм уу, энэ 2 оронтой байгуулсан юугаар гэсэн шүү дээ. Хэдэн хувийг нь бид ашиглаж болох юм бэ? Жишээлбэл Эгийн голын усан цахилгаан станцыг бид нар урсац дээр биш нөөцлөөд уулын орой тогтоц дээр нөөцлөөд тэрүүгээрээ ашигладаг ийм усан цахилгаан станцууд хийж болно бас. Усыг нөөцөлж байгаад буулгаад буцаагаад соруулж татдаг. 
Тэгэхээр ийм станцын төсөл дээр бас бид ингээд ашиглая, ажиллая гэж ингэж бодож байгаа. Тийм учраас би танаас асуугаад байгаа юм хэдэн хувийг нь нөөцөлж үлдэж авах эрх зүйн зохицуулалт олон улсын хэмжээнд байна вэ гэдгийг тодруулаад байгаа байхгүй юу. 

Л.Энх-Амгалан: Мягмар дарга хариулах уу нэмж. Гадагшаа урсац байгаа усныхаа хэдэн хувийг бид нар Монгол ашиглах боломжтой юм бэ гэж байна. 

Ш.Мягмар: Олон улсын гэрээ хэлэлцээрийн хүрээнд бол нийт урсцын 10-15 хувийг бол авч ашиглах боломжтой байгаа. МИНИС төсөл дууссанаар тэр биологийн олон янз байдлын үнэлгээ, бүс нутгийн байгаль орчны үнэлгээг хийх 5 сая доллар бол байгаа. Энэ Сангийн яам дээр л байгаа. Гэхдээ энэ ажлыг одоогоор бол санхүүжүүлэх эсэх нь шийдэгдээгүй байгаа гэдгийг бас энд хэлье. 
Л.Энх-Амгалан: Зочид орж ирсэн байна. Зочдыг танилцуулъя. Улсын Их Хурлын Л.Энх-Амгалангийн урилгаар Хөвсгөл аймгийн уугуул Улаанбаатар хотод ажиллаж, амьдардаг залуучуудын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Яг ингэж таарч байгаа юм байна хурал удирдаж байхад. Зохион байгуулаагүй шүү. Яг ингэж таарч байгаа юм байна тийм. Батнасан гишүүн. 
О.Батнасан: Баярлалаа. Менежменттэй даргад баяр хүргэе. Би зүгээр устай холбоотой нэг асуудал асуух гээд байгаа юм. Гэхдээ нэг оршил байна. Энэ Оюу толгойн Их Хурлаас гаргасан ажлын хэсэг Их Хурлаас тогтоол гаргасан. Засгийн газраас ажлын хэсэг ажиллаж байгаа байх. Энэ асуудал юу болж байна вэ гэдгийг нэг Их Хурлын зүгээс одоо шахаж шаардаж байгаа зүйл байна уу гэж. Яагаад гэхээр ард түмэн асуугаад байгаа юм. Амьдрал нь дээшлэхгүй байгаа ард түмэн 1800 тонн алттай, 40 сая тонн зэстэй энэ том төслийг бол өглөө болгон л асууж байгаа л даа. 
Нэг ийм асуудал байгаа юм. Байгаль орчны болон усны нөхцөл байдлын үнэлгээг говийн бүтцийн гүний ус ашиглах нөхцөлөөр харгалзан тогтооно гэсэн Мягмар даргаа. Би Мягмар даргаас асуугаад байгаа юм. Яагаад гэхээр та бол энэ усаар их олон жил мэргэшсэн юм гэнэ лээ. Энэ усны мэргэжилтэн одоо дарга цэрэг хийж. Та сая миний хэлснийг сонсоогүй л дээ. Би дахиад хэлье. Байгаль орчны болон усны нөхцөл байдлын үнэлгээг говийн бүсийн гүний ус ашиглах нөхцөлөөр харгалзан тогтооно гэсэн ийм нэг зарчим бид нар баримталж байгаа юм. 
Тэгэхээр Оюу толгой мэтийн компани ялангуяа Оюу толгой бусад уул уурхайн компанитай ижилхэн гүний усыг ашиглахдаа төлбөр тооцоогоо ижилхэн төлдөг үү? Ямар нөхцөлөөр ашиглаж байгаа вэ? Бас хөнгөлөлт үзүүлж байна уу? Яагаад би эхэндээ Оюу толгойг ярьсан бэ гэхээр Оюу толгой чинь хийсэн гэрээнээсээ эхлээд ашиглаж байгаа ус нь хүртэл асуудалтай учраас би танаас асууж байгаа юм. Ийм асуулт байна. Баярлалаа. 
Л.Энх-Амгалан: Мягмар дарга хариулна. 86 дугаар микрофон. 
Ш.Мягмар: Батнасан гишүүний асуултад хариулъя. Оюу толгойн хувьд 2003, 2007, 2015 онд 3 удаа усны хайгуул хийж, 918 литр секундээр усны нөөцийг баталгаажуулсан байгаа. Өнөөдрийн байдлаар яг ашигт малтмал олборлон баяжуулахад 1м3 усыг 959 төгрөгөөр төлдөг. Оюутолгойн гэрээг 2009 онд байгуулахдаа Усны тухай хуульд бол 4 заалтыг бас нэмж оруулж байсан. Тэгж гэрээг байгуулсан ийм тал бий. Энэ нь бол тухайн аж ахуйн нэгж байгууллага өөрийн хөрөнгөөр газрын доорх усны ордыг илрүүлсэн бол ашиглах давуу эрх үүснэ. Ашиглалтын тусгай зөвшөөрлийн хугацаа ус ашиглах хугацаа нь ашиглалтын тусгай зөвшөөрлийн хугацаатай ижил байна. Ус ашиглах эрхийг бусдад давхардуулсан олгохгүй гэсэн ийм зүйл заалтууд орсон. 
Саяхан Улсын Их Хурлаас гарсан тогтоолын дагуу манай яамнаас Оюу толгой компанид усны нөөцийг дахин үнэлэх, усны аудит хийх энэ талаар чиглэл өгөн ажиллаж байна. 

Л.Энх-Амгалан: Батнасан гишүүн тодруулна. 

О.Батнасан: Та хэллээ. 2009 он. 2009 онд байгуулсан гэрээний дагуу усны төлбөр авч байна гэж ойлгож болох уу 1 дүгээрт. 

2 дугаар асуудал нь нэг юм хэллээ та. Оюу толгой өөрийн хөрөнгөөр усны нөөцийг илрүүлсэн гэж байгаа юм. Би Оюу толгойг бол энэ ашигт малтмал усыг бол өөрийн хөрөнгөөр биш харин Монгол Улс чинь харин өмнө нь ТЭЗҮ, бусад үндэслэлийг нь хийсэн байсан юм биш үү гэдэг ийм бодолтой явдаг хүн л дээ. Энэ тал дээр хариулт авъя. 

Л.Энх-Амгалан: 86 дугаар микрофон. 
Ш.Мягмар: Батнасан гишүүний асуултад энэ усны төлбөрийн хувьд Монгол орныг гадаргын усны хуримтлагдах зүй тогтол, газрын доорх усны тархалтын талбайгаас хамруулаад 29 сав газарт хуваадаг. Тэгээд усны экологи эдийн засгийн үнэлгээ болон усны ашиглалтын зориулалтаас хамаарч 29 сав газраар усны үнэ бол өөр байгаа. Гэхдээ зөвхөн Оюу толгойд зориулсан ямар нэгэн илүү хөнгөлөлт юм уу илүү үнэ бол байхгүй. Монгол Улсын хэмжээнд энэ үнийг мөрддөг. Түрүүн би хэлсэн ашигт малтмал олборлохдоо тэр 959 төгрөгөөр, авто зам засварт бол 199 төгрөгөөр, мод үржүүлэхэд бол 71 төгрөгөөр, ил уурхайгаас шавхагдаж байгаа усанд бол 719 төгрөгийг ингэж төлдөг байгаа. 
Усны эрэл хайгуулын хувьд бол Оюу толгой компани өөрийн хөрөнгөөр тухайн үеийн одоо Aqua компаниар Австралийн компаниар эрэл хайгуул хийж, Галбын говь гүний хоолойд хайгуул хийсэн. Тэгээд одоо гүний хоолойн орд газраа ашиглан явж байгаа. 
Л.Энх-Амгалан: Мөнх-Оргил гишүүн. 
Ц.Мөнх-Оргил: Баярлалаа. Маш товчхон асуулт асууя. Энэ гишүүдийн өргөн барьсан хуулийн төсөл, Засгийн газрын өргөн барьсан хуулийн төсөл хоёр хоорондоо уялдаж байгаа биз дээ. Одоо ажлын хэсгээс оруулж ирж байгаа нэмэлт, өөрчлөлтүүд саналууд бол гишүүдийн өргөн барьсан хуулийн гол, гол санаануудыг тусгаж чадаж байгаа юу 1 дүгээрт. 
2 дугаарт энэ Мянганы сорилтын сан Улаанбаатар хотын усны хангамжийн асуудлыг шийдвэрлэх гээд нэг том судалгаа хийлгэж байсан юм байна лээ. Тэгээд тэр судалгааг нь уншиж байхад ерөөсөө гол дүгнэлт бол Монгол Улсад энэ усны менежмент хийх цогц хэлбэрээрээ хийгдэхгүй байна. Усны менежмент алдагдсан байна. Энэ менежмент төлбөр тооцооны асуудал энэ усны бодлогыг цэгцлэх гарцаагүй шаардлагатай байна гээд бодлогын хэд хэдэн тийм зөвлөмжүүд өгч байсан юм байна лээ. Тэр зөвлөмжүүд одоо манай энэ хуулийн төсөлд бүгд тусгагдаж чадаж байгаа юу? 
Ялангуяа сая энэ ажлын хэсгээс орж ирж байгаа саналууд дотор мөн Засгийн газраас өргөн баригдсан хуулийн төслүүд дотор энэ тэр бодлогын алдаа гэж яриад байгаа зүйлүүд нь засагдаж чадаж байгаа юу? Баярлалаа. 


Л.Энх-Амгалан: Ажлын хэсгийн ахлагч Бат-Эрдэнэ гишүүн хариулт өгөх үү энэ дээр? Засгийн газраас өргөн барьсан төсөл, гишүүдийн өргөн барьсан төсөлтэй хэр уялдаж байгаа вэ гэдэг дээр. Та ажлын хэсэг ахалж байгаа тийм ээ, Бат-Эрдэнэ гишүүн тайлбар өгчих. Дараах 2 дахь асуултад нь ажлын хэсэг хариулаарай. 

Ж.Бат-Эрдэнэ: Засгийн газраас өргөн барьсан энэ хуулийн төсөл дээр бол бас нэлээн юм нягталж харсан. Ер нь бол яах вэ зүгээр бас засах зүйлүүд бол нэлээн байна. Гишүүдээс тавьсан саналын хүрээнд, тэр бодлогын менежментийнх нь асуудлууд, усны менежментийн асуудлууд. Тэрийг задлах. Тэгээд бодлого гэж юу байх юм бэ? Засгийн газраар ямар асуудал нь байх юм бэ. Их Хурал юун дээр яам дээр болоод агентлаг дээрээ бол ямар асуудлуудыг нь авах юм бэ энэ тэр гээд бас нэлээн зүйлүүд байна. 

Гэхдээ энэ нөгөө нэг хөндөөгүй асуудлыг бид нар хөндөх эрхгүй болчхоод байгаа юм л даа. Гол асуудал маань. Тийм болохоор зөвхөн Засгийн газраас оруулж ирсэн энэ хөндсөн асуудлынхаа хүрээнд л бид нар энэ ажлын хэсэг сая ажиллаад оруулж ирж байгаа. Ер нь бол удирдаж өгөхдөө бол цаашдаа дахиж оруулж ирэх, нийт хууль дээрээ бас тодорхой, тодорхой заалтуудыг оруулж ирэх. Дээрээс нь өнөөдрийн хэлэлцэж байгаа энэ агентлаг маань орон нутгийн хэмжээнд ямар хөлтэй байх юм бэ, тэр гүйцэтгэгч байгууллагууд нь ямар байх юм бэ тэрийгээ өөрсдөө томилдог байх зарчмын дагуу тэд нартаа удирдамж өгдөг байх гэсэн энэ хэдэн зарчмууд нь бол бас алдаад. Өөрөөр хэлбэл доороо хөлгүй болж нэг орж ирэх нэг тийм зүйлүүд харагдаад байгаа юм. 

Энийг бол гишүүд бас хэлээд байгаа юм. Тэгэхээр энийг энэ удаадаа бол агентлагаа байгуулаад ерөнхий зарчмынхаа дагуу үйл ажиллагаа нь явах хугацаа нь буцаж татаж орж гарах нэг ийм заалт дээр бол засвар оруулах нь зүйтэй юм уу гэсэн байдлаар харж байгаа. 
Л.Энх-Амгалан: Хэн хариулах вэ? Ажлын хэсэг Мягмар дарга хариулах уу? Мөнх-Оргил гишүүнээ асуултдаа хариултаа авах уу? Тийм. Хариултаа авъя. 
Ш.Мягмар: Мөнх-Оргил гишүүний асуултад хариулъя. Мянганы сорилын сангийн төсөл хэрэгжихээс өмнө олон тооны судалгаа хийсэн. Энэ олон улсын байгууллагад ийм судалгаа хийхдээ усны засаглал оновчгүй байна. Усны талаар одоо төрөөс баримтлах хариу үзүүлэлт сул байна. Салбар дундын асуудал давхардсан, хийдсэн асуудал байна. Ер нь усны засаглалыг оновчтой болгох шаардлагатай гэсэн ийм л судалгаа гарсан. 
Мянганы сорилын санд бол 3 гэрээ нь бол 3 ажлыг хийж байгаа. 1 дүгээрт Улаанбаатар хотын ус хангамжийг газрын доорх усны нөөцийг ашиглан нэмэгдүүлэх. 2 дугаарт төв цэвэрлэх байгууламжаас гарсан усыг цэвэршүүлж эргүүлэн ашиглах. Дулааны цахилгаан станцуудад өгөх. 3 дугаарт усны зөөлөн дэд бүтэц буюу усны засаглал, усны уян дэд бүтцийг бэхжүүлэх гэсэн юм байгаа юм. Тэгээд энэ Мянганы сорилын сангийн 3 дахь төслийн хүрээнд бол энэ усны агентлаг, усны бодлого бол хамтран хэрэгжиж ажиллана. 
Л.Энх-Амгалан: Баттөмөр гишүүн. 
Б.Баттөмөр: Усны агентлаг байгуулах чиглэлээр орж ирж байгаа энэ саналыг бол дэмжиж байна. 12 онд усны агентлаг байгуулна гээд 12 ондоо татан буулгачихдаг. Үндэсний хороогоо 14 онд татан буулгачихдаг. Тэгээд ямар үндэслэлээр эд нарыг ингэж татан буулгасан юм бол? 1 дүгээр асуулт энд хариулт авъя. 
2 дугаарт нь энэ гадаргын усыг одоо ашиглах чиглэлээр сая бас манайхан асууж байна л даа. Гадаргын усыг ашиглах одоо энэ хоёр хөрштэй 10-15 хувийг нь бол нөөцөлж авч үлдэж болдог л юм байна л даа. Тэгэхээр энэ хөв цөөрөм байгуулах, энэ Монголын ус чинь ерөөсөө Сэлэнгэ гэдэн нэг саванд багтаад Байгальд цутгачихдаг. Бусад нь энэ зүүн тийшээ явж байгаа нь бол Хэрлэн голд цутгагдаад, тэр Далай нуур гэдэг рүүгээ явчихдаг. Монгол Улс чинь өөрөө газрын хагалбар дээр байдаг. Тогтдоггүй. Бусад бүх ус нь ингээд гадагшаа гараад явчихдаг. 
Тэгэхээр энэ хагалбар дээрээ байгаа улсад энэ газар өөрөөр хэлбэл энэ улс өөрийнхөө эко системийг бүрдүүлэх чиглэлээр ямар бодлого, ямар судалгаа шинжилгээ хийгдчихээд байгаа юм бэ? Энэ ямар хугацааны дараа одоо манайх энэ хуурайшилт үүсэх энэ тодорхой ер нь хязгааргүй юм гэж байхгүй шүү дээ. Бүгд хэмжээтэй шүү дээ. Энэ эко системд одоо учрах эрсдэлүүд одоо хэдийнээс эхэлж үүсэхээр ийм судалгаанууд байна вэ? Ийм 2 дахь асуулт. 
3 дахь асуудал энэ гадаргын усыг ашиглах Хэрлэн говь, Орхон говь гээд ингээд төслүүд баахан яригдаж байсан. Тэгээд энэ дээр бас нэлээн их мөнгө зараад судалгаа шинжилгээний ажлууд хийгдэж байгаа. Энэ бол таг болсон уу? Юу болсон бэ? 
Усны агентлаг байгуулж байгаа нь бол зүйтэй. Энэ ойн агентлаг байгуулах ёстой. Монгол Улсын 1,5 сая хавтгай дөрвөлжин км газрын 8-9 хувьд нь ой мод эзэлдэг гэдэг. Манайхан ой модыг хамгаалаад зүгээр ингээд хараад суугаад байхаар их сайхан хамгаалж байна гэж үздэг. Тэр хаягдлыг нь ашиглах ёстой. Тэр хавтан хийдэг, тэр химийн үйлдвэрлэлийн түүхий эд болдог маш их одоо тэр юм ой дотор хаягдаж байна. Тэгэхээр нэг яамны мэргэжилтнүүд энийг хариуцаад суугаад байдаг энэ зохион байгуулалт нь зөв юм уу? Ангийн асуудал байна. 
Энэ Улаанбаатар хот болон бусад газруудад худалдагдаж байгаа энэ загасыг ингээд аваад үзэхээр дандаа дэлбэлсэн загас байна шүү дээ. Энэ ангийн тэр агентлагаа байгуулах ёстой. Тэр ангаа тэр араатан амьтнаасаа хамгаалдаг. Тэр цаашаагаа тэр өсөж үржих нөхцөлийг нь бүрдүүлдэг. Эд нарыг хэзээ оруулж ирэх юм бэ? Ер нь шаардлагагүй гэж үзэж байгаа юм уу? Байгаль орчны яам энэ Монгол Улсын 1,5 сая хавтгай дөрвөлжин км газар нутаг дотор энэ байгаль орчныг хамгаалах тэр цаашаа өсөж үржих энэ нөхцөлийг нь бүрдүүлж ийм бодлого бүрэн явуулж чадаж байгаа юм уу? Энэ асуултуудад хариулт авъя. 

Л.Энх-Амгалан: Хариултаа бэлдэж байгаарай. Зочид танилцуулъя. Улсын Их Хурлын гишүүн Амарзаяагийн урилгаар Өмнөговь аймгийн Сэврэй сумын иргэдийн Төлөөлөгчдийн Хурлын Төлөөлөгчид Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Ажлын хэсэг 84 дүгээр микрофон. Нэрээ хэлээд, албан тушаалаа хэлээд хариулт. 

Б.Оюунсанаа: Байгаль орчин, аялал жуулчлалын яам. Баттөмөр гишүүний асуултад агентлагтай холбоотой юун дээр бас тодруулга хариулт өгье. Ойн агентлагийн хувьд тийм ээ таны дэмжиж байгаад үнэхээр талархалтай байна. Бид бэлтгэл ажлыг хийж байгаа. Удахгүй бас холбогдох үе шаттайгаар шатны байгууллагуудад оруулахаар бэлтгэл ажил үндсэндээ бэлэн болчхоод байж байгаа. Антай холбоотой асуудал бас мөн яригдаж байгаа. Устай холбоотой асуудал дээр Мягмар дарга хариулт өгнө. 
Л.Энх-Амгалан: 86 дугаар микрофон Мягмар дарга нэмэлт хариулт өгөөрэй. 
Ш.Мягмар: Баттөмөр гишүүний асуултад хариулъя. Дэлхийн дулаарал уур амьсгалын өөрчлөлт хүн ам эдийн засаг энэ нийгмийн эрчимтэй хөгжлийн хүрээнд бол усны нөөцийг нэмэгдүүлэх, хамгаалах ажил бол үнэхээр бол чухал байгаа. Дэлхийн цаг уурын байгууллагаас гаргасан судалгаагаар сүүлийн 100 жилийн хугацаанд дэлхийн цаг агаар 0,7-0,9 градусаар дулаарсан байна гэсэн ийм судалгаа байдаг. Гэтэл манай орны хувь бол 2,1-2,26 градусаар дулаарсан байна гэсэн ийм судалгаа байгаа. 
Эндээс харах юм бол дэлхийн дулаарлаас даруй 3 дахин эрчимтэй явагдаж байна гэсэн ийм тооцоо байгаа. Мөн Цаг уур, орчны шинжилгээний газраас хийсэн судалгаагаар 2050 онд гэхэд өвсжилтийн хэмжээ 39-65 мм-ээр нэмэгдэх хандлагатай байна гэсэн ийм судалгаа байна. Тэгэхээр цаашдаа бид нар энэ дэлхийн дулааралд дасан зохицох тэрийг даван туулахын тулд бол нэг талаас усны нөөцөө нэмэгдүүлэх, хамгаалах ийм ажлууд чухал байгаа. 
Үүний тулд бол Ус үндэсний хөтөлбөрт тусгагдсаны дагуу жилдээ 180 орчим булаг шандыг тохижуулж байна. Мөн жилдээ 10-аад хөв цөөрөм байгуулж байгаа. Өнгөрсөн жилийн хувьд нийтдээ 2,3 сая м3-ийн багтаамжтай 9 усан санг байгуулсан. Хэрлэн говь, Орхон говь зэрэг олон голуудын төслүүд байдаг. Өнгөрсөн жилийн хугацаанд манай яамнаас эдгээр бүх төслүүдийг нэгтгээд Хөх морь төсөл гэж ийм судалгааг хийсэн. Одоогийн байдлаар Монгол орны хувьд нийтдээ Монгол орны 12 томоохон гол дээр 33 байршилд усны нөөцийг нэмэгдүүлэх боломжит судалгааг хийгээд байгаа. 
Энэ жилийн хувьд манай яамнаас 2 тэрбум төгрөгөөр Орхон гол дээр урсцын тохируулга хийх ТЭЗҮ хийхээр ингэж төлөвлөн ажиллаж байна. 

Л.Энх-Амгалан: Ажлын хэсгийн ахлагч Ж.Бат-Эрдэнэ гишүүн нэмж тайлбар өгөх юм байна. 
Ж.Бат-Эрдэнэ: Баттөмөр гишүүн энэ усны газар яагаад анх татан буугдсан юм бэ гэсэн асуудал яригдаж байна л даа. Мэдээж тухайн үеийнх нь ямар шийдвэр гарсныг би бол сайн мэдэхгүй байна. Гэхдээ бол үе үеийн Засгийн газарт бид нар чинь нэг тийм шаардлага тавиад байгаа шүү дээ. Энэ төрийн албаа цомхотго. Төрийн үйл ажиллагаанд цомхон чадварлаг бай гэсэн ийм шаардлагыг тавиад байгаа шүү дээ. 
Тэгэхээр буцаад эргээд бид нар бас өөрөө өөрсдөөсөө асуух шаардлага гарч ирээд байна л даа. Үнэхээр зарим газруудад бол бид нар шаардлагатай агентлагуудыг тайраад хаячхаж байгаа нь үндсэндээ бол тухайн яам үйл ажиллагаа явуулах гар хөлийг нь бол тайраад хаячхаж байгаа байхгүй юу даа. Усны асуудал бол нэлээн том асуудал. Энэ бол ундны устай холбоотой. Бусад одоо үйлдвэрлэлийн хэмжээнд хангах гэдэг бол усны асуудал бол том асуудал. 
Гэтэл энд сая бол тэр агентлагийг нь бол тайрч хаяад тэгээд одоо жишээ нь орон нутагт бол зөвхөн сав газрууд энэ үйл ажиллагаагаа аваад явж байна шүү дээ. Энэ хуулийг одоо ингээд үзээд явахаар явахаар сав газрууд гол үйл ажиллагаагаа аваад яваад байгаа байхгүй юу. 
Гэтэл яг орон нутагт энэ төрийн захиргааны байгууллага аймаг орон нутгийн хэмжээнд энэ бодлоготой бол яаж уялдсан юм бэ гээд тэгэхээр тэнд байгаль орчны газар бол ганцхан мэргэжилтэн ажиллаж байх жишээтэй. Ингээд бид нар цомхотгол гэсэн нэрийнхээ дор энэ төрийнхөө бодлогыг авч явдаг зүйл маань завхрал руу түлхэж оруулаад байгаа байхгүй юу. Энэний нэг хэлбэр нь л одоо энэ усны газрыг бол татан буугдсан явдал юм гэж би үзээд байгаа юм. 
Тэгээд одоо бол усны газраа бол дахин сэргээж агентлаг бий болгоё. Орон нутаг дээр би түрүүний хэлсэн дахиж энэ хуулийг бас эргэж харах шаардлага байна. Орон нутаг дээр ямар энэ бодлого барьж байх ёстой юм бэ? Яамнаасаа гарсан бодлого одоо доошоо юун дээрээ очиход тэр нөгөө гүйцэтгэдэг байгууллага дээр очиход орон нутаг дээр очиход яг жинхэнэ усыг зарцуулж байгаа, олгож байгаа тэр газар дээрээ очиход ямар хяналт байх юм бэ гэдгийг шат шатаар нь нэг сайхан хянаж үзэх шаардлага бол энэ хуульд бол бас байгаад байгаа юм. 

Л.Энх-Амгалан: Баттөмөр гишүүн нэмж тодруулъя. 

Б.Баттөмөр: Ер нь энэ улсад төсвийн бодлого, мөнгөний бодлогоос гадна Засгийн газрын энэ бүтцийн өөрчлөлтийн бодлого гэж байдаг. Энэ Засгийн газрын бүтцийн өөрчлөлтийн бодлогоор бол юу вэ гэхээр тэр тухайн нөхцөлдөө тохирсон тэр бүтэц орон тоогоо бий болгодог. Тэр цомхон болгодог. Бүх тэр ажил төрлийнхөө гүйцэтгэх тэр төлөвлөсөн ажлаа гүйцэтгэхэд хамгийн зөв бүтцийг бий болгож байх ёстой юм байгаа юм. 

Энэ Монголын ан амьтан бол аврал эрж байгаа шүү. Буудаж байна, дэлбэлж байна. Тийм учраас бол энэ холбогдох хуулиудад нь өөрчлөлт оруулах замаар энэ ангийн газар эд нар ойн газруудаа байгуулах ёстой. Энийг би хэлье гэж бодож байна. Энэ манай Байгаль орчны яам бол яах вэ зүгээр яам ингээд явж байна. Дандаа нэг үл хэлдэггүй ийм байгальтайгаа харьцаж ажилладаг учраас бол болоод байгаа юм шиг мөртөө та нар бол энэ Монголын энэ 1,5 сая хавтгай дөрвөлжин км газарт хүрч ажиллаж чадахгүй байгаа шүү. Хөв цөөрөм байгуулах ёстой. 

Л.Энх-Амгалан: Саяын Баттөмөр гишүүний хэлсэн саналыг энэ Байгаль орчны яамныхан сонслоо. Ер нь судалж байгаа юм байна. Асуудлаа оруулж ирэх гээд. Ойн агентлаг байгуулах, ангийн агентлаг байгуулах их чухал саналууд хэлээд байна шүү дээ. Л.Энхболд гишүүн. 
Л.Энхболд: Баярлалаа. Ямар ч байсан агентлаг байгуулах дээр бол маш их дэмжиж байгаа. Цаашлаад ч би өөрөө яам байгуулаасай гэж би өөрөө боддог хүн. Тэгээд ер нь бол энэ Байнгын хороо хариулах юм уу? Энэ Улсын Их Хурлын гишүүд, Засгийн газрын гишүүдийн өргөн барьсан Усны тухай хуульд өөрчлөлт нэмэлт, өөрчлөлтийн асуудлыг хамтад яагаад хэлэлцүүлээд явъя гэж байсан. Одоо ингээд тусад нь оруулаад ингээд хэлэлцээд явж байна. 
Бусад өргөн гишүүдийн өргөн барьсан хуулийг одоо энэ Байнгын хороо яаралтай оруулж ирж энэ ажлын хэсгийг шахаад яаралтай оруулж ирж энэ намрын чуулган завсарлахаас өмнө хэлэлцэж батлуулах шаардлагатай байна. Тийм учраас энэ дээр Байнгын хороо хариулах ёстой юм уу ажлын хэсгээс хариулах ёстой юм уу. 
Усныхан сууж байгаа учраас энэ Засгийн газрын 26 дугаар тогтоолыг нэг өөрчлөлт оруулаач гээд би санал тавиад бараг жил шахуу болж байна. Энийг нэг хэзээ өөрчлөлт оруулаад ингээд орж ирэх юм бэ? Яг сая Батнасан гишүүний асуудал тавьсан. Үнэхээр Оюу толгойгоос одоо авч байгаа усны төлбөртэй холбоотой асуудал байгаа. 20-60 хувийн интервалтай. Яам өөрөө байгаль орчныг хамгаалах гээд байгаа юм уу эсрэг яваад байгаа юм уу? Хэрэв хамгаалах гэж байгаа бол энэ 20 хувиа авдгаа болиод үгүй ядаад интервалыг нь тэр 60 хувь руугаа ойртуулах хэрэгтэй байна. 
Тийм учраас энэ 326 дугаар тогтоол энэ тэрэнтэй холбоотой асуудал байгаа шүү. Тийм учраас энэ асуудлаа хэзээ одоо хурдан оруулж ирж янзлах юм бэ? Энийг хурдлаарай. Энэ дээр бас нэг тайлбар авъя. Энэ манай Монгол Улсын нийт усны нөөцийн газрын доорх усанд дөнгөж 1,9 хувийг нь эзэлдэг гэж байгаа юм. Гэтэл энэ уул уурхайд ашиглаж байгаа нь болохоор газрын доорх усаа 80 хувийг нь ашиглаад гадаргын ус 20-хон хувийг нь ашигладаг. Тэгэхээр энэ асуудал дээр сая хэлж байна л даа. 10-15 хувь нь гадаргын уснаас бид нар цаашид сан үүсгэх, эсхүл хөв цөөрөм үүсгэж ашиглах боломжтой гэж байна. 
Тэгэхээр энэ саяын олон нэрлэсэн төслүүд байна. Хэрлэн говь төсөл, Орхон говь төсөл ч гэдэг юм уу? Эдгээр төслийг хэрэгжүүлэхэд энэ хувь чинь одоо хүрэлцээтэй байгаа юу? Бид бас нэг яаман дээр очоод ярилцаж байсан. Орхон, Онги, Улааннуруу төслийг яаравчилъя. Тэр байтугай би өөрөө гадаадын иргэдийг дагуулж очоод ТЭЗҮ хийлгэх мөнгөнийх нь урьдчилсан ТЭЗҮ-ийнх нь 100 мянган евро гэж хэлж байсан. 80 мянган еврог нь олоод өгсөн. Энэ ажлын явц ер нь ямар явцтай явж байна вэ? 
Энэ ажлыг эрчимжүүлэхгүй бол өнөөдөр тэр газрын доорх ус чинь дуусах гээд байна. Тийм учраас энэ дээр бас эрчимжүүлээч гэж та бүгдээс хүсэж байна. Энэ хэдэн асуудал дээр хариулт авъя гэж ингэж бодож байна. 
Л.Энх-Амгалан: Эхлээд ажлын хэсгийн ахлагч Бат-Эрдэнэ гишүүн хариулаад тэгээд дараа нь ажлын хэсэг нэмж хариулт өгөөрэй. Энхболд гишүүний асуултад. Бат-Эрдэнэ гишүүн. Эхлээд тэр хуулийн төсөлтэй нөгөө Засгийн газрын төслийн ажлын хэсгийн хуулийн төсөлтэй яриад байна шүү дээ. 

Ж.Бат-Эрдэнэ: Энэ 2 хуулийн төсөл байгаа. Энийг тус тусад нь ер нь бол давхардсан зүйл байхгүй. Энд бол зөвхөн агентлагтай холбоотой асуудлууд. Л.Энхболд гишүүний асуудал бол усыг хэрхэн менежмент хийх вэ гэсэн гол энэ асуудал руу орчхоод байгаа шүү дээ. Тэгэхээр 2 тусдаа асуудал орж ирсэн болохоор энийг тус тусад нь бол хуулийг хэлэлцээд явъя гэсэн ийм бодлого барьж байгаа. 

Л.Энх-Амгалан: Ажлын хэсэг. 86 дугаар микрофон. 

Ш.Мягмар: Энхболд гишүүний асуултад хариулъя. Засгийн газрын 2013 оны 326 дугаар тогтоол байгаа. Ашиглалтын зориулалтаас хамруулан усны төлбөрийн хувь хэмжээг тогтоодог. Тэгээд уул уурхайд ашиглаж байгаа усны тухайн үедээ гарсан хууль хамгийн бага хэмжээгээр байгаа. Тэгээд тантай ярилцсаны дагуу уул уурхайд ашиглаж байгаа усны төлбөрийг 35 хувиар тооцож судалгааг хийсэн. Тэр тооцоо судалгааг үндэслэн бүх яамнаас санал авахаар хүргүүлээд байгаа. Тэгээд удахгүй Засгийн газраас орж энэ усны нөөц ашигласны төлбөрийн хувь хэмжээ өөрчлөгдөнө. 

Нийт Монгол орны усны нөөцийн хувьд бол жилдээ 564,8 км3 усны нөөц бүрэлдэн бий болдог. Энэ усны нөөцөөс 1,9 хувь буюу 10,8 км3 нь бол газрын доорх ус байдаг. Тэгээд манай орны эрс тэс уур амьсгал энэ 4 улирлаас хамаарч газрын доорх усыг бол түлхүү ашиглаж байгаа. Хөх морь төслийн хувьд бол бид нар тантай бол санал солилцсоны дагуу энэ Орхон, Онги төслийг хамгийн түрүүнд хэрэгжүүлэхээр урьдчилсан судалгааг боловсруулсан. Энийг хийгээд байгаа. 

Мөн Австрийн Засгийн газрын одоо юунд Гадаад харилцааны яамаар дамжуулж захидал хүргүүлсэн байгаа. Тэгээд бид өөрсдийн зүгээс шалтгаалах хэмжээнд энэ жил 2 тэрбум төгрөгийг одоо улсын төсөвт суулгаж Орхон, Онги төслийн техник, эдийн засгийн урьдчилсан судалгааг хийхээр ажлаа эхлүүлээд байна. 
Л.Энх-Амгалан: Нямбаатар гишүүн. 
Х.Нямбаатар: Баярлалаа. Усны агентлаг байгуулах гэж байгаа явдлыг дэмжиж байна. Тэгээд энэ усны агентлаг бол бодлогын хувьд энэ манай улсад тулгамдаад байгаа энэ хязгаарлагдмал нөөцийг яаж хамгаалах вэ, цаашид яаж гадаргын усыг зөв менежментээр бий болгох уу гэдэг дээр илүү их ач холбогдол өгч төрийн бодлого энэ тал руугаа сайжирна гэдэг утгаараа дэмжиж байна. 
Би Улаанбаатар хотоос сонгогдсон гишүүний хувьд би ажлын хэсгийнхнээс 2-хон асуулт асууя. 1970-аад онд ОХУ-ын тухайн үеийн зөвлөлт холбоот улсын эрдэмтэд Улаанбаатар хотын усны нөөцийг тогтоогоод сүүлд 2005-, 2006 оны үед Жайкагийн бас төслөөр Улаанбаатар орчмын гүний усны нөөцийг дахиж шинэчлэн судлах ийм ажил хийгдээд өмнө нь гарсан усны нөөц сүүлд хийгдсэн судалгааны дүн хоёр бараг ижил таарсан гэсэн ийм мэдээллийг авч байсан. 
Улаанбаатар хотод Монгол Улсын нийт хүн амын 45-аас дээш хувь нь ингээд төвлөрч амьдарч байна. Цаашид гэр хорооллыг барилгажуулах дахин төлөвлөлт хийх, усны нэгдсэн системд холбох энэ чиглэл рүү бүх бодлого чиглэж явж байх шиг байна. Тэгэхээр яг энэ янзаараа Улаанбаатар хотын бүх гэр хорооллыг барилгажуулахад одоогийн энэ батлагдсан нөөц хүрэлцэх үү? 1980-аад оны сүүл үеэр хийгдсэн гадаргын усан сан байгуулах энэ ТЭЗҮ-ийг цаашид боловсронгуй болгох чиглэлээр та бүхэн тодорхой дорвитой ажлууд хийгдэж байгаа юу? 
Гачуурт орчимд гадаргын усан сан байгуулах энэ чиглэлээр төрийн бодлого ямар шатандаа явж байна вэ? Хэрэв энэ газрын гүний ус шавхагдвал энэ Улаанбаатар хотод баригдаж байгаа баригдсан энэ олон үл хөдлөх барилга байгууламжууд маань хаягдсан хотын түвшинд очих юм биш биз дээ. Мэргэжлийн эрдэмтэд энэ чиглэлээр бас олонтоо сануулж эрдэм шинжилгээний нийтлэл бичсэн байхыг бас уншиж байсан. Тэгэхээр миний энэ асуултад 2 асуултад хариулт өгөөч. Маш тодорхой, тойруулалгүй. 

Л.Энх-Амгалан: Хариултаа бэлдэж байгаарай. Улсын Их Хурлын гишүүн Дэлгэрсайханы урилгаар Дорноговь аймгийн Алтанширээ сумын Засаг даргын Тамгын газрын албан хаагчид Улсын Их Хурлын үйл ажиллагаа, Төрийн ордонтой танилцаж байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Ажлын хэсэг. 86 дугаар микрофон. 
Ш.Мягмар: Нямбаатар гишүүний асуултад хариулъя. Үнэхээр тийм. 1970, 80-аад оны үед хуучнаар ЗХУ буюу одоогийн ОХУ-ын эрдэмтэн судлаачид тухайн үеийн байгууллагын хүчээр Улаанбаатар хотын усны нөөцийг тогтоож байсан. 
Энэ Туул голын дагуу Алтантэвшийн хөндийд энэ нөөцийг тогтоогоод энэ ажлуудыг сүүлд бол 2005, 2015 онд ийм хянан баталгаажуулах. 2015 онд манай Байгаль орчин, аялал жуулчлалын яамнаас Улаанбаатар хотын 7 эх үүсвэрийн усны нөөцийг хянан баталгаажуулах ажлыг хийсэн. Улаанбаатар хотод бол 7 эх үүсвэр байгаа. Нийтдээ нэг 220 мянган м3 усыг бол ашиглах боломжтой байгаа. Дээр нь ТЭЦ 3, 4, ТЭЦ 2 болон бусад үйлдвэр аж ахуйн газрууд энд тэнд 330 мянган м3 усны нөөцийг ашиглах боломжтой гэж үзэж байгаа. 
Тэгээд түрүүн ярьсан. Мянганы сорилтын сангийн хүрээнд бас энэ судалгааг хийсэн. Улаанбаатар хотын хүн ам үйлдвэр аж ахуйн газрууд өнөөдрийн байдлаар энэ өсөн нэмэгдэх юм бол 2028-2030 оны хүрээнд батлагдсан нөөцийн хэмжээ, эрэлт хэрэгцээ хоёр бол тэнцэхээр байна гэсэн ийм судалгаа гарсан. 
Цаашдаа гэр хорооллыг барилгажуулах ажлууд хийгдсэнээр усны нөөцийн эрэлт хэрэгцээ нэмэгдэнэ. Тэгэхээр энэ Мянганы сорилын сангийн хүрээнд Улаанбаатар хотын баруун эх үүсвэр буюу шугам фабрик, биокомбинат орчим жилдээ 59 сая м3 ус ашиглах 2 усны эх үүсвэрийг одоо нээж, энэ өнгөрсөн оны 12 сард усны нөөцийн зөвлөлөөр баталгаажуулсан байгаа. Туул усан цогцолбор буюу одоо энэ дээр хуучны бас ЗХУ-ын эрдэмтэн судлаачдын юугаар 1980-аад оны сүүлээр Гачууртын Хар усны тохой орчим Туул энэ хавийн усан цогцолборыг тавихаар төлөвлөсөн. 
Тэгээд зах зээл эхлээд энэ ажиллагаа нь орхигдсон. Одоо тэнд суурьшлын бүс бий болсон. Энэ жил манай манай хийсэн судалгаагаар Туул Тэрэлжийн бэлчээрээс дээшээ Босгын гүүр орчим бол Туул гол дээр ээ усан цогцолбор барих боломж байна гэж үзэж байгаа. 2015-аас 2014-2015 онд БНСУ-ын нэг компанитай хамтарч Улаанбаатар хотын Нийслэлийн Засаг даргын Тамгын газар захиалж энэ Туул усан цогцолборын ТЭЗҮ-г бас шинэчилсэн судалгаа хийсэн. Энэ талаар Барилга, хот байгуулалтын яам манай Байгаль орчин, аялал жуулчлалын яам Нийслэлийн Засаг даргын Тамгын газар хамтран ажиллаж алсдаа энэ Туул усан цогцолборыг хэрэгжүүлэх талаар одоо үйл ажиллагаа явуулж эхэлнэ. 


Л.Энх-Амгалан: Нямбаатар гишүүн тодруулах юм уу тийм ээ? Нямбаатар гишүүн тодруулъя. 

Х.Нямбаатар: Бид нар нэг өөр хоорондоо нэг хариулт өгөхдөө ийм алсдаа тэгэх санаа байна. Бодож байна гэдэг ийм байдлаар асуудалд хандмааргүй байгаа юм. Энийг одоо яг шийдвэр гаргагчдад маш тодорхой яг хэдэн оноос бид нар энийг эхлүүлэхгүй бол яг ийм үр дагавар үүсэх гэж байгаа гэдэг тэр талаасаа. Тэгээд нэг гаднын байгууллага компанийн хийсэн ийм санамж бичгийн хүрээнд хийсэн ажлыг хийсэн гэж бас яримааргүй байгаа юм. 

Тэгэхээр цаашид бид нар яг хэдийд энэ гадаргын усан сан байгуулах энэ ажлыг Улаанбаатар хотын ундны хэрэгцээг гадаргын усаар хангах ажлыг яаралтай эхлүүлэхгүй бол болохгүй байгаа. Энэ талаар маш тодорхой мэдээллийг өгөөч. Яагаад тэгвэл салбарын эрдэмтэд чинь энэ олон нийтийн мэдээллийн хэрэгслээр ийм аюулын харанга дэлдэж байгаа гэдгийг яриад байгаа. Тэр хэд хэдэн зуун жилийн өмнө тохиолдсон 20, 30, 40 жилээрээ бороо орохгүй ийм тохиол манайд бас нүүрлэж байгаа гэдэг ийм ... /минут дуусав/
Л.Энх-Амгалан: Нэмэлт хариулт өгөх үү? 86 дугаар микрофон. 
Ш.Мягмар: Нэмэлт хариулт өгье. Түрүүн хэлсэн нөгөө Улаанбаатар хотын хүн ам, үйлдвэр аж ахуйн газрууд өнөөдрийн байдлаар хурдтай өсөх юм бол 2028-2030 оны хооронд өнөөдрийн тогтоосон нөөц эрэлт хэрэгцээ хоёр бол тэнцэхээр байна. Түүнээс цааш яах вэ гэдэг одоо олон шийдэл байгаа. 1 дүгээрт тэр Мянганы сорилын сангийн гэрээний хүрээнд газрын доорх усны нөөцийг ашиглаж 1 дүгээрт 50 жилийн хугацаанд усны нөөцийг нэмэгдүүлэх нэг боломж байна гэж үзэж байгаа. 
2 дахь нь одоо яг таны хэлж байгаа энэ Туул усан цогцолборыг. Туул усан цогцолборыг барих ажил бол 1980-аад оноос ингээд маш олон жил туйлширч яригдаж байгаа. Одоо энэ хуучин сонгосон газрууд дээр нь суурьшлын бүс бий болсон. Тэгээд нэмэлт судалгаа хийж, тэгээд энийг удахгүй хийхээр л төлөвлөж байгаа. Ер нь бол улс орны яг таны хэлдгээр одоо хур тунадас орохгүй олон жилийн ган гачиг болсон тохиолдолд бол энэ гадаргын усыг хуримтлуулах нь бол үнэхээр зүйтэй гэдэг дээр санал нэг байна. 
Л.Энх-Амгалан: Ажлын хэсгийн гишүүд, Улсын Их Хурлын гишүүдийн асууж байгаа асуултад их анхааралтай анхаарч товчхон тодорхой хариулт өгөөрэй гээд хэд хэдэн гишүүд бас нэг жаахан юу байна шүү. Та нарын өгч байгаа хариултад жаахан учир дутагдалтай байна гэж байна шүү. Энийг бас анхаараарай. Дараагийнхаа хариултыг өгөхдөө. Амарзаяа гишүүн. 
Н.Амарзаяа: Усны агентлаг байгуулах энэ Усны тухай хуульд нэмэлт, өөрчлөлт оруулах тухай хуулийн төслийг дэмжиж байгаа юм. Тэгээд ажлын хэсгээс 2 асуулт байна. Ер нь энэ агентлаг байгуулаад ажиллахад хөдөө орон нутагт аймагт сумдад бүтцийнх нь хувьд ямар бүтэц байх боломж байгаа талаар та бүхэн маань ажлын хэсэг дээрээ ярьсан уу? 
Таны түрүүний хэлснээр одоо аймгуудад бол нэг сав газрууд тэгээд байгаль орчин хариуцсан ганц усны мэргэжилтэн. Хөдөө сумдад бол энэ асуудлыг хариуцсан мэргэжилтэн бол ховорхон. Зөвхөн хөдөө аж ахуйн мэргэжилтэн гээд л байж байгаа байхгүй юу. Байгаль орчны мэргэжилтэн. Тэгэхээр энэ хөдөө орон нутагт усны асуудал өөрөө бас тулгамдсан асуудлын нэг мөн. Тэр дундаа говийн энэ одоо цөл хээрийн бүсийн нутагт бол. Тэгэхээр бидний хувьд энэ усыг хамгаалах энэ асуудал дээр яах аргагүй төрийн бодлого дутагдалтай юу дутагдалтай байгаа. 
Засгийн газраас өргөн мэдүүлсэн энэ Усны тухай хууль дээр бол усны үндэсний зөвлөл байна. Тэгээд үндэсний зөвлөл нь орон тооны бус байна гээд ингээд өгсөн байж байгаа. Тэгээд ингээд хараад байхад ер нь бол энэ орон тооны бус зөвлөл гэдэг энэ асуудал өөрөө эзэн холбогдогч нь тодорхой бус, эргээд тооцоход, эргээд асуудал ярихад хариуцлага тооцох, хяналт тавих механизм нь сул ийм зүйлүүд бас ер нь бол ажиглагдаад байгааг бас анхаарч үзэх нь зөв болов уу гэж ингэж үзэж байгаа. 
Тэгээд Монгол Улсын тогтвортой хөгжлийн үзэл баримтлал мөн Ус үндэсний хөтөлбөр, Монгол Улсын үндэсний аюулгүй байдлын үзэл баримтлал эд нарт бол бодлогын заалтууд баримт бичгүүд бол нэлээн тодорхой байж байгаа тусгагдсан. Харин үүний гүйцэтгэл нь хэрхэн яаж явж байгаа, хяналтыг ямар түвшинд хийж байгаа энэ асуудлууд нь тодорхойгүй. Тэгээд зөвхөн л бас орон тооны бус зөвлөл гэдэг энд үүрүүлж ингэж хариуцуулснаас болж хариуцуулж үлдээснээс болж усны асуудал бас нэлээн Монгол Улсын хэмжээнд бараг хамгийн эхний тулгамдсан асуудлыг нэг мөнөөсөө мөн болоод байгаа юм л даа. 
Тэгэхээр энийг бас энэ Усны тухай хуульд нэмэлт, өөрчлөлт оруулах энэ хууль дээрээ зарчмын зөрүүтэй саналаар байна уу эсхүл өргөн барьсан хууль дээрээ яаж өөрчлөлт оруулж, энэ дээр яаж хэрхэн анхаарлаа хандуулж ямар судалгаа шинжилгээг баримталж ажилласан бэ гэсэн ийм эхний асуудал байна. 
Дараа нь бол бас нэг судалгаа шинжилгээгээр бас нэг ийм статистик тоон мэдээлэл байдаг л даа. Тэр дундаа энэ гүний усыг ашиглаж буй усны хэрэглээ ашиглалтын түвшнээсээ бүр хэд дахин бага. Нэг ёсондоо жилд 500 сая м3  усны гүний ашиглалттай байхад усны хуримтлагдсан нөөц нь зөвхөн 564,8 мянган м3 байж байгаа. Тэгээд энийгээ үзэхэд бараг 900 орчим дахин илүү усыг гүний уснаас ашиглаж байгаа юм. Энэ нь болохоор 80 хувь нь гүний уснаас, 20 хувь нь болохоор газрын гадаргуун ил уснаас хангагддаг ийм тооцоо судалгаа байгаа юм л даа. 
Тэгэхээр энэ дэлхийн нийтийн жишигт нийцүүлж бид гүний усаа ингэж 80 гаруй хувиар ашигладаг ийм олон улсын туршлага практик бол байхгүй шүү дээ. Тэгэхээр энэ түвшинд манай усны бодлого агентлагийн газар байгуулагдаад энэ хуульд орсон өөрчлөлт дээр тусгагдсан нэмэлт одоогийн хэрэгжиж байгаагаас нэмэлт зайлшгүй ийм судалгаа шинжилгээнд суурилсан энэ шаардлагатай энэ асуудлуудыг энэ хууль эрх зүйд оруулах асуудал дээр манай ажлын хэсэг маань ямар түвшинд ажилласан бэ гэсэн ийм 2 асуулт байна. 

Л.Энх-Амгалан: Ажлын хэсгийн ахлагч Бат-Эрдэнэ гишүүн хариулах уу? Болорчулуун дарга орж ирмээр байна. Байнгын хорооны дарга Байнгын хорооны.

Ж.Бат-Эрдэнэ: 2 дугаар асуулт дээр ажлын хэсэг дэд ажлын хэсгээс хариулаарай. Амарзаяа гишүүний асуудаг энэ асуулт маш чухал асуулт байгаа юм. Бид усныхаа асуудал усыг хэрхэн ашиглах хэрхэн борлуулах, хэрхэн түгээх, хэрхэн хамгаалах гээд ингээд том энэ төрийн бодлогыг бол бид нар энэ дээрээ яам дээрээ барьж байгаа. Өнөөдөр энэ бодлогоо хэрэгжүүлэхийн тулд агентлаг зайлшгүй байх ёстой юм байна гээд буцаж эргэж агентлагаа байгуулж байгаа. 

Тэгэхээр энэ агентлагийн хөл буюу хэрэгжүүлдэг ийм байгууллага орон нутагт зайлшгүй байх ёстой. Өөрөөр хэлбэл одоо аймгийн захиргааны хүрээнд байгаль орчин байна уу аль газрын дэргэд ийм албад өөрөөр хэлбэл дээрээс орж ирсэн энэ бодлогыг хэрэгжүүлдэг алба бол зайлшгүй байх ёстой. Би бол тэгж хараад энэ хууль дээр нь хөөгөөд үзэхээр байхгүй болчхоод байгаа юм. Одоо харахад бол тэр байгаль орчны газар дээр нь ганцхан мэргэжилтэн. Тэр худгийн нэг зөвшөөрөл өгдөг ч билүү нэг ийм жаал зөвшөөрөл өгсөн болоод нэг хяналт тавьсан болоод сууж байгаа байхгүй юу даа. 

Тэгэхээр эргээд буцаад нэг хүндрэл үүснэ. Энэ хэрэгжүүлж байгаа байгууллагын гар хөл буюу гүйцэтгэгч байгууллага нь аймаг орон нутагт юу байх юм бэ гээд. Эднийхний хэлж байгаагаар бол сав газрууд гүйцэтгэнэ гэж байгаа юм. Сав газрууд. Одоо өнөөдөр эд нарт байгаа нөхцөл нь бол уртаашаа сав газар л болж таарч байгаа байхгүй юу даа. Тэр Сэлэнгэ мөрний сав газар, Орхон мөрний сав, Туул голын сав газар гээд нэг хэдэн сав газрууд байж байгаа. 

Тэр сав газрууд чинь одоо жишээ нь говийн нутагт бол энэ голын сав газар гэсэн юмнууд бол би сайн мэдэхгүй юм байна уу, байхгүй байна уу? Жишээ нь Булган дээр бол 5 сав газар байна, 5 голтой. Хангай нутгийн хувьд бол онцлог байна. Гэтэл говь нутгийн энэ голгүй энэ сав газаргүй газрыг хэн нь хариуцах юм бэ гэдэг асуудал дээр эд нар бас л уначхаад байгаа байхгүй юу даа. Тэгэхээр энэ аймгийн хэмжээнд энэ бодлогыг барьж байдаг усны бодлогыг хэрэгжүүлж байдаг хяналт тавьж байдаг ийм байгууллага бол бас нэг дахин үзээд эргэж харах энэ хуулийг эргэж харах бол зайлшгүй шаардлага байгаа юм. 

Тийм болохоор энэ удаадаа бид бол агентлагийг бол байгуулаад өгчихье. Буцаж эргэж хараад хэд хэдэн зүйлүүд. Одоо жишээ нь миний түрүүн хэлсэн усны том бодлого чинь хаанаа батлагдах юм бэ. Одоо өнөөдөр усны бодлогын юу гэдэг билээ үг үсэг нь усны менежментийн төлөвлөгөөг Засгийн газар батална гэж байгаа байхгүй юу даа. Үнэхээр төлөвлөгөөг нь Засгийн газар баталж байгаа тийм хэмжээний том төлөвлөгөө юм бол тэр төлөвлөгөө чинь өөрөө хаана батлагддаг юм бэ гэдэг асуудал нь байхгүй болчхоод байна шүү дээ. 


Эсхүл Засгийн газар нь өөрөө батлаад тэгээд төлөвлөгөөг нь давхар баталж өгөөд л явуулдаг байх ёстой. Эсхүл энэ бодлогыг нь хэн нэгэн газар хэрэгжүүлээд төлөвлөгөөгөө тэр хяналтад нь эсхүл яам өөрсдөө буцааж авах ёстой. Иймэрхүү жаахан, жаахан маргааны асуудал байж байгаа учир эргэж энэ хуульд бол харах зүйл бас байгаа юм гэж хэлээд байгаа юм. Тийм. 
Л.Энх-Амгалан: Ажлын хэсэг 86 дугаар микрофон. 
Ш.Мягмар: Амарзаяа гишүүний асуултад хариулъя. Усны үндэсний зөвлөл бол орон тооны бус байна. Хуучин бол усны үндэсний хороо гэж байсан. Одоо энийг статусыг нь дээшлүүлж Үндэсний аюулгүй байдлын зөвлөлийн дэргэд аваачсан байгаа. Усны үндэсний зөвлөлийн дарга нь бол Ерөнхий сайд. Нарийн бичгийн дарга бол Байгаль орчин, аялал жуулчлалын сайд байхаар тусгасан. Сүүлийн жилүүдэд зүгээр тогтвортой хөгжлийн зорилт байгаа. Энэ Монгол Улсын тогтвортой хөгжлийн үзэл баримтлалд устай холбоотой олон зүйлийг тусгасан. 
Тухайлбал одоо хүн амыг 2020 он гэхэд хүн ам нийт хүн амын 80 хувийг чанарын шаардлага хангасан баталгаатай усаар хангана. 2025 онд 85 хувь, 2030 онд нийт хүн амын 90 хувийг чанарын шаардлага хангасан баталгаатай усаар хангана гэсэн ийм зорилтыг тавьсан. Мөн сайжруулсан ариун цэврийн байгууламжид хангагдсан хүний тоог 2020 онд 40 хувьд, 2025 онд 50 хувьд, 2030 онд 60 хувьд хүргэхээр ийм зорилтуудыг хэрэгжүүлэн ажиллаж байгаа. 
Газрын доорх усны ашиглалтын хувьд бол тэр 564,8 км3 одоо ингээд байгаа нэгжийн бас зөрүү гарсан байх. Энэ 564,8 км3. Тэндээс 10,8 км3 нь газрын доорх усны нөөц гэдгийг бас энд тодотгон хэлье. 
Л.Энх-Амгалан: Микрофон авах уу? Бат-Эрдэнэ гишүүн нэмж. Түр байж байгаарай Бат-Эрдэнэ гишүүнээ. Улсын Их Хурлын гишүүн Саранчимэгийн урилгаар Баянзүрх дүүргийн Төвөргөөн бүжгийн хамтлагийн сурагчид, эцэг, эх, багш нарын хамт Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүгдэд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. Бат-Эрдэнэ гишүүн. 

Ж.Бат-Эрдэнэ: Тэгэхээр миний ойлгосноор бол орон нутагт сав газрын захиргаа энэ бол олон улсын зарчим гээд байгаа юм л даа. Гол дагаад тэрнийхээ менежментийг барьдаг сав газар нь бол тодорхой мэдэлтэй байх нь зүйтэй юмаа гэж үзээд байгаа юм гэж байгаа юм. Жишээ нь говийн нутгуудаар энэ сав газар чинь ямархуу байдалтай байгаа юм бэ? Байна уу, байхгүй байна уу? Тэрийг бас нэг хариулт хэлж өгөөч. Амарзаяа гишүүнд. 

Л.Энх-Амгалан: Ажлын хэсэг 86 дугаар микрофон. Бас нэмэлт хариулт байвал Болорчулуун даргаа Байнгын хорооноос бас асуултууд асуугаад байна. Та хариулаарай. 

Ш.Мягмар: Амарзаяа гишүүний юун дээр нэмэлт тайлбар өгье. Ялангуяа Монгол орныг гадаргын усны хуримтлан тогтох зүйл тогтол, гадаргын усны тархалтын талбай тэжээгдлийн мужаас хамруулан 29 сав газарт хуваасан. Энэ одоо бол орон нутагт сав газрын захиргаад усны менежментийн одоо анхан шатны нэгж болоод явж байгаа. Тэгээд аймгуудын байгаль орчны газар, хөдөө аж ахуйн газарт нэг, нэг усны асуудал хариуцсан мэргэжилтэн бол байгаа. 

Говийн бүсэд бол жишээ нь Алтайн өвөр говийн сав газрын захиргаа, Галба-Өөш Долоодын говийн сав газрын захиргаа, Умард говийн Гүвээт-Халхын дундад талын сав газрын захиргаа гээд ийм 3 сав газрын захиргаа ажиллаж байгаа. Умард говийн Гүвээт-Халхын дундад талын сав газрын захиргаа. Өмнөговь аймагт бол одоо яг Галба-Өөш Долоодын говийн сав газрын захиргаа, баруун талын Сэврэй, Гурвантэс сум руугаа бол Алтайн өвөр говийн сав газрын захиргаад хамрагддаг. Хэдийгээр хүний ... /минут дуусав/

Л.Энх-Амгалан: Болсон уу Амарзаяа гишүүнээ. Билэгт гишүүн. Одоо 2 гишүүн асуулт асуугаад шууд зарчмын зөрүүтэй саналын томьёоллоор санал хураалт хийнэ гишүүдээ. Танхимд орж ирээрэй. Билэгт гишүүн. 
М.Билэгт: Гишүүдийнхээ амрыг эрье. Усны одоо агентлаг байгуулах бол нэг асуудал. Гэтэл энд одоо ингээд яамны салбар, салбарын яамнуудын өөрсдөө зохицуулж зохицуулах асуудлыг ерөөсөө ганцхан энэ юу Байгаль орчны яам, энэ агентлаг хариуцах болчхоод байгаа байхгүй юу. Өөрөөр хэлбэл энэ агентлаг бол ер нь Байгаль орчны яам бол сав газруудын усны нөөцийг тогтоох судалгааны ажлуудаа хийсэн юм уу? Энэ бол хийгдээгүй л байгаа. Жишээ нь хамгийн гол одоо манай Монгол Улсад манайх бол өргөн дэлгэр газар нутагтай. Хүн ам цөөхөн, үйлдвэр хөгжөөгүй. 

Гэтэл Монгол Улсад маш их энэ усны талаарх цаашид нөөцийг байхгүй болгож байгаа юм бол уул уурхайнууд. Тэгэхээр усны нөөцийг байхгүй болгох эрсдэлийг эд нар бий болгож байгаа. Тэгсэн мөртөө одоо гэнэт гүний давхаргын усыг энэ Оюу толгой энэ тэр одоо ашиглаж байгаа шүү дээ. Тэгээд энэ чинь эргээд яах вэ гэхээр зэрэг өөрөөр хэлбэл 10 мянгаас 20 мянган жилийн дараа нөхөгдөнө гэж байгаа байхгүй юу. 10 мянгаас 20 мянган жилийн дараа. 

Тэгээд энэ чинь эд нар яаж байгаа вэ гэхээр зэрэг 200-300 метрийн гүнээс ус авч байгаа. Тэгээд тэрнээс цааш. Энэ чинь маш том эрсдэл бий болгож байгаа юм. Сая Л.Энхболд гишүүн хэллээ тэр усны нөөцийн нийт усны нөөцийн 1,9-хөн хувь нь бүр гүний ус байдаг гэж. Энийг чинь энэ уул уурхайнууд байхгүй болгоод дуусаж байна шүү дээ гэдгийг энэ талаар нь тодорхой хариулт өгөөч гэдгийг хэлэх гэж байна. 
Нөгөө талаар агентлаг байгуулчхаад л үнэ тарифыг тогтооё. Хянаж зохицуулах асуудлуудыг агентлаг барих гээд байна. Тэгвэл энэ Хөдөө аж ахуйн яам бэлчээрийн болон газар тариаланд ашиглах тэр ашиглалтын бодлогоо бүхэлд нь энэ яам хариуцах ёстой. Яам Хүнс, хөдөө аж ахуйн яам хариуцах ёстой. Улаанбаатар хот нэгэнт танайд тогтоосон тэр сав газрын нөөцийн чинь дагуу Улаанбаатар хотынхон үнэ тарифаа тогтоох ёстой. Ингээд яамнуудын ажлыг та нар авах гээд байна л даа. 
Дээр нь мэргэжлийн хяналт гэж байгаа шүү дээ. Мэргэжлийн хяналтын ажлыг бас авах гэж байна. Мэргэжлийн хяналтын ерөнхий газар тэр хяналтын ажлыг хийх ёстой болохоос биш танайх уг нь бодлого зохицуулалтынхаа юмыг тэр сав газруудынхаа нөөц судалгаануудыг л хийгээд явж байх ёстой байхгүй юу. 
Гэтэл одоо танайх ингэж байгаа байхгүй юу. Ус ашиглах зорилгоор цооног өрөмдөх, суваг хоолой татах тухайн иргэн аж ахуйн нэгж байгууллагын хүсэлтийг үндэслээд усны нөөцийн нэгдсэн менежментийн төлөвлөгөөг үндэслээд дүгнэлт гаргаж санд оруулаад зөвшөөрлийг нь танайх олгоно гэж байгаа байхгүй юу. Гэтэл одоо усалгаатай тариалан эрхэлмээр байна. Тийм ээ энэ бол одоо ингээд л Хөдөө аж ахуйн яамнаас л бид нар нэхэж байгаа. Гаднаас өөрөөр хэлбэл өвс тэжээл авдаггүй болмоор байна гэж. 

Нөгөөтээгүүр Монголдоо хүнснийхээ ногоог тариалаад мөн улаан буудайгаа тариалаад гурилаараа хангадаг. Дээр нь хүнсний ногоогоо Монголдоо бас хангадаг ийм болох ёстой байна гэж яриад байхад энэ яамны бодлогыг та нар энэ усных нь асуудлыг та нар зөвшөөрлийг нь өгдөг барьдаг ийм болгоод явчих юм бол яам бол одоо ингээд ажил нь явахгүй болох гэж байна. Энэ мэт юмнууд эрсдэлтэй юмнууд энд их байна. Энэ заагаа хооронд нь салгаж өгөөч. 
Дээр нь энд юу гэж байгаа вэ гэхээр зэрэг байна шүү дээ ус ашиглах, хаягдал зайлуулах шаардлагыг зөрчсөн … /минут дуусав/

Л.Энх-Амгалан: Хэн хариулах юм бэ? Ажлын хэсгийн ахлагч Бат-Эрдэнэ гишүүн. 
Ж.Бат-Эрдэнэ: Энэ ус ашиглахтай холбоотой усны менежментийн барих, усны энэ зөвшөөрлийг өгөх ч гэдэг юм уу энэ асуудал дээр Билэгт гишүүнтэй би бол бас санал нийлэхгүй байгаа юм. 

Бид нар энэ усныхаа бодлогыг ингээд алдчихаад байгаа байхгүй юу даа. Хэн нэгэн рүү өгөөд ч байдаг юм уу тэр агентлагаа татан буулгаад энэ усныхаа бодлогыг барих чанд барих энэ ус чинь чандмань эрдэнэ гээд бид нар тоохгүй явсаар байгаад өнөөдөр яг хамартаа тулаад ирэхээр бид нар буцаж асуудлаа сөхөж яаж байна шүү дээ. Тийм болохоор энэ устай холбоотой асуудал дээр энэ агентлаг бариад яаж хэрхэн, зарцуулах юм бэ гэсэн том бодлого, миний яриад байгаа тэр усны менежментийн асуудлаа илүү бүр томруулаад Засгийн газар дээрээ байх юм уу? Агентлаг дээр яам дээр байх юм уу энэ том бодлогоо гаргаад энэ бодлогоо хэрэгжүүлдэг энэ систем рүүгээ орох хэрэгтэй болчхоод байгаа юм л даа. 
Хөдөө аж ахуй гэдэг бол өөрөө усны хэрэглэгч. Газар тариалан гэдэг бол усны хэрэглэгч. Мал аж ахуй за тэгээд одоо юу байдаг юм өөр ус хэрэглэж байгаа газрууд чинь энэ өөрсдөө усны хэрэглэгч нь байхгүй юу даа. Тийм болохоор энэ усыг өгөх зарцуулах, захиран зарцуулах эрхийг нь өгөх энэ менежментийг бол эдний газар буюу энэ Байгаль орчны яам бол зөв зохистойгоор бол зохицуулж өөрсдөдөө авч менежментээ зөв хийх нь зүйтэй юм гэсэн энэ бодлогыг бол барих ёстой юм гэж үзэж байгаа юм. 
Тийм болохоор ядаж эхлээд энэ агентлагаа эхлээд байгуулаад явъя. Тэгээд тэрний усныхаа үнэ хөлс, юу байдаг юм хэрхэн зарцуулах, хэрхэн худалдах, борлуулах, борлуулж байгаа бол ямар менежмент барих юм. Хэрэв ашиглахаар бол зайлшгүй одоо жишээ нь улаанбуудай тариалалт энэ бол улс орны хэмжээний стратегийн бүтээгдэхүүн, стратегийн салбар шүү дээ. Тэгвэл энд ямар хэлбэрээр энийгээ бол чөлөөтэй өгдөг байх юм, хүнд суртал хаанаа таслан зогсоох ёстой юм гэдэг юм уу ийм бодлогыг бол эднийх дээр бол засаж залаад бол цааш нь явах нь зүйтэй л гэж үзэж байгаа юм. 

Л.Энх-Амгалан: Ажлын хэсгээс нэмж хариулах уу, хангалтай юу? Мягмар дарга нэмээд хариулъя. 

Ш.Мягмар: Билэгт гишүүний асуултад хариулъя. Монгол Улсын хэмжээнд жилдээ 570 орчим сая м3 усны нөөцийг ашиглаж байгаа. Эндээс энэ одоогийн байдлаар хөдөө аж ахуйн бэлчээрийн усалгаатай газар тариалан бэлчээрийн мал аж ахуйд нийт юуны 60 гаруй хувийг буюу 300 гаруй сая м3 усыг ашиглаж байгаа. Энэ Байгалийн нөөц ашигласны төлбөрийн тухай хуулийн дагуу усалгаатай газар тариалан бэлчээрийн мал аж ахуйд ашигласан усыг төлбөрөөс чөлөөлдөг байгаа. 

Энэ агентлаг байгуулагдсанаар Хөдөө аж ахуйн яам юм уу, Мэргэжлийн хяналтын газрын чиг үүрэгтэй 1 дүгээрт давхцахгүй. Тэдний хийж, хэрэгжүүлж байгаа ажлыг одоо булаацалдахгүй гэдгээ бас энд хэлье. 
Л.Энх-Амгалан: Билэгт гишүүн нэмж 1 минут.
М.Билэгт: Би хэлээд байна л даа. Хамгийн гол юм энэ хэт гүний давхаргын усыг энэ уул уурхайнууд ашиглаж байгаа. Энэ чинь л ерөөсөө цаашдаа Монгол Улсыг бүхэлд нь усгүй болгох, тэр говьд тэр орчимд нь бол цаашдаа хүн битгий хэл, ямар ч амьтан амьдрах арга байх аргагүй болох энэ нөхцөлийг бүрдүүлээд байхад л энэ хэвээрээ яваад байгаа байхгүй юу. Нөгөөтээгүүр танай энэ эрх, үүрэгт чинь байна шүү дээ. Ус ашиглах, хаягдал ус зайлуулах шаардлагыг зөрчсөн иргэн, аж ахуйн нэгж, байгууллагын ус ашиглах хаягдал ус зайлуулах эрхийг цуцлах дүгнэлт гаргах, энэ тэр дээр тэгээд танай үүрэг байж байгаа байхгүй юу. 
Гэтэл Мэргэжлийн хяналтын ерөнхий газар энэ бүх юм дээр хянал тавих ёстой газар нь байгаад байх юм. Тэгээд яамнууд энэ эрхийг нь авчхаад байх юм. Энэ чинь маш их ноцтой байгаа байхгүй юу. Тэгэхээр зэрэг үнэн чанартаа яг өөрсдөө ... /минут дуусав/
Л.Энх-Амгалан: Нэмээд хариулт өгье. 86 дугаар микрофон. 
Ш.Мягмар: Нэмэлт хариулт өгье. Ялангуяа уул уурхайд Оюу толгой гэхэд 150-400 метрийн гүнд байгаа усыг ашиглаж байна. Петро Чайна Дачин Тамсагийн хувьд 200-500 метрийн гүнд байгаа усыг ашиглуулж байгаа. Ялангуяа бид бол бага гүний үеийн хөрсний усыг уул уурхайд ашиглуулахгүй байгаа. Энэ хөрсний ус нь бол 1 дүгээрт ургамал амьтныг тэжээх, 2 дугаарт ардын гар худгийг усаар хангах ийм үндсэн үүрэгтэй байгаа.
Бид нар энэ Монгол орны усны газрын доорх усны нөөц горимыг хянах 268 мониторингийн цооногтой байгаа. Эдгээр мониторингийн цооногоор тухайн ус ашиглагчийн усны хэрэглээ, ашиглалтын байдлыг хянаж байгаа өглөө болгон. Тэгээд ямар нэгэн байдлаар усны нөөц байгалийн жамаар нөхөн сэргэх чадвараас давсан тохиолдолд усны нөөцийг хязгаарлах ийм үүрэгтэй. Тэр мэргэжлийн хяналтын үүрэг бол усны чанар юунд тавигддаг. Ган гачиг болон бусад үед усны нөөцийг хязгаарлах энэ үүрэг бол Байгаль орчин, аялал жуулчлалын сайдын бүрэн эрхэд ... /минут дуусав/

Л.Энх-Амгалан: Одоо Оюунчимэг гишүүн асуугаад тэгээд шууд санал хураалт. Ер нь өнөөдрийн энэ хэлэлцэж байгаа хуулиуд их цөөхөн зарчмын зөрүүтэй саналын томьёоллоор санал хураах юм байна. Гишүүдээсээ үдээс өмнө цөмөөрөө жаахан шахаж хуралдаад тэгээд яачих уу? Үдээс хойш бас 2 Байнгын хороо хуралдах ёстой. Тийм цөөхөн санал хураалттай учраас тэгэх үү цөмөөрөө тийм ээ? Тэгье. Оюунчимэг гишүүн. 

М.Оюунчимэг: Энэ усны агентлаг байгуулах асуудлыг 100 хувь дэмжиж байгаа. Энэ бол үнэхээр чухал асуудал байгаа. Бид нар ингээд хараад үзэхэд усны газрыг 2012 онд усны үндэсний хорооны ажлын албыг 2014 онд татан буулгасан. Энэ бол үндсэндээ Монгол төрийн буруу бодлого, нэг ёсондоо үйлдсэн том нүгэл гэж харж байгаа. Энэ нь өөрөө Монгол Улс усны менежментээ алдсан. Энэ бол маш ноцтой үзэгдэл гэдгийг олон улсын байгууллагуудын зүгээс ч бидэнд бол санал өгч байсан. Усны мэргэжлийн судлаачид эрдэмтэд Өргөдлийн байнгын хороонд энэ усны агентлагийг буцааж бий болгох, энэ усыг ер нь төр мэдэлдээ авахгүй бол Монгол Улс усны нөөцтэй, ус хамгаалалт, энэ гол мөрний хамгаалалтын асуудал бүр хяналтаас гарчихлаа гэдгийг хэлж байсан. 


Энэ Улсын Их Хурал ямар ч байсан Усны төлбөрийн тухай хуулийг гаргалаа. Ус бохирдуулсны төлбөрийн тухай хууль гаргалаа. Энэтэй холбоотой холбогдох журмуудыг Засгийн газар гаргах учиртай. Миний мэдэж байгаагаар 2015, 2016 оны Засгийн газруудаас ингээд харж байхад яг тэр ус бохирдуулсны төлбөр, аж ахуйн нэгжийн жагсаалт болоод хөнгөлөлттэй холбоотой асуудлууд дандаа лоббид ороод Засгийн газрын хуралдаанаас буцаагдаад энэ журмууд батлагдаж чадахгүй өнөөдрийг хүртэл хүрсэн. 


Харин сая Засгийн газар нь 8 сард энэ Төлбөрийн тухай хууль гарсантай холбоотойгоор холбогдох зарим журмуудыг гаргасан байна лээ. Тэгэхээр би одоо энэ асуух гээд байгаа нь бид нарын одоо авч байгаа сүүлийн статистик мэдээллээс харж байхад ус бохирдуулсны төлбөр гэхэд 2013-2018 оны хооронд аваад үзэхэд татварын албанаас дөнгөж 6,5 сая төгрөг л орсон байгаа юм. Тэгсэн атлаа ус бохирдуулж байгаа аж ахуйн нэгжүүдийн тоо 7 төрлөөр л аваад үзэхэд 224 гээд бүр тоо нь нэмэгдсэн байгаад байгаа юм. Одоо машин угаалга арьс шир, ноос ноолуур, архи пиво үйлдвэр. Энэ дотор уул уурхай ороогүй хэр нь ингэж нэмэгдсэн. Гэтэл орж байгаа төлбөр нь бүр буурсаар байж байгаад байгаа юм. 

2015 онд бүр тэг. Ямар ч татварын албанаас ус бохирдуулсны төлбөр ороогүй. 16 онд 1 сая гаруйхан. 17 онд 1 сая 156 мянга. 18 оны эхний хагас жилд бас тэг. Нэг ч ороогүй. Ингэж орж ирсэн. Тэгэхээр одоо 19 онд ус бохирдуулсны төлбөрөөс улсын төсөвт татварын албанаас жишээ нь хэдий хэмжээний мөнгө орсон бол? Энэ агентлаг бий болохоор сая хэлж байна. Үндэсний зөвлөл гээд орон тооны бус байна гээд байх юм. Зүгээр агентлаг байгуулах нь бол сонин биш тийм ээ. Хамгийн гол нь энэ Туул гол, гол мөрнөө хамгаалах ус бохирдуулж байгаа ноцтойгоор бохирдуулж байгаа ээн аж ахуйн нэгжүүд юм уу энэ хүмүүсээс авдаг тэр ус бохирдуулсны төлбөрийг нь авах энэ асуудлыг таслан зогсоох энэ ажил бол энэ агентлагийн хамгийн гол асуудал байх ёстой гэж харж байгаа. 

Тэгэхээр та бүхэн маань энэ журмууд гарах ёстой. Байгаль орчин, аялал жуулчлалын яам, Сангийн яамны хамтарсан энэ журам ажиллагаанууд хийгдэх ёстой. Тэгэхээр энэ ажлууд ус бохирдуулсны төлбөр, түүнтэй уялдаад Засгийн газраас гарсан журмуудын хүрээнд хийгдэж байгаа юу? Энэ дээр би 1 дүгээрт тодорхой хариулт авъя гэж бодож байна. Ер нь өнөөдөр улсын хэмжээнд байгаа энэ нийт 130 гаруй цэвэрлэх байгууламжийн талаас илүү хувь нь эвдрэлтэй доголдолтой тэгээд энэ жилд 120 гаруй сая шоо метр ус бохир усыг байгальд хаяж байгаа. Энэ нь өөрөө Туул гол, Орхон, Хараа, Хангал гээд гол мөрнүүдийг хамгийн ихээр бохирдуулж байна гэдгийг одоо яг судлаачид эрдэмтэн статистик ингээд гаргаад ирсэн байгаад байгаа. 

Тэгэхээр энэ бүх асуудлууд та бүхний хяналтад орсон байгаа юу гэдэг дээр би хариулт авчхаад бас тодотгоё гэж бодож байна. 
Л.Энх-Амгалан: Ажлын хэсэг 86 дугаар микрофон. 
Ш.Мягмар: Оюунчимэг гишүүний асуултад хариулъя. Ус бохирдуулсны төлбөрийн тухай хууль бол анх 2012 онд батлагдаад хэрэгжиж өгөхгүй байсаар 2019 оны 5 сарын 07-нд бол шинэчлэн найруулж батлагдсан байгаа. Энэ хуулийн хүрээнд Засгийн газрын 1 тогтоол, Байгаль орчны сайд, Барилгын сайд, Сангийн сайдтайгаа хамтрах 5 журам батлагдан гарсан. 
Эдгээр журмыг 12 сард Хууль зүй, дотоод хэргийн яаманд бүх нийтээр дагаж мөрдөх журмын бүртгэлд бүртгүүлэхээр хүргүүлсэн байгаа. Эдгээр журам бүртгэгдэж ирсний дараа бол энэ оноос эхлэн Ус бохирдуулсны төлбөрийн тухай хууль дагалдах журмыг хэрэгжүүлж эхэлнэ. Сав газрын захиргаад бол яг энэ Ус бохирдуулсны төлбөрийн тухай хуулийн дүгнэлт гаргах, гэрээ зөвшөөрөл олгох энэ бүх механизмыг хэрэгжүүлж ажиллах ийм учиртай. 
Л.Энх-Амгалан: Татвараар ямар? 
Ш.Мягмар: Улсын татварын ерөнхий газраас энэ оны сүүлийн байдлаар бол Ус бохирдуулсны төлбөрийн тухай хуулийн дагуу ямар нэгэн татварын орлого бол аваагүй байгаа. 

Л.Энх-Амгалан: Оюунчимэг гишүүн нэмж тодруулах юм уу? Оюунчимэг гишүүн. 

М.Оюунчимэг: Тэгэхээр Улсын Их Хурал хуулийг гаргасан. Засгийн газрын зүгээс ус бохирдуулсны төлбөртэй холбоотой журам маань ингээд гараад байхад нөгөө нэг бохирдуулж байгаа хүмүүсээсээ татварыг нь авах энийг таслан зогсоох ажиллагаа ингээд л бодит амьдрал дээрээ хэрэгжихгүй муу байгаад байгаа нь энэ бол байж боломжгүй зүйл байгаа байхгүй юу. 

Ямар ч байсан Өргөдлийн байнгын хороо сүүлийн 3 жил тэмцэж байж Байгаль орчин, аялал жуулчлалын яамтай хамтарсны үр дүнд энэ Туул голын байцаагчтай болъё гэдгийг экологийн байцаагчтай болох асуудал Засгийн газрын хуралдаанаар сая шийдсэн. Одоо тэр аж ахуйн нэгжийн жагсаалт, хөнгөлөлтийн хувь хэмжээг тогтоох, тэр бохирдуулсан татвараа төлбөр авдаг байх энэ ажиллагаа аягүй чухал байна. Тэгэхгүй бол ингээд л худлаа попроод л юм яриад байдаг. Нэ их сайхан ногоон байгалийг хамгаалдаг хүмүүс. Улс төрчид ч их байдаг хэр нь бодит амьдрал дээр ер нь энэ талаар ажиллахгүй байгаа шүү. 


Тийм юм дээр энэ дээр маш хатуу анхааруулж хэлж байна. Би энэ дээр бас тодорхой хариулт өгөх байх гэж байна. Энэ яагаад авч чадахгүй байгаа юм, тэр аж ахуйн нэгжийн жагсаалт хөнгөлөлтийн хувь хэмжээ энэ гарсан уу энэ журам? Энэ дээр тодорхой хариулт өгөөч. Яагаад ингээд бүдэг юм хариулаад байгаа юм бэ? 

Л.Энх-Амгалан: Ажлын хэсэг нэмж хариулт өгье. Гишүүдийн асуултад тодорхой хариулаарай. 
Ш.Мягмар: Ус бохирдуулсны төлбөрийн тухай хуулийг хэрэгжүүлэх хүрээнд төлбөрийн дээд, доод хязгаар мөн хөнгөлөлт чөлөөлөлт үзүүлэх аж ахуйн нэгжийн жагсаалт батлагдан гарсан. Засгийн газрын 2019 оны 8 сарын 17-ны тогтоолоор батлагдсан байгаа. Эдгээр хууль журмыг хэрэгжүүлэхэд одоо Хууль зүйн яамнаас бүх нийтээр дагаж мөрдөх журамд бүртгэгдсэний дараа Монгол Улс даяар энийг хэрэгжүүлж эхэлнэ. 
Л.Энх-Амгалан: Одоо гишүүд асуулт асууж, үг хэлж дууслаа. Одоо зарчмын зөрүүтэй саналын томьёоллоор санал хураалт хийнэ. Санал хураалт хийчих үү гишүүдээ? Байнгын хорооноос гаргасан зарчмын зөрүүтэй саналын томьёолол 8-хан зарчмын зөрүүтэй саналын томьёолол байгаа. Гишүүд суудалдаа суучих уу? 

Нэг.Усны тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол, Байгаль орчин, хүнс, хөдөө аж ахуйн байнгын хорооны дэмжсэн санал байна. 

1.Төслийн 1 дүгээр зүйлийн 1 дэх заалт буюу 91 дүгээр зүйлийн 91.2 дахь хэсгийн “усны асуудал эрхэлсэн’’ гэснийг “байгаль орчны асуудал эрхэлсэн” гэж өөрчлөх. Санал гаргасан Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва цаашид ажлын хэсэг гэх. Санал хураалт гишүүдээ. Болорчулуун дарга саналаа өгөөрэй. Байнгын хорооны чинь асуудал яригдаж байна. 42 гишүүн оролцсоноос 25 гишүүн зөвшөөрч 59,5 хувийн саналаар энэ санал дэмжигдлээ. 
2.Төслийн 1 дүгээр зүйлийн 2 дахь заалт буюу 16 дугаар зүйлийн 16.3 дахь хэсгийн “усны асуудал эрхэлсэн төрийн захиргааны байгууллага нь” гэсний дараа “сав газрын захиргаа,” гэж нэмэх. Санал гаргасан ажлын хэсэг, санал хураалт. Дараагийнх дээр нь яачих. 8 санал хураалт байгаа шүү дээ. 43 гишүүн оролцож 27 гишүүн зөвшөөрч 62,8 хувийн саналаар энэ санал дэмжигдлээ. 
3.Төслийн 1 дүгээр зүйлийн 2 дахь заалт буюу 16 дугаар зүйлд доор дурдсан агуулгатай 16.4.1 дэх заалт нэмэх:

“16.4.1.улсын усны нөөцийн нэгдсэн менежментийн төлөвлөгөөний төсөл боловсруулах, уг төлөвлөгөөний хэрэгжилтийг зохион байгуулах;” санал гаргасан ажлын хэсэг. Баасанхүү гишүүн үг байна гэсэн үү? Баасанхүү гишүүн, Саранчимэг гишүүн. Болорчулуун, Оюунхорол. 
О.Баасанхүү: Энэ дээр би нэг ийм зүйл хэлэх гээд байгаа юм. Энэ манайхан одоо ингээд яах вэ мэдээж ус бол чухал. Усыг бол мэдээж хайрлах хамгаалах, тэр дундаа өнөөдөр бол ус бол байгалийн одоо бас баялаг мөн. Тэр утгаараа. Зүгээр асуудлын гол нь юу вэ гэвэл энийг өнөөдөр ингээд өмнө нь болохоор ингээд компани болгож нэг ашиглаад бас нэг болохоороо эсхүл одоо ингээд л ой савын газар гэдэг шиг усны савын газар гээд. Тэгээд баахан хүн гардаг. 
Ингээд ерөөсөө ямар ч тооцоо судалгаагүй юмнууд яваад байдаг. Сайхан зорилго байж болно. Гэхдээ сайхан хэрэгжүүлэх хэрэгтэй л дээ. Хэрэгжүүлэхийн тулд гэхээр л бөөн нүсэр агентлаг сав газар юу юу ч гэнэ вэ тэгээд энэ чинь хүнд суртал л явна шүү дээ. Тэр утгаараа өнөөдөр энийг би бол хэрэв хуулийн өөрчлөлтийг хийх гэж байгаа бол та бүхэн нэлээн юу талаас нь хөнгөвчилсөн талаас нь нөгөө талаасаа бодлого нь илүү ойлгомжтой баймаар байгаа байхгүй юу. 
Жишээлбэл говьд өнөөдөр баахан төмөр зам барьж байна гээд л тэгж байна. Дуртай, дуртай газраасаа ус гаргаад л. Дараа нь яах вэ төмөр замтай болох байх л даа. Харин усгүй болно шүү дээ. Тэгээд тэр хавьд хүн амьдрахгүй шүү дээ. Сахарын цөл гэдэг шиг. Сахарын цөл чинь тийм л байдаг биз дээ. Монголын говиос өнөөдөр хаанаас яаж ус авах вэ гэдэг нь ямар ч бодлогогүй ингээд явж байгаа байхгүй юу. Одоо тэгээд л тэр Оюутолгой гээд л байж байна. Секундэд хэдэн ч ус хийдэг юм. Тэгээд тэрийгээ болохоор саарал ус, хүн ашиглахгүй энэ тэр гээд л байдаг. Тэр чинь байгалийн экологи юмандаа их чухал нөлөө үзүүлээд байдаг. 
Дээрээс нь өнөөдөр энэ хэрэглээний ус гээд бас асуудал байж байна. Тэгэхээр энэ болгоны чинь цаана би юу гэж хэлээд байгаа вэ гэхээр дахиад л нөгөө нэг хүнд суртал авлига явдаг. Тийм учраас өнөөдөр энэ агентлаг байгуулах нь зөв ч юм уу буруу ч юм уу сав газар гээд байх нь зөв ч юм уу буруу ч юм уу болчхоод байгаа байхгүй юу. Тэгээд одоо яг энэ менежмент гээд л ярихаар чинь нөгөө зүйлээ бас дахиад л хийдэг л нэг тийм төрийн захиргааны нэг зүгээр л нэг нүсэр бүтэц л бий болгож байна л даа. 
Тэгээд заавал ингэх нь одоо хэдэн хүнийг ажилтай болгох гэж байгаа бол одоо тэгэхээс гэж үзнэ л дээ. Тэрнээс биш бодлогын хувьд бол ерөөсөө ямар ч өөрчлөлтгүйгээр хууль орж ирж байна гэж харж байна. 

Л.Энх-Амгалан: Баасанхүү гишүүн үг хэллээ. Саранчимэг гишүүн. 

Б.Саранчимэг: Баярлалаа. Тэгэхээр өнөөдөр бид нар бол маш чухал асуудлыг хэлэлцэж байгаа. Тэгээд энэ усны газрыг байгуулна гэдэг бол өнөөдөр усны хамгаалалт, ашиглалт энэ бодлогын нэгдсэн зохицуулалтаар хангах гэж энэ одоо газрыг байгуулахаар орж ирж байгаа юм. 2012 онд энэ усны газрыг татан буугдсанаараа ямар их олон бодлогууд алдагдаж нэгдсэн энэ бодлогын зохицуулалт алдагдсаныг бас энэ танилцуулгаас та бүгд бас харж байгаа гэж харж байгаа. 


Тэгэхээр ер нь цаашдаа бас энэ усны засаглалыг бэхжүүлэх энэ одоо эрх зүйн орчин, бүтэц зохион байгуулалт энэ бодлогоо хэрэгжүүлэхэд хамгийн чухал ийм нэгдсэн газар байгуулагдаж цаашдаа бас энэ хамгийн үнэтэй зүйлээ хамгаалах хадгалах ашиглахад нэлээн их одоо гол үүрэг гүйцэтгэсэн ийм газар байгуулагдана гэж бас итгэж байгаа. Тийм учраас бас манай гишүүд бас дэмжиж байгаа. Цаашдаа бид нар өнөөдөр бас хэлж байна. Ус бохирдуулсны нөхөн төлбөрийн тухай хууль өнөөдөр хэрэгжээд эхэлчихсэн байгаа энэ үед одоо тэр авч байгаа татвараа бид нар эргүүлж, яг одоо энэ усаа хамгаалж ашиглахдаа хадгалахдаа зориулж энэ мөнгө төгрөгөө бас авах энэ хуулиа илүү их хэрэгжүүлэх дээр энэ одоо бас газар маань илүү их анхаарал тавьж ажиллаасай гэж хүсэж байна. 

Нөгөө талаар энэ усны нэгдсэн энэ менежментийг нэвтрүүлэхдээ бас манай энэ Мянганы сорилтын сан дээр маш усны том бодлого, зохицуулалт хийгдэж байгаа. Энэ дээрээ илүү их сайн хамтарч ажиллахыг бас хүсэж байна. Баярлалаа. 
Л.Энх-Амгалан: Болорчулуун гишүүн. 
Х.Болорчулуун: Ус байхгүй бол алтаар ч яах вэ гэдэг үг байдаг. Монгол Улсын хувьд бол усны агентлагтай байсан түүнийгээ татан буулгасан. Тэр битгий хэл хуучин социализмын үед усны яамтай байсан. Тэр ч байхгүй болсон. Энэ болгон бол энэ усны ашиглалт, хэрэглээ энэ бүх бодлогод нөлөөлсөн. Тийм дээ ч одоо яг амьдрал бас зөрчил энэ тэр үүсэж байгаа. Үүний нэг нь бол хамгийн их усыг газрын тос их хэрэглэдэг. Дорнодод байгаа, тэд дунд байгаа компаниуд бол газрын тосны олборлолт хайгуулын компани газрын тосыг хамгийн их хэрэглэдэг. Энэ нь бол орон нутагт амьдрал дээр бас нэлээн зөрчил үүсгээд. Тэнд өнөөдөр гэхэд Дорнод аймгийн 100 гаруй иргэд малчид жагсаал цуглаан хийгээд газрын тосны тээвэрлэлтийн замыг хаагаад үйл ажиллагаа нь зогсоод 5 хонож байна. 
Тэгээд өнөөдөр нэг танхимд уулзалтын танхимд орон нутгийн удирдлага Дачин Тамсаг компанитай хэлэлцээр хийж байгаа юм. Ингээд бас намайг орж ирж ирээч гэж хүсэж бас шаардаад байгаа. Би тэгээд бас тийшээ орох зөвшөөрөл бас хүсье гэдгийг бас хурлын даргад хэлье. Ингээд бас нэг гарч, ороод байгаа юм шүү. Тэрнээс биш одоо энэ манай Байнгын хорооны асуудал хэлэлцэж байна, хууль хэлэлцэж байна. Байх ёстой л доо. Гэхдээ тийшээ зайлшгүй орохгүй бол болохгүй байна. 
Л.Энх-Амгалан: Оюунхорол гишүүн. 
Д.Оюунхорол: Энэ хуулийг орж ирсэн хуулийг бол зарчмын хувьд дэмжиж байна. Усны тухай хуульд нэмэлт, өөрчлөлт оруулах усны бие даасан агентлагтай болох, нөгөө талаас энэ усны одоо агентлаг байгуулснаас усны засаглалыг сайжруулах ийм зайлшгүй шаардлага бол бий болсон. 
Ер нь бол Монгол Улс гадаргынхаа усыг бол тийм сайн ашиглаж чаддаггүй. Бид нар бол гадагш нь урсгадаг. Гүний усны нөөц бол маш багатай. Тэр тусмаа говийн бүс нутаг руугаа бол бид нарын ерөөсөө гадаргын ус ашиглаж чадахгүй. Зөвхөн гүний усаа ашиглаж уул уурхайн салбарын энэ орлогыг олж байгаа явдал бол маш их одоо харамсалтай зүйл болж байгаа. Тийм учраас ер нь энэ усны менежментийг сайжруулах тал дээр бол илүү анхаарах, үнэхээр цаг нь болсон. 20 дугаар зуун бол хар алтны төлөөх зуун байсан. 21 дүгээр зуун бол цэнхэр алтны төлөөх зуун. 
Өнөөдөр усыг хамгаалах ус чандмань эрдэнэ гэж үзэж энийг үнэхээр хамгаалах чиглэлээр үнэхээр төрийн одоо маш чухал олон бодлогууд шийдвэрүүд гарах ийм шаардлагатай гэж үзэж байгаа. Нөгөө талаас энэ дэлхийн уур амьсгалын өөрчлөлт маш хүчтэй явагдаж байгаа энэ цаг үед бид бол усны менежментийг сайжруулж уур амьсгалын өөрчлөлтийн эсрэг тодорхой арга хэмжээнүүдийг авах зайлшгүй шаардлагатай. Иргэн болгоныг мод тариулж усыг хөрснөөс нь татаж чаддаг тийм ийм голдиролд бид нар оруулах уламжлалыг бол бий болгох ёстой. 
Үнэхээр бид нар бол гадаргын усыг ашиглах тал дээр тийм олигтой менежментийг бол хийж чадахгүй байгаа. Уул уурхайн салбарууд маань бол ер нь гүний усыг ашиглаж эдийн засгийн эргэлтэд оруулах энэ ажлыг л хийгээд байгаа болохоос биш гадаргын усыг ашиглаад ийм менежмент бол хийж чадахгүй байгаа нь бол өнөөдрийн Монгол Улсын ирээдүйд бол маш том аюул заналхийлэл ирнэ. Ер нь бол энэ уур амьсгалын өөрчлөлтийн сөрөг нөлөөллийг бууруулах чиглэлээр дэлхийн олон улсын хамтын ажиллагааны байгууллагууд бол маш олон том шийдвэрүүдийг гаргасан. 

Монгол Улс бас энэ уур амьсгалын өөрчлөлтийн Парисын хэлэлцээрийг соёрхон баталж олон том үүргийг хүлээсэн. Энэ үүргээрээ бол бид нар энэ гадаргын усыг ашиглах, нөөцийг би болгох чиглэлээр бол олон зүйлүүдийг бас хиймээр байгаа юм. Тийм учраас уул уурхайн үйлдвэрлэлийн үйл ажиллагааны цар хүрээ эрчимтэй энэ тэлж байгаа яг энэ цаг үед бол хязгаарлагдмал усны нөөцтэй манай орны хувьд бол илүү чухал менежментүүдийг хэрэгжүүлж усны агентлаг байгуулж усны засаглалаа сайжруулах, одоо аймаг хөдөө орон нутгуудад байгаа усны сав газрыг бие даасан бүтцийг нь дэмжиж өгөх, бэхжүүлэх энийг илүү сайжруулах чиглэлээр төрийн бодлогыг хэрэгжүүлэх хангах, зохицуулах чиг үүргийг хэрэгжүүлэх зайлшгүй шаардлагатай байна гэж үзэж ингэж дэмжиж байгаа юм. 

Л.Энх-Амгалан: Гишүүд үг хэллээ. Санал хураалт. Санал хураах уу? Санал хураалт. Түрүүн уншсан шүү дээ 3 дахь заалтаар. Санал хураалт. 41 гишүүн оролцсоноос 29 гишүүн оролцож 70,7 хувийн саналаар энэ санал дэмжигдэж байна. Одоо 4 тийм ээ?

4.Төслийн 1 дүгээр зүйлийн 2 дахь заалт буюу 16 дугаар зүйлийн 16.4.7 дахь заалтыг доор дурдсанаар өөрчлөн найруулах:

“16.4.7.усны экологи-эдийн засгийн үнэлгээ, усны үнэ, тариф тогтоох чиглэлээр судалгаа хийх аргачлал, зааврыг боловсруулах, усны нөөцөд учруулсан хохирлыг тооцох;” санал гаргасан ажлын хэсэг, санал хураалт. Энхбаяр гишүүнээ санал хураалт. 41 гишүүн оролцож 32 гишүүн зөвшөөрч 78 хувийн саналаар энэ санал дэмжигдэж байна. 
5.Төслийн 3 дугаар зүйлийн “байгаль орчны асуудал эрхэлсэн төрийн захиргааны” гэсний дараа “төв” гэж нэмэх. Санал гаргасан ажлын хэсэг, санал хураалт. Дараагийнх дээр нь хэлчих. 41 гишүүн оролцож 27 гишүүн зөвшөөрч 65,9 хувийн саналаар энэ санал дэмжигдэж байна. 
Хоёр.Зарчмын зөрүүтэй саналын томьёолол 5 саналаар санал хураасан. Одоо Хоёр.“Тогтоолын хавсралтад нэмэлт оруулах тухай” Улсын Их Хурлын тогтоолын төслийн талаарх зарчмын зөрүүтэй саналын томьёолол. 
1.“Тогтоолын хавсралтад нэмэлт оруулах тухай” Улсын Их Хурлын тогтоолын төслийн 1 дэх заалтын “3.Усны газар” гэснийг “4.Усны газар” гэж өөрчлөх. Санал гаргасан Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва цаашид ажлын хэсэг гэх. Санал байна гэсэн үү тийм ээ? Л.Энхболд гишүүн, Баттөмөр гишүүн. Б.Энх-Амгалан гишүүнээр тасаллаа. Энхболд гишүүн. 
Л.Энхболд: Баярлалаа. Усны агентлаг байгуулахыг дэмжиж байгаагаа ахин илэрхийлье. Тэгээд усны агентлаг байгуулагдсанаар бас дөнгөж сая ихэнх гишүүд маань хэлж байна. Гадаргын усны менежментийг яаралтай хэрэгжүүлээч. Энэ газрын доорх усны ашиглалт бол одоо 80 хувьтай байгаа гэж би түрүүн хэлсэн. Олон улсын хэмжээнд бол 20 хувь нь гадаргынхаа усыг ашиглаж, 80 хувь нь бол 20 хувь нь газрын доорх усаа ашиглаж 80 хувь нь газрын гадаргынхаа усыг ашигладаг юм байна. 
Манайх бол эсрэгээрээ газрын доорх усаа 80 хувь, гадаргын усаа 20 хувь байгаа. Тийм учраас энэ агентлагийн хамгийн 1 дүгээрт барих ажил бол энэ гадаргын усныхаа менежментийг хэрэгжүүлэх асуудлыг нь 1 дүгээрт барьж аваасай гэж ингэж бодож байна. 
2 дугаарт мэдээж бодлогын хүрээнд нэг юм анхаараач. Энэ баяжуулах үйлдвэрүүд бороо дараах мөөг шиг говь нутагт бий болж байна. Маш олноор байгуулагдаж байна. Энэ нүүрс угаах үйлдвэрүүд. Энийг нэг аттестатчилах яаралтай одоо энэ дээр арга хэмжээ бодлого боловсруулж оруулж очихгүй бол хаанаас нь одоо зөвшөөрөл өгөөд байдаг юм. Нэгэн л байшин дотор цагаан цамцтай сууж байгаа нөхөр л өгөөд байх шиг байгаа юм. Тэнд одоо говь нутагт ямар цөлжилт үүсэж байгаа, усны ямар хомсдол бий болж байгаа, экологийн тэнцвэргүй байдал яаж бий болж байгаа гэдэг талаар мэддэг мэдээлэл ч байхгүй. Тийм улсууд өгөөд байна. 
Энэ дээрээ анхаарч нэг эхний ажил болгож ингэж ажиллаасай гэж ингэж хүсэж байгаа шүү. 3 дахь нь бол энэ цэнгэг усныхаа ордыг хамгаалах асуудал дээр яаралтай анхаарлаа хандуул. Би одоо энэ хэсэг гишүүдийнхээ хамт энэ цэнгэг усны ордыг энэ уул уурхайн зориулалтаар ашиглахыг хориглосон ийм хуулийн төслийг өргөн барьсан. Өнөөдрийг хүртэл одоо ингээд ажлын хэсэг нь ч одоо хуралдаж байгаа эсэх асуудал, Байнгын хороо нь ч анхаарч байгаа эсэх асуудал ингээд дэд ажлын хэсгүүд нь ч яаж байгаа юм энэ нь бол тодорхойгүй байгаа. Энийг бол эрчимжүүл. 
Өнөөдөр 206-хан цэнгэг ордыг тоолсон байгаа юм гэнэ лээ. Энэ хүн ард шууд ундаалчих энэ ус ордуудаа өнөөдөр хамгаалах асуудал дээр эрчимжүүл гэдгийг бас та бүгдээс энэ агентлагийг байгуулагдсанаар эхний ажил болгож ажиллаасай гэж би та бүгдээсээ хүсэж байна. 
Л.Энх-Амгалан: Баттөмөр гишүүн. 
Б.Баттөмөр: Энэ Монгол Улсын тогтвортой хөгжлийн үзэл баримтлал 2030 гээд баримт байдаг л даа. Бид нар баталсан. Тэгээд энийгээ барьж ажиллаж энэ чиглэл дээр ажиллаж байгаа тийм ажиллагаа бол их муу л байх шиг байна. Экологийн тэнцвэрт байдлыг хадгалж ногоон эдийн засгийн үзүүлэлтээр дэлхийн эхний 30 орны нэг болно гэж энд заасан. Энэ чиглэлээр юу хийгдэж байгаа юм бэ гэхээр бас л маруухан. Байгаль орчны багц үзүүлэлтээр одоо тэр 2015 онд 111-т байсан. 90 дугаарт орно гэсэн. Энэ үзүүлэлтүүд маань одоо юу болж байна вэ? Баталснаас хойш одоо 5 жил өнгөрсөн байна. Ингээд яриад байх юм бол маш их юмнууд байна л даа. 
Байгаль орчны яамнаас гарч байгаа шийдвэр бол зөвхөн судалгаанд л суурилж гарах ёстой. Тэгээд сая одоо миний асуугаад байгаа тэр 1,5 сая хавтгай дөрвөлжин км газар нутагтаа та нар хүрч ажиллаж чадаж байгаа юм уу гэж асуугаад байхаар зэрэг бас тодорхой хариулт хэлж чадахгүй л байна л даа. Энд нэг яам байдаг. Доороо хөлгүй. Монголын бүх ан амьтан, Монголын төрөөс та нараас хамгаалалт, аврал эрж байна. Тэгээд энэ өнөөдөр усных нь энэ агентлаг нь одоо байгуулах гэж байгаа юм байна. Тэгээд цаашдаа энэ ойн тэр ой модны холбогдолтой тэр агентлагуудаа байгуулах нь зүйтэй гэсэн ийм саналыг би одоо олон дахин хэлээд байгаа юм. 
Энэ бол үнэхээр энэ ард иргэдийн тавьж байгаа хүсэлт энэ байгаль экологийн энэ байдал дээр бол үндэслэж гаргаж ирж байгаа ийм л одоо санаа юм байгаа юм. Энэ судалгаанд одоо нэлээн их мөнгө зардаг. Яасан нь мэдэгддэггүй хаячихдаг. Эгийн голын усан цахилгаан станц гээд одоо нэг баахан мөнгө хаясан. Энэ тэр хөв цөөрмийг нь одоо байгуулж болдоггүй юм уу? Усан цахилгаан станцаа барьдаггүй ч гэсэн энэ усныхаа нэг хэсгийг аваад үлдэж болдоггүй юм уу? Хэрлэн говь, Орхон говь гээд л одоо нөгөө баахан мөнгө зараад л төсөл хийсэн. Тэр байхгүй. Ногоон хэрэм гээд нэг л Монголыг л тэр чигээр нь ойжуулах юм л ярьцгаагаад байсан байхгүй. 
Энэ чинь энэ Монголын татвар төлөгчдийн хөрөнгө шүү нөхдөө. Гадна, дотнын зээл гээд яриад байна. Энэ чинь бол энэ татвар төлөгчдийн мөнгөөр төлнө шүү дээ. Тийм учраас бол хариуцлагатай хандах ёстой гэж. Энэ Байгаль орчны яамны бүтэц их оновчтой байх ёстой. 1,5 сая хавтгай дөрвөлжин км газар нутагтаа хүрч ажиллах ёстой. Энэ Засгийн газрын бүтцийн өөрчлөлтийн бодлогын хүрээнд та нар энэ бүтцээ маш их сайн болгох шаардлагатай байна. Цахимжаад байдаг баахан программ хангамж л одоо сүлжээ, компьютер ашиглаад байдаг. Орон тоо нь улам нэмэгдээд байдаг. Тийм учраас одоо шинээр байгуулах агентлагууд бол нэг ч орон тоо нэмэхгүйгээр энэ хэмнэгдсэн орон тооноосоо байгуулах ийм шаардлагатай. Тэгээд энэ асуудал ингээд цаашаа хэлэлцэгдээд явна биз дээ. Тэгээд явц дунд бол ярих асуудлууд их гарах байх. 
Л.Энх-Амгалан: Б.Энх-Амгалан гишүүн. 
Б.Энх-Амгалан: Ус бол чандмань эрдэнэ. Усыг бид нар маш их ариглаж гамнаж зөв хэрэглэх ёстой. Тэгээд усны агентлаг нэг 3 зүйлийг их анхааралдаа аваач гэж хүсэж байгаа юм. 1 дэх нь Монгол Улсаас гадагшаагаа 5 том голын эх Монгол Улсад байгаа юм. Тийм учраас БНХАУ, ОХУ-тай бид нар энэ усны эх, ойн санг хамгаалах асуудлаа энэ шинжлэх ухааныхаа байгууллагуудтай жаахан хамтарч ажиллаач. Тэгэх юм бол бид нар эх нь байхгүй бол адаг нь байхгүй гэдэг зарчмаар тэр Амур мөрний, Енисей мөрний Байгаль далайн тэгээд тэр Галуут нуурын эхийг хамгаалж байна гэдэг үндэслэлээр өөрсдийнхөө усны нөөц, усны эх ойн санг хамгаалах нэг том бололцоо боломж бүрдэх юм. Энийг анхаараач. 
2 дахь нь уул уурхайн энэ томоохон компаниудад гүний усыг ашиглуулах асуудлыг маш их хязгаарлах хэрэгтэй. Тэгэхгүй бол одоо энэ говийн усны түвшин доошлоод наана чинь цөлжилт үүсээд тэгээд амьдралгүй болох нь цаашдаа. Энэ 910 төгрөг төлчхөөд ингээд гүнийхээ усыг ашиглаад байдаг. Хайгуул хийсэн гэдэг нэрийн доор давуу эрх олгоод байдаг ийм байдалтай байж болохгүй. Дээр нь тэр голын голдирол өөрчилдөг. Алт угаадаг, бохирдуулдаг. Тэгээд малчдад нь худаг гаргаж өгдөг. Тэгээд голыг нь урсгадаггүй нэг ийм юмнуудыг одоо бол бүрэн таслан зогсоох ёстой. Энэ бол уул уурхай дээр ярьж байгаа асуудал байгаа юм. 
3 дахь нь энэ ундны усны эх үүсвэр дээр барьсан объектуудыг холдуулах хэрэгтэй байна. Ундны усны эх бохирдох юм бол энэ өөрөө маш аюултай учраас ялангуяа Улаанбаатар хотын ундны усны эх үүсвэр дээр буусан байгаа энэ объектуудыг бол чөлөөлөх холдуулах зайлуулах тэрийг одоо ногоон ургамлаар хангах, цаашдаа хамгаалалтад авах ийм шаардлага хэрэгцээнүүд байгаа. Ийм 3 зүйл дээр их онцгой анхаараарай. 
Тэгэхгүй бол Улаанбаатар хотын цэвэр усны нөөц улам багасаж байгаа. Энд нөгөө гадаргын усыг ашиглах асуудал бас байхгүй болсон байгаа. Усны хуримтлалын далан сувагтай болъё гэж яриад байгаа тэрийгээ одоо хүртэл явуулаагүй байгаа. Тэгэхээр зэрэг эрүүл амьдрахын гол үндэс нь бол цэвэр ус учраас энэ төв суурин газруудын усны асуудал дээр цэвэр усны ундны нөөцийн усны асуудал дээр онцгой анхаараач ажиллах ийм хэрэгцээ байгаа. Бас нэг зүйл би бохирдуулагч нь төлдөг гэдэг асуудлыг л та бүхэн маань их сайн анхаараарай. 
Одоо энэ Сонгиноос доошоогоо бол ер нь л тэгээд маш хүнд байна шүү дээ. Малын элэг бол ёстой аюултай болсон. Тийм учраас энэ гол усыг бохирдуулахгүй байх тал дээр онцгой энэ ажиллах дээр анхаараарай гэж хэлмээр байна. Баярлалаа. 

Л.Энх-Амгалан: Гишүүд үг хэлж дууслаа. Түрүүн уншсан одоо шууд санал хураалт. Батзориг гишүүнээ санал хураалт. Санал хураалт гишүүдээ. 39 гишүүн оролцож 25 гишүүн зөвшөөрч, 64,1 хувийн саналаар энэ санал дэмжигдэж байна. 

2.“Тогтоолын хавсралтад нэмэлт оруулах тухай” Улсын Их Хурлын тогтоолын төсөлд доор дурдсан агуулгатай 2 дахь заалт нэмэх:

“2.Монгол Улсын Их Хурлын 2016 оны 7 дугаар сарын 21-ний өдрийн 12 дугаар тогтоолын хавсралтаар баталсан “Төрийн захиргааны байгууллагын тогтолцоо, бүтцийн ерөнхий бүдүүвч”-ийн “Засгийн газрын хэрэгжүүлэгч агентлаг” гэсэн хэсгийн “4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22” гэсэн дугаарыг “5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23” гэж тус тус  өөрчилсүгэй.” Санал гаргасан ажлын хэсэг, санал хураалт. Энхбаяр гишүүн дараагийнх дээр хэлчих үү? Дахиад нэг юу байгаа юм. 39 гишүүн оролцож 30 гишүүн зөвшөөрч 76,9 хувийн саналаар энэ санал дэмжигдэж байна. 
3.“Тогтоолын хавсралтад нэмэлт оруулах тухай” Улсын Их Хурлын тогтоолын төслийн 2 дахь заалтыг хасах. Санал гаргасан ажлын хэсэг, Энхбаяр гишүүн. 
Ж.Энхбаяр: Усны агентлаг байгуулагдаад явах нь зүй ёсны асуудал байх. Нэг ийм зүйлийг эцсийн хэлэлцүүлэг ажлын хэсэгт анхаарахыг чиглэл өгмөөр байгаа юм хурал даргалагчаас. Энэ Төрийн хяналт шалгалтын тухай хуульд Монгол Улсад батлагдсан мөрдөгдөж байгаа хууль тогтоомжийн хэрэгжилтэд Улсын мэргэжлийн ерөнхий газар хяналт тавина. Хяналт тавих гол эрх, үүрэг, эрх зүйн зохицуулалтаар улсын байцаагчийн эрх нь энэ байгууллагадаа байдаг. 
Энэ хуульд бүхэлдээ төрийн хяналт шалгалтын тэр үүрэг орхигдсон байгаа. агентлагийн хийх эрх, үүрэг тодорхой, агентлагийн үйл ажиллагаа буюу энэ усны энэ хуулийн хэрэгжилтэд төрөөс тавих хяналтыг хэрэгжүүлэх тэр үүрэг функц бол Улсын мэргэжлийн хяналтын газар хадгалагдах учиртай. Тэр бүхэл бүтэн тэр заалт зүйлүүд орхигдсон байна шүү. Тэгэхээр энийг ажлын хэсэг анхаараад явахгүй бол нөгөө төрийн нэгдсэн хяналт гэдэг тэр бодлогын одоо зүйл маань задрах ингээд салбар салбар дээр задрах хүчгүйдэх зүйл үүсэх вий гэдэг нэг ийм зүйл гарсан байна. Энэ зүйл орхигдсон байна. Ажлын хэсэг анхаарна биз гэж. Энэ дээр би хурал даргалагч чиглэл өгвөл ажлын хэсэг оруулж ирэх ёстой гэж. 
Л.Энх-Амгалан: Ажлын хэсгийн ахлагч Бат-Эрдэнэ гишүүн энийг анхаараарай тийм ээ. Сүүлийн хэлэлцүүлэг дээр. Төрийн хяналт шалгалтын тэр хуультай зохицуулж, уялдуулж энэ юунуудыг оруулах нь байна шүү дээ. Функцуудыг оруулах нь байна шүү дээ тийм ээ? Одоо санал хураалт. 39 гишүүн оролцож 30 гишүүн зөвшөөрч 76,9 хувийн саналаар энэ санал дэмжигдэж байна. Ингээд зарчмын зөрүүтэй саналын томьёоллоор санал хураалт хийж дууслаа. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн тогтоолын бишээ энэ чинь ард талд нь бас юу байгаа билүү? Ингээд дуусаж байгаа тийм ээ? Тийм. “Тогтоолын хавсралтад нэмэлт оруулах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. Ажлын хэсэгт баярлалаа. Дараагийн асуудал. 
Хоёр.Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийнэ. 
Төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны танилцуулгыг Улсын Их Хурлын гишүүн Пүрэвдорж танилцуулна. Зарчмын зөрүүтэй ганцхан саналтай хууль орж ирж байгаа юм байна. 
Б.Пүрэвдорж: Улсын Их Хурлын дарга, эрхэм гишүүд ээ, 

Улсын Их Хурлын гишүүн Х.Болорчулуун нарын 24 гишүүнээс 2019 оны 10 дугаар сарын 11-ний өдөр Улсын Их Хуралд өргөн мэдүүлсэн Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн анхны хэлэлцүүлгийг Улсын Их Хурал 2020 оны 01 дүгээр сарын 10-ны өдрийн хуралдаанаар хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2020 оны 01 дүгээр сарын 15-ны өдрийн хуралдаанаар Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн эцсийн хэлэлцүүлгийг хийж, Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д заасны дагуу холбогдох зарчмын зөрүүтэй саналуудыг хэлэлцсэн бөгөөд хуралдаанд оролцсон гишүүдийн олонх дэмжсэн.

Түүнчлэн төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.

Байнгын хорооноос эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга, зарчмын зөрүүтэй саналын томьёоллыг бэлтгэн Та бүхэнд тараасан болно.

Улсын Их Хурлын эрхэм гишүүд ээ,

Эрүүгийн хуульд өөрчлөлт оруулах тухай хуулийн төсөл болон хамт өргөн мэдүүлсэн Зөрчлийн тухай хуульд нэмэлт оруулах тухай хуулийн төслийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулга болон зарчмын зөрүүтэй саналыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. Баярлалаа. 
Л.Энх-Амгалан: Пүрэвдорж гишүүнд баярлалаа. Ажлын хэсгийг танилцуулъя. Нямдорж Хууль зүйн сайд, Хууль зүй, дотоод хэргийн сайд. Чинбат Улсын ерөнхий прокурорын орлогч. Сайнзориг Хууль зүй, дотоод хэргийн яамны Хууль зүйн бодлогын газрын дарга. Цогтбаяр Тагнуулын ерөнхий газрын ахлах мэргэжилтэн гэсэн ийм ажлын хэсэг хүрэлцэн ирсэн байгаа юм байна. Байнгын хорооны санал, дүгнэлттэй холбогдуулан асуулттай гишүүд байвал нэрсийг нь авъя. Пүрэвдорж гишүүнээр тасаллаа. Даваасүрэн гишүүн. 
Ц.Даваасүрэн: Би нэг 2 зүйл асууя. Энэ одоогийн тараагдсан байгаа дээр 2 дугаар хэлэлцүүлээг дээр би нэг 2 санал хэлсэн юм. Энд ингээд нэг хүндрүүлэх нөхцөл дээр гойд ашиг шимтэй малыг хулгайлж үйлдсэн нөгөө ял хөнгөрөхөөр хүндрэхээр байгаад байгаа юм. Тэгээд энэ дээр нөгөө сүүлийн үед бол одоо ингээд буудчихдаг л юм байна л даа. Галт зэвсэг хэрэглэдэг. Галт зэвсэг хэрэглэсэн бол мөн энэ гойд мал ашиг шимтэй гэхийн оронд ядарсан нэгний амьжиргаанд нь сөргөөр нөлөөлсөн бол гэсэн ийм хүндрүүлэлт оруулбал яасан юм бэ гэдэг би ийм 2 зүйл хэлсэн юм. 
Тэгээд энэ хоёр хоёулаа байхгүй юм шиг байх юм. Энэ галт зэвсэг нь одоо угаасаа өөр хуулиар зохицуулагдаад байгаа юм уу, ямар учиртай юм бэ? Тэр амьжиргааны түвшинд нөлөөлснийг нь тооцож чадахгүй гээд байгаа юм уу? Энэ дээр нэг хариулт авъя. Ер нь энэ Эрүүгийн хууль, Зөрчлийн хууль гэж гарснаас болж маш их ноцтой үр дагаврыг бол энэ хууль эрх зүйн орчинд бий болсон. Энэ бол зөвхөн нэг хэсэгт нь л бид нар өнөөдөр өөрчлөлт оруулж байна шүү дээ. Энэ чинь тэнэгийн ухаан хойно гэж. Уг нь ийм зүйл гарахгүйгээр бид нар зохицуулах ёстой байсан. Тэгээд нөгөө малчин иргэд нь аргаа бараад тэгээд одоо асуудал үүсэж байж бид нар засаж байна шүү дээ. 
Сая бас нэг заалт орж ирсэн. Тэрийг олигтой засаж чадаагүй байна лээ би гайхаад байгаа юм. Хүн гүтгэх асуудлыг бол өнгөрсөн Их Хурлаар бол зүгээр зөрчил болгоод торгодог болсон. 2,5-хан сая төгрөг. Иргэн гүтгэх юм бол. Онц ноцтойгоор гүтгэхэд хуучин бол эрүүгийн ялтай байдаг байсан юм. 3-5 жил ч билүү. Одоо бол үгүй. Хүн амины хэрэгтэй холбоно уу, хүнийг яаж онц онцтойгоор гүтгэнэ Зөрчлийн хууль. Ийм болгосон байсан. Сая тэгээд энийг нэлээн ярьж байгаад ингээд оруулаад ирсэн. Хүн гүтгэнэ гэдэг чинь аюултай ноцтой зүйл байхгүй юу. Нийгмийг зөрчилтэй байлгах хоорондоо үл итгэлцэл бий болгох. Нийгмийг тогтворгүй болгох энэ зүйл дээр энэ гүтгэлэг гэдэг чинь нөлөөлдөг учраас энэ бусад соёлжсон ертөнц чинь гүтгэлэг дээр хатуу ялтай байдаг юм. 
Эрүүгийн хуулиар шийдэгддэг. Манайд бол үгүй. Манай хэвлэл мэдээллийнхэн зарим нь бол энийг одоо шийтгэх гэлээ гэж ойлгоод байдаг. Үгүй ээ гүтгэхгүй л байвал шийтгэхгүй шүү дээ. Заавал гүтгэе гээд байх ямар хэрэг байна вэ би бүр гайхаад байдаг юм. Гүтгэхгүй байвал хэнийг ч яллахгүй байхгүй юу даа. Тэгээд яагаад энэ Эрүүгийн хууль дээр ингээд тавьчихаж болдоггүй юм би бүр гайхаад байгаа юм. Гүтгэнэ гэдэг хамгийн ноцтой, хамгийн аюултай зүйл. Тэгээд манай Их Хурлын гишүүд одоо юу ерөөсөө ингээд энэ дээр ял тавьж чадахгүй юм. Бид яагаад нэг тийм бүр би бүр гайхаад байгаа юм. 
Энэний өмнөх Их Хурал дээр бол би зөндөө хэлээд бараагүй. Тэгээд л Зөрчил рүү явсан. Ноцтой үр дагавартай эд. Одоо бол гүтгэх гэдэг нь бол бараг өөрчлөгдөөд буруу ташаа мэдээлэл цацсан бол гэсэн маягтай тэгээд л нэг мөнгөн торгуулиар ингээд явж байгаа байхгүй юу. Яах вэ эрүүгийн хэрэг үүсгэдэг болсон нь одоо нэг ахиц юм биз дээ. Гэхдээ л хүн ноцтойгоор гүтгэхийг өнөөдөр Монголд яллаж чадахгүй байгаа байхгүй юу. Энэ бол аймшигтай зүйл. Хуучин яагаад ялласан юм бэ гэхээр нэг хөөрхий гаалийн эмэгтэйд дох-той гэж гүтгэснээс болоод тэр эмэгтэйн амь нас үрэгдэж байж алтан амиар 111 дүгээр одоо 111-р баривчилна гэдэг ийм зүйл бий болж байсан юм. Хүний амиар бичигдсэн ийм заалтыг бид нар ингээд аваад хаячихсан. 
Сая Их Хурлаар ороод ирэхээр манайхан ингээд тэрийгээ өөрчилж чадахгүй байгаа байхгүй юу. Нэг бол одоо бүх гүтгүүлээд цайрсан байдаг юм уу. Аль эсхүл одоо ингээд айгаад байдаг юм уу. Яагаад хүн гүтгэхтэй эвлэрээд байдаг юм бэ? Байж болохгүй зүйл шүү дээ. Бусдыг ноцтойгоор гүтгэх асуудал бол бүр байж болохгүй зүйл. Гэтэл өнөөдөр энэ нь ингээд торгуулиар өнгөрч байгаа байхгүй юу даа. Нийгмийг тогтворгүй болгох, бие биеэ үзэн яддаг болгох, итгэлцлийг байхгүй болгох ийм зүйлийг чинь энэ гүтгэлэг бол бий болгох ёстой юм. Тэгээд энэ дээр шийдвэр гаргаж чадсангүй энэ Их Хурал муу байна. 

Л.Энх-Амгалан: Байнгын хорооны хэн Нямбаатар гишүүн, Нямбаатар дарга хариулах уу? 

Х.Нямбаатар: Би Даваасүрэн гишүүний 2 асуултад хариулъя. Эхнийх нь бол өнгөрсөн долоо хоногт Эрүүгийн хуульд нэмэлт, өөрчлөлт оруулах тухай хуулийн төслийг Улсын Их Хурал эцэслэн хэлэлцээд баталсан. Яг таны хэлснээр торгуулийн ялтайгаар батлагдсан. Өөр нэг сонгох санкц нь бол зорчих эрхийг хязгаарлах ийм ялтай. Одоогоор Эрүүгийн хуулийг 21 оноос хойш гүтгэлэг дээр. 21 оноос хойш энэ зорчих эрхийн хязгаарлах ялыг хэрэгжүүлэх эсэхийг бас Их Хурал дахиж хууль гаргаж шийдэх байх. 

Одоогоор зорчих эрхийг хязгаарлах ялын техник тоног төхөөрөмж хэрэгжүүлэх боломж нөхцөл бүрдээгүй байгаа. Энэ бол ингээд эцэслэн батлагдсан гэдгийг хэлье. 


Одоо бидний яг хэлэлцэж байгаа асуудалтай холбоотой мал хулгайлах гэмт хэргийн хүндрүүлэх нөхцөл байдал дээр энэ амьжиргааны эх үүсвэрээс салгасан бол энийг хүндрүүлэх нөхцөл байдал болгож оруулж ирээч гэдэг ийм асуудлыг өнгөрсөн 7 хоногийн чуулганы хуралдаан дээр хэлэлцээд Улсын Их Хурлын дарга чиглэл өгсөн 2 асуудал дээр. Нэг нь тэр галт зэвсэг хэрэглэж мал хулгайлах гэмт хэрэг үйлдсэн бол хүндрүүлэх, хоёрт нь хүний амьжиргааны эх үүсвэрээс салгасан бол хүндрүүлэх гэдэг ийм 2 чиглэлийг өгсөн. 

Ажлын хэсэг дээр хэлэлцээд энэ амьжиргааны эх үүсвэрээс салгасан тохиолдлыг хүндрүүлэх бүрэлдэхүүн болгож оруулж ирж байгаа. Томьёоллын хувьд ноцтой хохирол, хор уршиг учруулж гээд. Энэ нь өмнө нь батлагдсан Эрүүгийн хуулийн ерөнхий ангийн 2.5.3 дахь хэсэгт энэ хуульд заасан ноцтой хор хохирол хор уршиг гэж хохирогчийн амьдралын эх үүсвэр болсон эд хөрөнгийн эрхэд, эсхүл улс орон хүн амын аюулгүй байдалд ач холбогдол бүхий эрхэд хохирол, хор уршиг учирсныг ойлгоно гэж ингэж томьёолсон байгаа. Энэ дагуу Эрүүгийн хуулийн одоо бидний хэлэлцэж байгаа мал хулгайлах гэмт хэргийн хүндрүүлэх бүрэлдэхүүн болгож 2.5-д нь ноцтой хохирол, хор уршиг учруулж гэж ингэж ажлын хэсгээс томьёолж орж ирээд Байнгын хороо дэмжээд өнөөдөр та бүхнээр батлуулах гэж байна. 

Юуны тухайд бол тэр зэвсэг хэрэглэсэн арга хэрэгслийн тухайд хүндрүүлэх нь ажлын хэсэг дээр дэмжлэг аваагүй. Байнгын хорооны хуралдаан дээр Улсын Их Хурлын гишүүн Болорчулуун зарчмын зөрүүтэй санал гаргаж орж ирсэн. Өөр гишүүнээр наад саналыг гаргахгүй бол Дэгийн тухай хуультай зөрчилдөнө гээд өөр зарчмын зөрүүтэй санал гаргах гишүүн гарч ирээгүй. Тэгээд энэ маань дэмжлэг аваагүй гэдгийг бас хэлье. 
Л.Энх-Амгалан: Мөнхбаатар гишүүн. 
Л.Мөнхбаатар: Мал хулгайлах гэмт хэрэг оногдуулах ялыг чангатгах чиглэлээр хууль төсөл оруулж ирээд одоо эцсийн хэлэлцүүлгээр батлагдах гэж байна. Энэ хэлэлцүүлгийг бол манай орон нутагт малчид маань бас нэлээн анхааралтай ажиглаж байгаа, харж байгаа. Энэ үүднээсээ бас гишүүдтэй нэлээн холбогдож байгаа юм. Нэлээн хандаж байгаа. Энэ дээр бол бас яах вэ бидний өмнөх хэлэлцүүлэг дээр бас хэлэлцүүлгээс хараад хэлэлцүүлгийн явцад өрнөсөн яриа бол ихэвчлэн хүндрүүлэх нөхцөл байдал буюу олон тооны мал гэдгийг тайлбарлаж нэлээн ярьсантай холбогдуулаад бас ташаа ийм ойлголтууд бас авсан байна лээ. Тэр агуулгаараа бас хандаж яриад байна лээ. 
Тэгэхээр одоо 2 бод буюу 8 бодоос дээш л бол одоо хорих ял оноох юм байна. Ял шийтгэл оногдуулах юм байна гэсэн ийм ойлголттой одоо хүмүүс нэлээн их байна лээ. Тийм учраас энийг ойлголтыг нэг мөр болгох үүднээс бас нэг тодорхой болгоод бас хэдэн зүйлийг хэлмээр юм байна гэж би бодсон юм. Ер нь бол бусдын малыг хулгайлсан л бол 1 байна уу, олон байна уу хамаагүй одоо ял шийтгэл хариуцлага заавал хүлээхээр байгаа. Энэ бол одоо маргаангүй зүйл. Одоо 7 ямаа байна уу, 1 бод авсан хулгайлсан тохиолдолд бол одоо 6 сараас 5 жилийн хугацаагаар хорих ял шийтгүүлэх энэ шийтгэл байгаа. 2 бод буюу 8 богоос дээш бол 2-8 жилийн хорин ялтай. Хүндрүүлэх нөхцөл байдлуудыг ингээд заагаад өгсөн. Энэ бол их ийм тодорхой зүйл байгаа юм гэдгийг бас хэлье гэж бодож байгаа юм. 
Хүндрүүлэх нөхцөл байдлын хувьд хууль санаачлагчийн хувьд бидний хувьд бол 4 зүйлийг оруулж ирсэн. Үүн дээр бас ажлын хэсэг бас гайгүй сайн ажилласан. Дээр нь бас гишүүдээс санал гаргаад 2 зүйл нэмэгдээд байгаа юм. Нэг нь бол одоо ажлын хэсгээс оруулж ирсэн улсын хил нэвтрүүлж мал хулгайлсан бол хүндрүүлэх нөхцөл байдалтай болгож ял шийтгэлийг нэмж байгаа ийм асуудал байгаа. 2 дахь нь энэ Даваасүрэн гишүүний гаргасан санал байгаа. Амьжиргааны эх үүсвэрээс нь салгах буюу 5 ямаатай хүнийг 5 ямааг нь гэдэг юм уу саалийн ганц үнээг авчихвал одоо яах юм бэ гэдэг асуудал байгаа юм. Тэр тоонд 2 бод, 8 богоос дээшид хүрэхгүй байна шүү дээ гээд хүндрүүлэхгүйгээр авч үзэх үү гэдэг асуудлыг хөндөж тавьсан. 
Энэ уг асуудлыг бол Хууль зүйн байнгын хороон дээр яриад ажлын хэсэг дээр яриад энэ ноцтой хохирол учруулсан бол гэж оруулж ирж байгаа юм. Энэ сая хууль зүйн ойлголтынх нь талаар сая бас Байнгын хорооны дарга хэлж байгаа. Энэ бол энэ хохирогчийн амьдралын эх үүсвэр болсон эдийн засгийн ач холбогдол бүхий эд хөрөнгөд хамаарах ийм хохирол учруулсан бол гэдэг ийм зүйлтэй. Энэ бол одоо саяын энэ амьжиргааны эх үүсвэрээс салгасан бол хүндрүүлэх нөхцөл байдалтай болж 2-8 жил хүртэл хугацаагаар хорих ял оногдуулах ийм эрх зүйн үндэс үүгээр бүрдэж байгаа гэдгийг хэлье. 
Түүнээс гадна энэ малчдын маань нэг бухимдаад байсан зүйл бол энэ нийтэд тустай хөдөлмөр эрхлүүлэх энэ хорих ял оноодог байсан. Ингэхээр нэг малын хулгайн ял эдэлж байгаа гээд аймгийн төвд хэд хоног 10-30 хоног гудамж шүүрдэж байгаад хүрээд ирдэг. Үүнд нь бол малчид нэлээн шүүмжлэлтэй хандаж байсан юм. Тэгээд уг ялыг бол энэ хууль санаачлагчид бол хасаж эрүүгийн тухайн зүйл заалтаас бол хассан. Энэ заалт бол одоо ингээд батлагдаж байгаа. Ер нь цаашид манай энэ хууль хяналтынхан бас байж байна. Юун дээр анхаарах вэ гэхээр энэ хохирол нөхөн төлүүлэлт гэдэг юм дээр онцгой анхаарах шаардлагатай байгаа гэдгийг бас хэлье. Улсын прокурорынхон байж байна. 
Ер нь бол төр иргэнийхээ өмнө зөрчигдсөн эрхийг нь сэргээх ийм Үндсэн хуулийн ийм үүрэг хүлээдэг. Төрийн үүрэг. Ийм учраас малын хулгайн гэмт хэрэг ер нь гэмт хэргийн улмаас учирсан энэ хохирлыг нөхөн төлүүлэх энэ асуудал дээр бол хуулийн байгууллагууд онцгой анхаарал хандуулан ажиллах ёстой. Түүний дотор прокурорын байгууллага энд байна. Энэ хохирол нөхөн төлүүлэхтэй холбоотой асуудлаар бас энэ Хууль зүйн байнгын хороон дээр бас тодорхой мэдээллийг бас хийх нь зүйтэй гэж бас үзэж байгаа бас үүнд хэлье. Ер нь бол хөндөгдсөн эрхийг сэргээн эдлүүлнэ гэдэг маань хохирол учирсан бол түүнийг нь нөхөн төлүүлэх энэ тогтолцоог боловсронгуй болгох үүрэг нь бол төрд байгаа шүү гэдгийг бас энд дашрамд хэлье гэж бодож байна. 
Л.Энх-Амгалан: Юу үг л байгаа л даа. Даваасүрэн гишүүнээ тийм. Тийм дараа нь дэмжсэн, дэмжээгүй бас юу байгаа. Даваасүрэн гишүүний микрофон. 
Ц.Даваасүрэн: Энэ 2.4 дээр хүндрүүлэх нөхцөл дээр бол машин механизм гээд уг нь байж л байсан юм л даа. Тэрэн дээр л машин механизм галт зэвсэг ашигласан бол гээд оруулсан бол уг нь болох байсан юм. Ер нь зүгээр сүүлийн үеийн энэ мал хулгайлж байгаа гэмт хэргийг харахад бол ерөөсөө бэлчээр нь дээр нь хамгийн хурдан төхөөрөөд л хамгийн хурдан ачих энийг л хэрэглээд байгаа шүү дээ. Тэгэхээр ачихыг нь бол та нар оруулсан байгаа юм. Нөгөө нядалгаа хийж байгаа энэ гол буудаж байгаа ялангуяа мал руугаа буудаж байгаа энэ зүйлийг уг нь бид нар хүндрүүлэх нөхцөл рүү оруулчих байсан юм л даа. 
Тэгсэн бол бас нэг жаахан төгс тэгээд дараа нь дахиад л хууль санаачлаад дахиад л ийм өөрчлөлт гээд ийм юм болоод явах ийм л нөхцөл явах байх. Одоо бол яг тэгж ашиглаж байгаа. Ерөөсөө л буудаж байгаа юм. Хамгийн хурднаар бол тэгээд л ачаад явчхаж байгаа шүү дээ. Тэгээд энийг одоо бас бид нар жаахан дутуу юм болчихлоо. Уг нь байж байгаа нэг гишүүн нь санаачлаад энэ 2.4 дээр нь оруулаад явчихвал болох байсан л байна гэж би хараад байгаа юм л даа. 

Л.Энх-Амгалан: Пүрэвдорж гишүүн. 

Б.Пүрэвдорж: Би Мөнхбаатар гишүүнтэй санал нэг байгаа. Тэгэхээр ер нь бол статистикаас харахад бол малын хулгайчид бол ойролцоогоор 5 хүний бүрэлдэхүүнтэй байна. 5-лаа хулгай хийж байна. Тэгээд нэг прокурор дээр очихдоо 2 болдог. Цагдаа, прокурор дээр очихдоо 2 болж байна. Нэг шүүх дээр шийтгүүлэхдээ ганцаараа болоод ингээд бүлэглэн гэдэг нь байхгүй болчхож байгаа юм. 

Тэгээд энэ нь шүүх дээр шийтгүүлэхдээ одоо юу байдаг юм тэд нар дандаа тэр хуулиа харж байгаад нэг голдуу 8 бод, 24 богдоос доошоо хулгай хийдэг. Тэгээд нэг нь хэргээ хүлээдэг. Тэгээд нэг нийтэд тустай хөдөлмөр эрхлээд ингээд ялаас 30 хоног, дээд тал нь 30 хоног хөдөлмөр хийчхээд тэгээд л сумандаа хүрээд ирэхээр нөгөө хүмүүс нь иргэд нь дургүйцээд байгаа юм л даа. 

Тэгэхээр энэ нийтэд тустай хөдөлмөр гэдгийг авч хаяж байгаа 1 дүгээрт. Энэ бол одоо маш чухал болж байгаа. Өөрөөр хэлбэл одоо нэг нь хэргээ хүлээгээд наймаалцаад ингээд явдаг ийм зүйлийг ерөнхийдөө бол цаашдаа байхгүй болгох энэ алхмыг хийж байгаа. Ер нь бол энэ 8 бод, 24 бог гэдэг дээр бол иргэдийн дургүйцэл маш их байгаа. Тийм учраас энийг багасгасан. 2 бод, 6 бог болгосон байгаа. Гэхдээ нэг зүйлийг хэлэхэд бол 27-н 17.12.1-ээр бол өнчин ишиг хулгайлсан ч гэсэн одоо ял авах ийм заалт бол урд нь ч байсан. Одоо ч байгаа. 

Тийм учраас энэ нь одоо багасгаж дээрээс нь ялыг хүндрүүлэх ийм санкцууд дээрээс нь тэр зарим нэгэн ялыг байхгүй болгох зэргээр ер нь бол нэлээн ийм шоронд явах магадлал бүхий ийм хууль болж байгаа шүү. Малын хулгайчид энэ Их Хурлын гишүүдэд энэ хуулийг чангатгах өөрөөр хэлбэл шоронжсон хууль батлахаас өөр аргагүй нөхцөл байдалд биднийг хүргэж байгаа. Яг ингээд саалийн үнээнээс нь салгадаг. Мянган малтай айлын нэг 20 богийг нь нядлаад юу хулгайлаад явчихад нэг нөгөө хүмүүс нь жаахан Монголчууд чинь тэгээд нэг жаахан хэрүүл хийж байгаад, цагдаа шүүх дээр за яршиг гээд хаячхаж байгаа шүү дээ. 

Гэтэл яг нэг 5 ямаа, саалийн үнээг нь хулгайлаад яг амьдралынх нь эх үүсвэрээс салгаж байгаа тэр хүмүүсийн хувьд бол маш их хохиролтой болж байгаа. Тийм учраас энийг одоо яах аргагүй ийм шоронжсон маш их олон хүн шоронд очих магадлал бүхий ийм одоо хуулийг батлахаас өөр аргагүй болж байна. Өнгөрсөн 2019 онд 1809 малын хулгайн гэмт хэрэг гараад хүмүүс өргөдөл өгөөд тэрний 1010-аад нь хуулийн байгууллагаар ороод ингээд шийдэгдээд явсан. 

Зарим нь одоо хэрэг мөрдөн байцаалтын шатанд хэрэгсэхгүй болоод нийтдээ 700 гаруй, 520 хэдэн гэмт хэрэг нь одоо шүүхээр шийдэгдсэн. Ийм л тоо статистиктай байгаа. Тэгэхээр ер нь цаашдаа бол малын үнэ ер нь бол цаашдаа жил болгох өсөх нь. Малын үнэ өсөх хэрээр яах вэ хулгай маш их даамжирна. Тийм учраас энэ хууль бол чангатгахаас өөр аргагүй нөхцөл байдалд оруулж байна. Дээрээс нь малчид өөрсдөө бас яг энэ малын хулгайтай тэмцэх ялангуяа хулгайд алдсан малаа эцсээ хүртэл тэр хуулийн байгууллагаар яваад шийдвэрлэхгүй. Тэгээд за нэг 3 малыг манай хажуу талын айлын хүн хулгайлчихсан байна гээд ингээд хаяад байх юм бол хулгай бол малын хулгай улам гаарах ийм нөхцөл байдалд хүрнэ шүү. 

Тийм учраас ер нь бол малчдын бас хамгийн гол нь энэ хууль хяналтын байгууллагад бас тодорхой хэмжээний мэдээлэл өгөх тэрэнтэй хамтарч ажиллах ийм нөхцөл байдал бол хамгийн чухал шүү гэдгийг хэлье. Баярлалаа. 

Л.Энх-Амгалан: Гишүүд үг хэлж дууслаа. Одоо санал хураалт. Ерөөсөө 2-хон санал хураалт байгаа. Тэгээд энэ 2 санал хураалтыг хийчхээд завсарлачих уу? Тийм ээ? Тэгээд 3 цагаас ирээд 20-иод санал хураалттай хууль байгаа. Байхгүй. Санал хураалт. Хийчих үү Содбаатар даргаа санал хураалт. Эрүүгийн хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
Монгол Улсын Их Хурлын чуулганы хуралдааны дэгийн тухай хуулийн 23.2.1-т заасны дагуу 1.Төслийн 1 дүгээр зүйлд доор дурдсан агуулгатай 2.5 дахь заалт нэмж, 2.5 дахь заалтын дугаарыг 2.6 гэж өөрчлөх. 
“2.5.ноцтой хохирол, хор уршиг учруулж;” санал гаргасан Хууль зүйн байнгын хороо. Санал хураалт гишүүдээ. Одоохон. Зүгээр, зүгээр одоохон өглөө. Өгч байна. Одоохон. 39 гишүүн оролцож 23 гишүүн зөвшөөрч, 59 хувиар энэ санал дэмжигдэж байна. 38 байна л даа ирц. Одоо Жавхлан гишүүний би энийг уншаад тэгээд та наадах дээрээ яачих тэгэх үү? Сая Жавхлан гишүүн үг байгаа юм байна тийм ээ? С.Жавхлан гишүүн. 
С.Жавхлан: Энэ хуулийг бол дэмжиж байгаа. Тэгээд энэ ялыг бас хүндрүүлж байгаа гэдгээс гадна бас давхар энэ хөдөө ингээд 2 хөгшин үлдсэн 1000 малтай. Тэгээд нэг хулгайч нэг ойр тойрноос хулгайлдаг. Тэгээд энийгээ дахиад нэг хэсэг хугацааны дараа гарч ирээд өширхөөд бүр хот харлуулчих байх гэж бодоод ингээд хэлдэггүй тал маш их байна. Мөн давхар ингээд 70 хувь одоо энэ гэмт хэрэг ихэссэн гэж байна. Энэ хулгайн гэмт хэрэг сүүлийн мэдээгээр. Тэгээд энэ яагаад энэ 70 хувь болж байгаа юм бэ гэхээр энэ ажилгүйдэл энэ нийгэм өөрөө маш их сул орон зайтай. Маш их завтай. Тэгээд хоолгүй тэгээд ингээд нэг учир замбараагаа алдсан учраас одоо ингээд сүүл рүүгээ ингээд мал руугаа дайрч эхэлж байгаа юм. 


Тэгэхээр одоо энэ төр захиргааны байгууллагаас төрөөс бүр бодлогоор одоо Засгийн газраас энэ мянган малаа 60, 70 хүрсэн мөртөө ингээд манаад хүч хүрэхгүй байж байгаа энэ хүмүүс дээр хүч нэмж, энэ хот дотор байгаа энэ ажилгүй залуучуудыг энэ илгээлтийн эзэд аян гэж байна уу? Ингээд энэ бүр алдсан малаа хүртэл мөрдөөд хөөгөөд хүч хүрдэг ийм хүчтэй болгох хэрэгтэй байна. Тэгээд бүр төрөөс одоо энэ халамжийн бодлого л яриад байдаг болохоос биш одоо шууд энэ залуучуудыг шууд цалинжуулаад урамшуулаад урам өгөөд, ингээд энэ их олон ажилгүй залуучуудыг энэ хотоос тэлэх бодлого гаргаж, энэ малаа хүчрэхгүй байгаа энэ хүмүүс дээр бол хүч нэмж энэ одоо энэ хаврын төллөлтөөс эхлүүлээд ерөөсөө энэ залуучуудыг цалин өгөөд бүр төрийн бодлого болгоод гаргамаар байна. 

Тэгээд энэ дээр бас давхар одоо энэ баахан хүүхдээ боловсролтой болгоё гээд наашаа оруулсан. Малаа зарж байгаад. Тэгээд энэ малаа зараад энд нэг диплом нэг эрхийн бичгийн төлөө 4 жил хадгалагдаад, бүх мөнгөө хураалгаж, хураалгаж байгаад ингээд нэг ямар ч нэг цэнээд нэмэргүй, ажилгүй ийм хүмүүс маш их байна. Энэний хойно хэн хождог вэ, нөгөө хэдэн сургуулиуд л хожоод үлддэг. Өнөөдөр 10 мянга, 11 мянга шахуу эдийн засагч, хуульч хүмүүс Монголд жилдээ төгсөж байна. Энэ хүмүүсээс дөнгөж 100-200 хүн л ажлын байртай болж байна. Цаана 10800 хүүхэд зүгээр энд сургууль төгссөн эрхийн бичиг диплом гэж юмтай. Ингээд л цаана нь ажилгүй ингээд л үлдэж байна. 

Ингээд энэ мал руу дайрч байгаа энэ юм чинь одоо энэ нийгмийн яг зөв бодлого алдагдсанаас болж байгаа юм. Энэнээс чинь болоод шорон л дүүрнэ үү гэхээс биш, цаашаа энэ дээр бас давхар энэ усныхаа эхийг бүр цаана энэ гараад байгаа энэ гэмт хэрэг гараад байгаа үндсэн суурь шалтгаан руугаа бас бодлого боловсруулж дайраач гэдэг энэ рүүгээ бас зөв бодлого боловсруулаач. Энийг бас толгой дотроо бас нэг хийж аваад гэж би бас хэлмээр байгаа юм.
Л.Энх-Амгалан: Гишүүд үг хэлж дууслаа. Зарчмын зөрүүтэй саналын томьёоллоор санал хураалт хийж дууслаа. Байнгын, санал хураалт болох гэж байна шүү одоо. Бүхэлд нь баталъя гэдгээр санал хураалт хийх гээд байна л даа хуулиараа. Хураасан. Нэг л санал байгаа. Зарчмын зөрүүтэй саналын нэг л санал. Тэрийг хураасан тийм. Одоо энэ хуулиа бүхэлд нь баталъя гэдэг томьёоллоор санал хураалт хийх гээд байгаа байхгүй юу. Яах вэ. Байнгын хорооны саналаар Эрүүгийн хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт хийе. Санал хураалт гишүүдээ. 39 гишүүн оролцож 24 гишүүн зөвшөөрч 61,5 хувийн саналаар энэ хуулийн төсөл батлагдаж байна. 
Хамт өргөн мэдүүлсэн Зөрчлийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор саналын томьёоллоор санал хураалт хийе. За санал хураалт гишүүдээ. 39 гишүүн оролцож 22 гишүүн зөвшөөрч 56,4 хувийн саналаар энэ санал дэмжигдлээ. Ингээд хуулийн төслүүд батлагдлаа. Гишүүд ажлын хэсэгт баярлалаа. Одоо юу яая. 
Одоо ингээд Эдийн засгийн байнгын хороо 13 цагаас, Эдийн засгийн байнгын хороо хуралдаж дууссаны дараа Хууль зүйн байнгын хороо хуралдана 14 цагаас. Тэгээд бас Байгаль орчин, хүнс, хөдөө аж ахуйн байнгын хороо хуралдах юм байна. 15 цагаас үдээс хойших чуулган үргэлжилнэ. Үдээс өмнөх чуулган завсарлалаа. 
ЗАВСАРЛАГА


Л.Энх-Амгалан: Үдээс хойших чуулганаа эхэлье гишүүдээ. 2 асуудал байгаа. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүд. Дараагийнх нь Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд гэсэн 2 хэлэлцүүлэг байгаа. Сая 2 Байнгын хороо Эдийн засгийн байнгын хороо, Хүнс, хөдөө аж, байгаль орчны байнгын хороо хуралдсан. Одоо Хууль зүйн байнгын хороо энэ чуулганы дундуур бас ирц бүрэлдүүлж хуралдаад маргаашийнхаа чуулганаар хэлэлцэх асуудлуудаа хэлэлцсэн нь зөв байх гэж бодож байна. Гишүүдийг хуралдааны танхимд урьж байна. 


Гурав.Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслийн анхны хэлэлцүүлгийг явуулна. 


Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Пүрэвдорж танилцуулна. 


Б.Пүрэвдорж: Улсын Их Хурлын дарга, эрхэм гишүүд ээ,

Улсын Их Хурлын гишүүн Н.Учрал нарын нэр бүхий 9 гишүүнээс 2019 оны 4 дүгээр сарын 25-ны өдөр Улсын Их Хуралд өргөн мэдүүлсэн Оюуны өмчийг эдийн засгийн эргэлтэд оруулах тухай хуулийн төсөл болон холбогдох бусад хуулийн төслүүдийг хэлэлцэх эсэх асуудлыг Улсын Их Хурал 2019 оны 5 дугаар сарын 01- ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны 2019 оны 6 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Оюундарь, бүрэлдэхүүнд Улсын Их Хурлын гишүүн Л.Болд, Ж.Ганбаатар, Д.Ганболд, Б.Пүрэвдорж нар болон холбогдох бусад албан тушаалтнууд орж ажиллаа.

Хууль зүйн байнгын хороо 2020 оны 01 дүгээр сарын 15-ны өдрийн хуралдаанаар хуулийн төслийн анхны хэлэлцүүлгийг явуулж, хуулийн төслүүдтэй холбоотой ажлын хэсгээс гаргасан зарчмын зөрүүтэй саналын томьёоллыг нэг бүрчлэн хэлэлцэж, төслийн талаарх дараах саналыг нэгдсэн хуралдаанд танилцуулж байна. Тухайлбал:

Оюуны өмчийн байгууллагын тогтолцоо, чиг үүргийг тодорхойлж, хүн амын төвлөрөл, оюуны өмч бүтээгч, эзэмшигчдийн шаардлага, нөхцөл байдлыг харгалзан орон нутагт хэлтэс, тасаг байгуулах хууль, эрх зүйн боломжийг нээх;

Оюуны өмчийн эрхийг хамгаалах талаар иргэн, хуулийн этгээд, хамтын удирдлагын байгууллага болон оюуны өмчийн зуучлалын үйл ажиллагаа эрхлэх эрх зүйн орчинг боловсронгуй болгох;

Оюуны өмчийг эдийн засгийн эргэлтэд оруулах харилцааны хүрээнд оюуны өмчийн үнэлгээ хийх эрхийг хэрхэн авах, түүний үйл ажиллагааны чиг үүргээс гадна, оюуны өмчийг эдийн засгийн эргэлтэд оруулахад төрөөс үзүүлэх дэмжлэгийн хэлбэрийг тодорхойлох зэрэг асуудлыг тусгасан болно.

Улсын Их Хурлын эрхэм гишүүд ээ, 

Оюуны өмчийг эдийн засгийн эргэлтэд оруулах тухай хуулийн төслийг хэлэлцэж шийдвэрлэж өгнө үү. 
Л.Энх-Амгалан: Пүрэвдорж гишүүнд баярлалаа. Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцүүлэхээр ажлын хэсэг хүрэлцэн ирсэн байгаа. Ажлын хэсгийг танилцуулъя. Урангэрэл Оюуны өмчийн газрын Аж үйлдвэрийн өмчийн хэлтсийн дарга, Ганзориг Оюуны өмчийн газрын Захиргаа, удирдлагын хэлтсийн дарга, Болормаа Монголын мэргэшсэн үнэлгээчдийн институтийн гишүүн, мэргэшсэн үнэлгээчин, Онолт хуульч гэсэн ийм ажлын хэсэг хүрэлцэн ирсэн байгаа юм байна. 
Өөр Засгийн газраас чинь одоо энэ ажлын хэсгийг хариуцаж байгаа хэн байгаа билээ? Баатарбилэг сайд. Шадар сайд, Хууль зүйн сайд Нямдорж сайд. Тийм Хууль зүйд сайд. Хууль зүй, дотоод хэргийн сайд Нямдорж сайд орж ирж бас энэ асуултад хариулах юм байна. Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байвал нэрс авъя. Баттөмөр гишүүний Баттөмөр гишүүнээр тасаллаа. Баатарбилэг гишүүн. 
Ё.Баатарбилэг: Баярлалаа. Энэ Учрал гишүүний өргөн барьсан хууль санаачилж өргөн барьсан. Энэ Боловсролын яамнаас 18 онд санал авсан юм байна лээ. Гэхдээ энэ дотор энэ үзэл баримтлал дотор бол энэ оюуны өмчийн асуудал дотор 2, 3 зүйл байгаа юм. Энэ оюуны өмчийг төрөөс хамгаалах харилцааг голчлон зохицуулдаг ч хамгаалагдсан оюуны өмчийг хэрхэн эдийн засгийн эргэлтэд оруулж үр шимийг хүртэхийг нь зохицуулаагүй байдаг гэж. 
Тэгээд энийг зүгээр яг хуулиар яаж зохицуулах гээд байгаа юм. Би энэ ажлын хэсгийнхнээс асуух гээд байгаа юм. Хуулиар яаж зохицуулж оруулж ирж байгаа вэ? Одоо энэ үзэл баримтлал гэдэг бол ийм, ийм байгаа учраас ингэж хууль боловсруулж оруулж ирж байгаа гэсэн үзэл баримтлал шүү дээ. 
2 дугаарт түүнчлэн оюуны өмчийг үйлдвэрлэлд ашиглах ажиллагаа буюу инновацийн асуудал нь боловсрол, шинжлэх ухааны асуудал эрхэлсэн Засгийн газрын гишүүний эрхлэх асуудлын хүрээнд байх нь бэрхшээл үүсгэж байгаа тул инновацийн асуудлыг аж үйлдвэрийн өмчийн асуудлыг хариуцдаг Оюуны өмчийн байгууллагад нэг дор нь хариуцуулах нь зохистой байна гэж. Түүнчлэн гээд яг ямар бэрхшээл учирч байна вэ гэж үзэж байгаа юм бэ? Одоо яг инновацийн асуудал, инноваци суурь судалгаа хөгжүүлэлтийн асуудал гээд ингээд явж байгаа юм л даа нэг ийм асуулт байгаа. 
Тэгээд энэ хуульдаа болохоор 2 дугаар бүлэгт оюуны өмчийн асуудал эрхэлсэн Засгийн газрын гишүүний бүрэн эрх, оюуны өмчийн үндэсний зөвлөл, оюуны өмчийн байгууллагын тогтолцоо чиг үүрэг, оюуны өмчийн байцаагч шинжээчийн эрх үүргийг зааж өгсөн гээд. Тэгээд энэ саяын энэ Боловсрол, соёл, шинжлэх ухаан, спортын асуудал хариуцсан сайдын эрхлэх асуудлын хүрээнд байгаа инновацийн асуудлыг Оюуны өмчийн газар руу шилжүүлэх энэ дагаж гарч байгаа хуульд нь Засгийн газрын тухай хуульд өөрчлөлт оруулж ингэж оруулж ирж байгаа юм байна. Энэ нь болохоор Засгийн газрын тухай хуулийн 5.10-т өндөр технологи, үндэсний инновацийн тогтолцоог бүрдүүлэх хөгжүүлэх асуудал гэснийг хасаж гэдэг нь яг манай яамны эрхлэх асуудлын хүрээнээс энийг хасаад 5.7 буюу Хууль зүйн сайдын эрхлэх асуудлын хүрээнд оруулахаар дагаж мөрдөх хуульдаа оруулаад ирсэн. 
Инновацийн асуудал гэдгийг та бүхэн өөрсдөө юу гэж үзэж байгаа вэ? Оюуны өмчийн байгууллага бол оюуны өмчийн эрхийг баталгаажуулах, патентжуулах, энэтэй холбоотой бүртгэлжүүлэх, олон улсад мэдээлэх ийм чиг үүрэг яаж байгаа болохоос биш энэ юунд хөгжүүлэх гэж байгаа байхгүй юу энэ чинь. Үйл ажиллагаа ороод ирж байгаа юм. Оюуны өмчтэй холбоотой үйл ажиллагаа. Өндөр технологи үндэсний инновацийн тогтолцоог бүрдүүлэх хөгжүүлэх асуудал гэж. Тэгэхээр энийг оюуны өмч рүүгээ ингээд ямар үндэслэлээр ингэж хамаатуулаад тэр бүртгэл, зөвхөн бүртгэлжүүлэх асуудлаа ингэж том агуулгаар нь хамаатуулаад тэгээд Хууль зүйн сайдын эрхлэх асуудлын хүрээнд ингэж оруулж байгаа юм бэ гэдэг нэг ийм асуудал. 
Тэгээд яг энэ чиг үүргийн тэр 2 дугаар бүлэг дотор чинь хайгаад энэ оюуны өмчийн тэр холбогдох бүх шатны юунууд дотор нь хайгаад энэ инноваци гэдэг үгтэй холбоотой чиг үүрэг хэрэгжүүлэх ямар ч юм олж харсангүй. Тэгэхээр одоо энийг юу гэж ойлгох вэ? Яг одоо ингээд чиг үүргийг нь тийш нь хамаатуулаад тэгээд тэр яг эрхлэх асуудлынх нь хүрээн дотор нь ингээд яг ямар асуудал ингээд суугаад, Боловсролын яамны харьяанд байхаараа шинжлэх ухааны асуудал хариуцсан яамны харьяанд байхаараа яг ямар хүндрэл үүсгэж байгаа вэ гэдэг нь тодорхойгүй. Хуульдаа ингээд ямар ч зүйл, заалт байхгүйгээр шууд автоматаар ингэж салгаад нэг сайдын эрхлэх асуудлаас нөгөө сайд руу шилжүүлсэн л байна л даа. 
Энэ шинжлэх ухааны судалгаа хөгжүүлэлтийн асуудал шүү дээ. Тэгээд энэ дээр би нэг ажлын хэсгээс нэг асуулт асууя. Хариулт маш тодорхой асуулт асууя. 
Л.Энх-Амгалан: Хэн хариулах вэ? Ажлын хэсэг. Урангэрэл хэддүгээр микрофон. Хэн хариулах вэ? Наад юугаа өргөдөө наад номероо өргөдөө. 83 дугаар микрофон. 
Д.Онолт: Эрхэм гишүүдийн амар амгаланг айлтгая. Энэ хууль дээр болохоор хуульч Онолт байна. Баатарбилэг сайдын асуултад хариулъя. Оюуны өмчийн харилцаа тэгээд инновацийн асуудал нь ер нь бол хоорондоо уялдаж байгаа. Тэгээд хуулийн төсөл дээр болохоор яаж оруулсан байна вэ гэхээр гишүүнтэй бол ярилцсан Учрал гишүүнтэй ярилцсан. Энэ асуудлыг болохоор инновацийн асуудал нь болохоор ер нь бол оюуны өмчтэй бол шууд уялддаг. Одоо судалгаа шинжилгээний ажиллагаа хийгдсэн бүтээл туурвал аливаа зүйлүүд яг оюуны өмчөөр хамгаалагдаад, патент гэрчилгээгээ аваад түүний дараа бол инноваци болоод тэгээд явах нь илүү зүйтэй юм. Ийм учраас энэ салбарыг уялдуулах нь илүү зүйтэй байна. Ийм учраас энийг Хууль зүйн сайдын хүрээнд буюу Оюуны өмчийн газартай уялдуулъя гэж гишүүн бол барьсан юм байна лээ Учрал гишүүн. 

Л.Энх-Амгалан: Энэ уг нь хэн Засгийн газар чинь энэ хууль дээр санал өгсөн юм биш үү Баатарбилэг сайдаа? Тийм. Баатарбилэг гишүүн тодруулъя. 

Ё.Баатарбилэг: Тийм. Тэгэхээр энэ дээр ийм байгаа юм зүгээр. Оюуны өмчийн газрын яг чиг эрх, үүрэг тодорхой. Инноваци гэдэг нэр томьёо яг юуг хэлээд байгаа нь тодорхой. Дээр нь инноваци энэ судалгаа хөгжүүлэлт гээд энэ өндөр технологи, судалгаа хөгжүүлэлт гэдэг асуудал чинь өөрөө процесс байхгүй юу. Яг одоо шинжлэх ухааны байгууллагын хийдэг өдөр тутмын үйл ажиллагаа шүү дээ. Тэгээд энийг харин энэ зүгээр бүртгэлжүүлэх патентжуулах энэ дээрээ хяналт тавиад явж байдаг байгууллага бол шинжлэх ухааны өдөр тутмын үйл ажиллагааг яаж байгаа нь зөв үү гэдэг талаар нь асуусан. Хариулж чадахгүй байна. 

Зүгээр яг юун дээрээ Учрал гишүүн ингэсэн гэдгээрээ яаж болохгүй л дээ. Та нар өөрсдөө хуульч улсууд. Хуулийн гаргалгаагаар нь энэ юмнуудыг тайлбарлах ёстой. Би тэр дотроос нь юу асуусан шүү дээ. Тэр чиг үүрэг юу хууль дотор чинь тэр инновацийн чинь юмнууд тэгээд байхгүй байгаад байна шүү дээ. Яг оюуны өмчийн газарт чинь харьяалуулъя гэсэн мөртөө яг инноваци ... /минут дуусав/
Л.Энх-Амгалан: Нэмэлт тайлбар өгөх үү? Өргөн барьсан хууль дээр инноваци гэчхээд инновацийг хөгжүүлэх үндсэн чиг үүргийг Боловсролын яамнаас нь авчхаад яг агентлагийнхаа энэ дээр байхгүй байна гээд байна шүү дээ. Хэн хариулах юм бэ, хэддүгээр микрофон бэ? 85 дугаар микрофон. 
С.Ганзориг: Оюуны өмчийн газраас Ганзориг. Баатарбилэг сайдын асуултад хариулъя. Тэгэхээр энэ Инновацийн тухай хууль дээр болохоор энэ оюуны өмчийн эрхийн хамгаалалт хийгдсэн бүтээгдэхүүнд Шинжлэх ухаан, технологийн сан болон бусад Засгийн газрын сангуудаас дэмжлэг үзүүлэхээр одоо жишээ нь оюуны өмчийн эрхийн хамгаалалт хийгдсэн. Ялангуяа патент барааны тэмдэг эрхийн хамгаалалт хийгдсэн тохиолдолд оюуны өмчийн газарт бүртгэлтэй зүйлүүд дээр инновацийн хөрөнгө оруулалт буюу санхүүжилтэд орохоор ингэж тусгагдсан байж байдаг. 
Тэгэхээр инноваци маань өөрөө мэдээж санаа болон үйл ажиллагаагаар санаагаар илрээд, цаасан дээр буугаад хэлбэржиж биежихээрээ эрхийн хамгаалалт үүсэж оюуны өмчийн эрхийн хамгаалалт үүсээд. Мэдээж судалгаа хөрөнгө оруулалтууд зах зээлийн судалгаанууд ороод хүний хэрэгцээ дээр очих одоо биет бүтээгдэхүүн, материаллаг зүйл болоод ирэхээрээ энэ инновацийн зүйлийг оюуны өмчийн эрхийн хамгаалалтаар хамгаалуулаад … /минут дуусав/
Л.Энх-Амгалан: Хариулт хангалтгүй гэж үзэж байгаа бол дахиж тодруулна шүү дээ тийм ээ, хангалтгүй гэж. Баатарбилэг гишүүн. 
Ё.Баатарбилэг: Энэ зүгээр Засгийн газраас санал авахад яг зөвхөн энэ хууль дээр саналууд өгөөд энэ харьяалуулах асуудал энэ тэр ерөөсөө санал өгөгдөөгүй шүү дээ Засгийн газраас. Тэгээд энэ дагаж гарах хуулийн төсөл боловсруулаад Засгийн газрын тухай хуульд өөрчлөлт оруулах энэ та нар энэ Засгийн газрын тэмдэглэлийг нь бас харж байгаа байх. Тэгэхээр шууд энэ яаж байгаа нь бол хариулт нь угаасаа болохгүй байгаад байна. Юун дотроо байхгүй байгаад байна. Тэгээд энэ ажлын хэсэгт ажилласан хүмүүс чинь хариултдаа асуултад хариулж чадахгүй байгаад байна. Тэгээд дараа нь энэ юун дээрээ саналаа хэлэхээс. Тийм. 


Л.Энх-Амгалан: Яах вэ энэ Засгийн газар санаачлаагүй хууль л даа. Гишүүний санаачилсан хууль учраас Засгийн газар бол татах бололцоогүй. Тэгээд энийгээ бас ерөнхийдөө Хууль зүйн сайдтайгаа та ярих ёстой шүү Баатарбилэг сайдаа. Тийм ээ энэ харьяаллын асуудал. Саяын өгч байгаа хариултууд бол зөвхөн оюуны өмчийн баталгаажуулалтын асуудал л яриад байна шүү дээ. Гэтэл инноваци гэж оруулчхаад инновацийн хөгжүүлэх гэдэг юм судалгаа хөгжүүлэлтийн асуудал нь ийшээ орчихоор шал логик муутай л харагдаж байна л даа. Тэгээд энийгээ одоо энэ чинь анхны хэлэлцүүлэг учраас энэ хэлэлцүүлгийн явцад ажлын хэсэг дээр бас ажиллаж ойлголтуудаа нэг болгоорой тэгэх үү. Баттөмөр гишүүн. 

Б.Баттөмөр: Баатарбилэг сайдын сая асуусан асуулттай давхцаж байна. Тэр чиглэлийн асуудал бол сая тодорхой сонссон учраас энийг тодруулах шаардлагатай. Энэ инновацийн асуудал чинь уг нь бол бусад оронд энэ туршлага аж үйлдвэрлэлийн яам руугаа чиглэл рүүгээ уг нь байдаг шүү дээ. Тэгээд одоо Боловсрол, соёл, шинжлэх ухааны яаманд байсан одоо Хууль зүйн яаманд гээд ингээд явж байгаа. Ямар ч тохиолдолд бол Хууль зүйн яаманд байх бол үндэслэл алга л даа. Тэр бүртгэл энэ тэр янз бүрийн юмнууд нь байдаг юм байгаа биз. Тэгэхээр энийг их сайн тодорхой болгох хэрэгтэй байна. Инновац бол аж үйлдвэрийн салбартаа байна. Хууль зүйн яаманд бол байхгүй энэ. Энийг тэр хууль санаачилсан улсуудаас нь тодорхой асуумаар байна л даа. Ямар үндэслэл байна вэ та нар хариулах уу? Ямар үндэслэл байна вэ? Хууль зүйн яаманд харьяалуулах ямар үндэслэл байна вэ гэдэг 1 дэх асуулт энэ. 

2 дахь асуудал энэ оюуны өмчийг эдийн засгийн эргэлтэд оруулах тэр нэг эдийн засгийн нэг үнэ цэнэ гэж нэг юм байдаг тийм ээ? Тогтоодог. Ийм юм юу байдаг юм бэ манайд? Тэгээд энэ эдийн засгийн үнэ цэнийг тогтоодог тооцдог ирээдүйд олох тэр үр ашиг тэр үнэ цэнтэйгээ хэр зэрэг холбоотой байдаг. Хэр зэрэг холбогддог ийм тооцоо байна уу? Ийм 2 асуултад хариулт авъя. 
Л.Энх-Амгалан: 85 дугаар микрофон ажлын хэсэг. 
С.Ганзориг: Баттөмөр гишүүний асуултад хариулъя. Ганзориг Оюуны өмчийн газрын. Энэ Аж үйлдвэрийн яаманд харьяалагдах нь бол яах вэ онолын хувьд бол зөв. Яах вэ энэ 16 онд бол Хууль зүй, дотоод хэргийн яамны харьяа, өмнө нь Шадар сайдын эрхлэх асуудлын хүрээнд байсан. Тэгээд 2016 онд Оюуны өмч, улсын бүртгэлийн газар хоёрыг нэгтгэж зохион байгуулаад энэ Хууль зүй, дотоод хэргийн сайдын эрхлэх асуудлын хүрээнд орсон байгаа. Мөн энэ тодруулаад хэлэхэд 1990 онд анх энэ оюуны патент барааны тэмдгийн газар гэж анх байгуулагдахдаа Үндэсний хөгжил, шинэтгэлийн хорооны дэргэд анх байгуулагдаж байсан ийм түүхтэй юм байна лээ. 
Тэгээд эргээд 96 онд Оюуны өмчийн газар гэж анх байгуулагдахдаа Хууль зүй, дотоод хэргийн яамны харьяа ингээд зохион байгуулалтайгаар явж ирээд, 2006 оноос эхлээд энэ Шадар сайдын эрхлэх асуудлын хүрээ, 2012 онд 6 сарын хугацаанд Шадар сайдын эрхлэх асуудал юу Хууль зүй, дотоод хэргийн сайдын эрхлэх асуудлын хүрээнд. Мөн тэрнээс хойш Шадар сайдын эрхлэх асуудлын хүрээнд явж байгаад энэ 16 онд энэ эрхлэх асуудлын хүрээнд орсон байгаа. Яг энэнээс илүү эндээ уялдах уу үгүй юу гэдэг дээр бол энэ хариулт өгөх юугүй. Энэ яамандаа харьяалагдах ёстой гэдэг дээр бол хариулт өгөх боломжгүй байна. 
Л.Энх-Амгалан: Хууль зүйн яамны Сайнзориг дарга энэ дээр хариулт өг дөө. Саяын асуулт дээр хариулт өг дөө. Яагаад Хууль зүйн яаманд ингээд харьяалагдах болж байгаа юм бэ? Наад Засгийн газар дээр чинь бас сая Баатарбилэг сайд бол өөр байр суурьтай байна шүү дээ. Яг Засгийн газраас та нар бол хууль санаачлагч санал авахад зөвхөн тэр бүртгэл, патентжуулалтын асуудал нь л энэ Оюуны өмчийн газартаа гэж байгаа болохоос биш инновацийн хөгжүүлэлтийн асуудал чинь тусгай хөгжүүлэх асуудал чинь бол Хууль зүйн яам дээр очих логик муутай байгаа байхгүй юу. Яагаад гэвэл шинжлэх ухаан, инновацийн бодлого чинь өөрөө Боловсрол, соёл, шинжлэх ухааныхаа яамны юунд байгаа шүү дээ бодлогод байгаа шүү дээ. Тийм. Энэ дээр нэг хариулт өгөөч. 82 Хууль зүй, дотоод хэргийн яамны Хууль зүйн бодлогын газрын дарга Сайнзориг. 
П.Сайнзориг: Гишүүний асуултад хариулъя. Яг Оюуны өмчийн тухай эдийн засгийн эргэлтэд оруулах тухай хуулийн төсөлтэй нь холбоотойгоор бол ямар нэгэн концепцын маргаан байхгүй. Өөрөөр хэлэх юм бол оюуны өмч бол иргэний эрх зүйн харилцаанд суурилж явдаг учраас бас энэ чиг үүргийнхээ хүрээнд бол Хууль зүйн сайдын эрхлэх асуудлын хүрээнд байгаа. Оюуны өмчийг эдийн засгийн эргэлтэд оруулах тухай хуулийг дагаж Засгийн газрын сайдуудын эрхлэх асуудлын хүрээн дээр өөрчлөлт орох гэж байгаа юм байна лээ. Энэ дээр бол уг нь одоо ярилцсан. Одоо тэгээд энэ хууль өөрөө хэрэгжих хугацаа нь бас 12 дугаар сарын 01-нээс ингэж тавигдаж байгаа учраас уг нь бол орох шаардлагагүй юм гээд хууль санаачлагч бас энэ чиглэлээр бас төслөө эргэж харах зүйлийг бол уг нь ажлын хэсэг дээр ярьсан юм. 
Энийг нь бол татаад авчих. Шаардлагагүй юм гээд. Тэгээд энэ санал нь бол дэмжигдээгүй л ингээд л яваад байгаа юм. Энэ бол нөгөө Засгийн газраас өргөн бариагүй. Улсын Их Хурлын нэр бүхий гишүүдээс өргөн барьсан учраас бас бид хэд бол одоо шууд ингэчхээч гэж бас хэлэх эрхгүй. Тэгээд ажлын хэсэг дээр бол саналаа хэлсэн байж байгаа. 

Л.Энх-Амгалан: Баттөмөр гишүүн хэлж байна шүү дээ. Оюуны өмчийг эдийн засгийн эргэлтэд оруулах асуудал бол аж үйлдвэрийн эдийн засгийн бодлогын асуудал. Энэ дээр хийж байгаа тооцоо судалгааны юмнууд чинь яг юу байна вэ гээд. Энэ юун дээр Ганбаатар дарга ч ороод ирсэн байна. Эдийн засгийн байнгын хорооны дарга, Хууль зүйн байнгын хорооны дарга Нямбаатар дарга сууж байна. Нийгмийн бодлого энэ 3 Байнгын хороо бас энэ дээр нэлээн өөрийнхөө байр суурийг өгөх ёстой юм байна шүү. Тэгэхгүй бол ганцхан Хууль зүйн байнгын хороогоор энэ нэг тийм ээ ганцхан Хууль зүйн байнгын хороо ингээд энийг шийдчихмээргүй байгаа байхгүй юу. Яагаад гэвэл оюуны өмчийг эдийн засгийн эргэлтэд оруулна гэдэг бол эдийн засгийн асуудал тийм биз дээ Ганбаатар даргаа? Тэгэхээр энэ 3 Байнгын хорооны бас хамтын байр сууриуд бас хэрэгтэй юм байна. Тэгээд бас энэ Байнгын хороод холбогдох Байнгын хороодоос саналыг нь авах ёстой шүү. 

Саяын тэр Баттөмөр гишүүний асуусан 2 дахь, 3 дахь асуултад хариулт өг дөө. Үнэлгээний асуудал тийм. 89 дүгээр микрофон. 

П.Болормаа: Сайн байцгаана уу бүгдээрээ. Монголын мэргэшсэн үнэлгээчдийн институтийг төлөөлөөд мэргэшсэн үнэлгээчин Болормаа. Энэ оюуны өмчийг эдийн засгийн эргэлтэд оруулах, цаашаа инноваци болгож хөгжүүлэхтэй холбоотой үндсэн энэ эдийн засгийн суурь ойлголт агуулга нь бол яг энэ үнэ цэнэ үнэлгээ тогтоох асуудал байгаа. Энэ яг оюуны өмчийг үнэ цэнэ, үнэлгээг хэрхэн тогтоож байна вэ гэдэг дээр яг мэргэжлийн төрийн бус байгууллага нь бол Монголын мэргэшсэн үнэлгээчдийн институт. Гишүүд нь Сангийн яамнаас хөрөнгийн үнэлгээ хийх тусгай эрхийн зөвшөөрөл авсан мэргэшсэн үнэлгээчид байгаа. Эдгээр нь үнэлгээний олон улсын стандартын консул гээд олон улсад харьяалалтай олон улсын байгууллага байгаа. Тэнд гишүүнээр элссэн. Эдгээрээс гаргасан үнэлгээний олон улсын стандартын дагуу 1 дүгээрт. 

2 дугаарт Монголын хөрөнгийн үнэлгээний тухай хуулийг үндэслэл болгож энэ оюуны өмчийг биет бус хөрөнгийг үнэлэх үнэ цэнэ тогтоох үйл ажиллагаа одоо бол хэрэгжээд явж байгаа. Цаашдаа бол яг энэ оюуны өмчийг цаашаа эдийн засгийн эргэлтэд оруулах илүү үнэ цэнтэй болгох, мэдлэгээр баялгийг бий болгох энэ процесстой бол энэ үнэлэх гэдэг асуудал ингээд чухлаар гарч ирээд энэ Оюуны өмчийн тухай хуульд ингэж орж ирж байгаа нь бол цаашаа үнэ цэнтэй болох явцад бас мөн салбар хоорондын уялдааг хангахад эргээд оюуны өмчийн үнэ цэнийг бий болгох, оюуны өмчийн хулгайнаас сэргийлэх илүү мэдлэгээр баялаг бий болгох зэрэг олон давуу талыг бий болгоно гэж харж байгаа. Тодорхой арга аргачлалууд байдаг. Стандартыг консулаас зөвлөсөн стандартын дагуу тэрний дагуу үнэлгээ хийгдэж явдаг. 

Л.Энх-Амгалан: Сайнзориг дарга нэмж хариулт өгөх гээд байна уу тийм ээ? 
П.Сайнзориг: Уучлаарай. Нөгөө асуултуудыг 3 дахь асуулт байсан гэдгийг мэдсэнгүй. Тэгээд Баттөмөр гишүүний асуултад хариулъя. Оюуны өмч гэдэг зүйлд бол зохиогчийн эрх түүнд хамаарах эрх, барааны тэмдэг патентын асуудал байж байгаа. Ийм одоо бас нэлээн 3 өөр төрлийн тэгээд нэлээн өргөн хүрээнд яригддаг асуудал байгаа. Энэ утгаараа оюуны өмчийн салбар маань ерөөсөө хөнддөггүй салбар байдаггүй. Өөрөө хэлэх юм бол оюуны өмчийн тухай хуулиар бол одоо хэдийгээр Хууль зүй, дотоод хэргийн сайдын эрхлэх асуудлын хүрээнд хамаардаг боловч энэ нь өөрөө эргээд бас салбар дундын зохицуулалт нэлээн шаардсан зүйлүүд бол байдаг. 
Жишээ нь патентын тодорхой аж үйлдвэрийн өмчүүд бол үндсэндээ эдийн засгийн эргэлтэд орохдоо үйлдвэрлэл технологийн салбарууд руу нэлээн анхаарч одоо тэд нартай холбогдож бас эдийн засгийн эргэлтэд ордог. Энэ Оюуны өмчийн тухай хуулийн гол бүлэг асуудал юу вэ гэхээр оюуны өмчийн эрхийн хамгаалалтыг хийхийн тулд энэ байгууллагын бүтэц нь тогтвортой байх ёстой юм байна. Чиг үүрэг нь ойлгомжтой байх ёстой юм байна. Дээрээс нь түрүүн өмнөх энэ үнэлгээч хүний хэлж байгаагаар бол энэ оюуны өмчийг эдийн засгийн эргэлтэд оруулах гол асуудал нь үнэлгээний асуудал байгаа юм. Энэ үнэлгээг бид нар зохистой зөв хэмжээнд хийх юм бол оюуны өмчөө барьцаалаад тодорхой хөрөнгө мөнгө босгох эргээд хуулийн этгээдийн өөрийн хөрөнгөө нэмэгдүүлэхэд хүртэл энэ бололцоо ингээд цаашдаа практик дээр бүрдээд эхлэх юм. 
Хэдийгээр өнөөдөр оюуны өмчөөр бас хөрөнгө оруулж болно гээд байдаг боловч энэ үнэлгээний асуудлаас болоод энэ зүйлүүд бол нэлээн хойш татагдсан практикт хэрэгждэггүй талуудтай байгаад байгаа юм. Энэ байдал энэ хуулийн батлагдсан тохиолдолд бас арилна. Нөгөөтээгүүр тэр оюуны өмчийн зарим энэ эрхийн хамгаалалтуудыг бол хамтын удирдлага буюу энэ мэргэжлийн этгээдүүд нь хийдэг. Энэ байгууллагуудын чиг үүрэг нэлээн энүүгээр ойлгомжтой тодорхой. Эргээд их хариуцлагатай болж ирэх зохицуулалтууд бас орсон байж байгаа. 
Мөн төрөөс үзүүлэх дэмжлэгийн асуудлууд нэлээн тодорхой болж орж ирж байгаа. Эцэст нь бол одоо яг аж үйлдвэрийн өмчтэй холбоотой маргаануудыг шүүх дээр биш одоо өмнөх буюу одоо шүүхийн бус журмаар шийдүүлэх энэ механизмыг илүү их, тодорхой болгож өгч байгаа нь одоо бас энэ хуулийн ач холбогдол байгаа. Тэгээд энэ бол үндсэндээ зөвхөн хууль зүйн салбарын ганц асуудал биш. Энэ бол үндсэндээ одоо юу гэдэг юм Засгийн газар бүх байгууллагуудын бас уялдаа холбоог шаардсан ийм салбар байгаад байгаа юм. 
Тэгээд энэ Оюуны өмчийн хууль дээр бол Ерөнхий сайдын дэргэд бол оюуны өмчийн асуудал хариуцсан зөвлөл ажиллаж энэ ерөнхий координац бордлогын асуудлуудыг авч хэлэлцэхээр хуулийн төсөл дээр тусгагдсан байгаад байгаа юм. 
Л.Энх-Амгалан: Болсон уу Баттөмөр гишүүнээ? Тэмүүлэн гишүүн. Гишүүдээ одоо ингээд 2 гишүүн асуусны дараа шууд санал хураалт эхлэх гэж байна. Чуулганы танхимд орж ирэх үү? Зарчмын зөрүүтэй саналын томьёоллоор санал хураалт. 
Г.Тэмүүлэн: Баярлалаа. Тэгэхээр энэ оюуны өмчийг бас эдийн засгийн эргэлтэд оруулах энэ асуудлаар бас хуулийн төсөл бэлтгэгдээд орж ирж байгаад бол бас дэмжиж байна. Зарчмын хувьд бид нар ер нь зүгээр зохиогч нарыг тухайн тэр шинэ бүтээл буюу нээлтийн эрхийг хамгаалах, энэ асуудал маань бол бас ер нь хуулийн хүрээнд бол бид нар өнгөрсөн хугацаанд тодорхой хэмжээнд зүгээр төрөөс хамгаалах харилцааг зохицуулж ирсэн боловч ер нь зүгээр тухайн тэр хамгаалагдсан оюуны өмчийг хэрхэн эдийн засгийн харилцаанд оруулах төрөөс хэрхэн дэмжих вэ, үр шимийг нь хэрхэн хүртэх вэ ч гэдэг юм уу энэ асуудлууд бол би сул байсан гэж бол харж байгаа. 
Тэгэхээр энэ хүрээндээ бол энэ хуулийн төсөл орж байгаа нь бол зөв байна гэж бол бас харж байгаа. Нэг талдаа бид нар энэ судалгаа шинжилгээ, шинэ бүтээл гэдэг юм уу ашигтай саяын тэр загвар гэдэг юм уу энэ оюуны өмчийн үнэлгээг эдийн засгийн үнэлэмж үнэ цэнийг тогтоох энэ харилцаа бол энэ хуулийн хүрээнд би бас гүйцэт та бүхэн бас тусгаж оруулж ирж чадсан болов уу? Энэ дээр ер нь зүгээр хууль санаачлагчдын боловсруулсан хуулийн төсөл дээр энэ агуулга юмнууд бол бүрэн гарч ирсэн үү үгүй юу гэдгийг бол та бүхнээс нягталж үзээрэй гэж бол ажлын хэсэгт бол хэлэх байна. 
2 дугаарт энэ оюуны өмчийн эрх эзэмшигч болоод үйлдвэрлэгч хоорондыг одоо холбох хэрэв үнэхээр бид нар эдийн засгийн харилцаанд оруулъя гэвэл тухайн тэр магадгүй тэр үндсэн патентын эрх эзэмшигчийг тухайн тэр үйлдвэрлэгчтэй холбох энэ процессын харилцаа л харилцааны л хууль байна л гэж бол хараад байгаа юм. Тэгэхээр би энэ харилцааны гол асуудлууд маань нарийвчилж яг тусгагдаж яг чадсан уу үгүй юу? Ямар байдлаар одоо юу гэдэг юм тэр харилцааг бүрдүүлэх гэж төрөөс зохицуулалтуудыг хийж байгаа юм бэ? Ерөнхийдөө бол энэ тал дээр бас та бүхэн маань хуулийн үзэл баримтлал талаас нь бас нэг санал бодлоо хэлээч гэж хэлэх гээд байгаа юм. 
2-т ерөнхийдөө энэ хууль дээр бас тодорхой оюуны өмчийн байгууллагаас гэдэг юм уу тухайн тэр улсын байцаагч гэдэг юм уу тодорхой хураамж ажлын хөлс гэдэг юм уу авах харилцаанууд бас нэлээн орж ирсэн байх шиг байна. Зуучлалын байна уу, эдгээр асуудлууд маань бас нэг талдаа ерөнхийдөө бас нэг тухайн тэр нэг одоо энэ салбар дээр энэ шинжлэх ухааны байгууллага дээр гэдэг юм уу тодорхой хүндрэл дарамж чирэгдэл учруулахааргүй тийм байдлаар бол зохицуулалтуудыг бас хийсэн байгаасай гэж бол бодоод байгаа. Энэ бол би зүгээр нэг талаасаа харж байгаа нь зөвхөн одоо нэг талдаа бол шинжлэх ухаан болоод энэ оюуны өмчийг дэмжих, энэ салбарыг дэмжих гэдэг талаасаа, нөгөө талдаа бол бусад салбаруудын эдийн засгийн хөшүүрэг болсон хууль бол болох ёстой гэж бол би бол хараад байгаа юм. 
Тэгэхээр үнэхээр бол бид нар шинжлэх ухааны салбарыг дэмжихгүйгээр хөгжүүлэхгүйгээр бол бусад салбарууд хөгжин дэвшинэ гэсэн ойлголт бол байхгүй. Энэ тал дээр бол төрөөс тодорхой бодлогын татвар хөнгөлөлт урамшуулалт дэмжлэгийн одоо бодит дэмжлэг бол бодитойгоор бол байх ёстой. Тэгэхээр бол би та бүхний энд бас тавьж одоо юу гэдэг юм та бүхнийг энэ зүгээр хуулийн төсөлдөө тусгагдсан энэ үйлчилгээний хөлс хураамж гэдэг асуудлууд маань бол ямар нэг байдлаар энэ тухайн энэ салбар дээр ямар нэг хүндрэл чирэгдэл учруулахааргүй тийм байдлаар бол тусгагдсан эсэхийг бол та бас та бүхэн хэлж өгөөч гэж нэг асуух байна. 
3 дугаарт тун удахгүй одоо бас энэ нэг Генетик нөөцийн тухай хууль бол бас орж ирэх гэж байгаа. Хуулийн хэлэлцүүлэг тун удахгүй хийгдэх гэж байгаа. Ер нь зүгээр бид нарын хувьд оюуны өмчийн асуудлыг ярьж байна. Тэгээд генетик нөөцтэй холбоотой малынх нь байна уу, хүнийх нь байна уу, амьтных нь байна уу, ургамлынх нь байна уу эдгээрийг зохицуулсан харилцааны асуудлууд байхгүй байгаад байгаа юм. Тухайн тэр генетик нөөц болоод тухайн тэр баялгийг эсхүл түүн дээр суурилсан уламжлалт мэдлэгийг эдийн засгийн харилцаанд оруулах асуудлууд маань бол бас дутуу байгаад байдаг. 
Тэгэхээр ерөнхийдөө энэ асуудал маань бол мэдээж яах вэ тухайн тэр оюуны өмч, тухайн тэр бүтээл, судалгаа шинжилгээ гэдэг зүйлээр бол явагдаад орох байх. Гэхдээ тусгайлсан хууль гарах гэж байгаа учраас та бүхэн маань тухайлсан тэр хууль дээр бас энэ асуудлуудыг бол тусгаж өгөх нь бол зүйтэй байх. Яаж бид нар тухайн генетик нөөцийг уламжлалт мэдлэгийг эдийн засгийн эргэлтэд оруулах вэ? Нөгөө талаасаа тухайн судлаачид болоод эрдэмтдийн хийсэн бүтээл судалгаа, шинжилгээг тухайн зах зээлтэй нь холбож өгөх үйлдвэртэй нь холбож өгөх дээр бол бас үүрэг өгсөн тийм хууль бол босох ёстой гэж харж байгаа. Тэгэхээр энэ дээр бол оюуны өмчийн байгууллагаас салбарын яамны зүгээс бас тодорхой саналуудаа өгч бол ажиллаарай гэж бол энэ дээр бол бас хэлэх гэж байгаа юм. 

Л.Энх-Амгалан: 82 дугаар микрофон Сайнзориг дарга хариулъя. 

П.Сайнзориг: Нэр бүхий Улсын Их Хурлын гишүүд боловсруулсан Оюуны өмчийн хуультай бас ерөнхийдөө Засгийн газрын бас өргөн барьж байгаа 3 багц хууль байж байгаа. Зохиогчийн эрх, түүнд хамаарах эрхийн тухай хууль, Патентын хуулийн шинэчилсэн найруулга, Барааны тэмдгийн тухай хуулийн нэмэлт, өөрчлөлт гээд энэ хуулийн төслүүд маань Улсын Их Хуралд бол өргөн баригдсан. Хууль зүйн байнгын хороон дээр бол хуваарилагдсан байгаа юм байна лээ. Цаашдаа яг эцэслэн батлахдаа бас мэдээж эдгээр хуулиудтайгаа уялдуулж авч үзнэ. Ерөнхийдөө яг энэ патент эзэмшигч буюу оюуны өмчийн бүтээлийг эзэмшиж байгаа хүмүүсийг үйлдвэрлэгчтэй холбох асуудлууд энэ Оюуны өмчийн тухай хууль дээр бол нэлээн орсон байгаа юм. 

Өөрөөр хэлэх юм бол энэ оюуны өмчийн зуучлалын асуудал байж байгаа. Энэ дээр яг тодорхой хуулийн этгээдүүд мэргэжлийн үйл ажиллагаа явуулаад тэр патент эзэмшигчдийг бас үйлдвэрлэгчтэй холбох энэ асуудлыг бол үндсэндээ бас нэлээн хуульчилж өгч байгаа. Түүнчлэн оюуны өмчийн итгэмжлэгдсэн төлөөлөгч гэдэг этгээдүүдийг бас нэлээн хариуцлагатай байх эргээд энэ эдийн засгийн эргэлтэд оруулахад бас эдгээр хүмүүсийн гүйцэтгэх үүрэг чухал байгаа учраас энэ хууль дээр нэлээн бас зохицуулалтууд орж өгсөн байж байгаа юм. 

Дээрээс нь тэр оюуны өмчийн зуучлалтай холбоотой үнэ хөлс бас эргээд энэ эдийн засгаа боомилох вий гэдэг зүйл байгаад байгаа юм. Тэгэхээр ийм зүйл бол байхгүй. Өөрөөр хэлэх юм бол зуучлагч этгээд оюуны өмчийн тэр патент эзэмшигчтэй бол гэрээний үндсэн дээр л харилцаагаа тохирно. Эргээд үнэхээр тэр патентыг нь эдийн засгийн эргээд, үйлдвэрлэгчтэй холбоод өгөх юм бол гэрээн дээрээ энэ үнэ хөлсөө тохирох ийм зүйлүүд байгаад байгаа юм. Энэ дээр бол төрийн зүгээс одоо оролцох бололцоогүй. Төрийн зүгээс бол энэ асуудал дээр бол татварын дэмжлэгээр л дэмжиж өгөхөөр энэ хуулийн төсөл дээр одоо орж байгаа юм байна лээ. 

Генетик нөөцийн асуудал бас Засгийн газрын түвшинд явж байгаа. Энийг Байгаль орчин, аялал жуулчлалын яамнаас боловсруулж байгаа. Энэ хууль дээр бас тодорхой хэмжээний уламжлалт мэдлэг Патентын хуультай бас уялдуулах зүйлүүд орсон. Патентын хууль нь бол өргөн баригдсан. Энэ хуультайгаа бас зохицох байдалтайгаар орж байгаа. Цаашдаа ер нь зүгээр мал гэдэг юм уу амьтнаас, ургамлаасаа гадна бас энэ уламжлалт мэдлэгийг бас зөв зохистой хамгаалах энэнээс нь бас тэр ард түмэн нь бас ашиг хүртдэг байх энэ зохицуулалтыг бол дэлхийн бас оюуны өмчийн байгууллагуудаас зөвлөмж хүргүүлж бас бүрдүүлэх талд нь ажиллахыг бас санал болгодог. Энэ чиглэлдээ бас Засгийн газрын түвшинд бас тодорхой судалгаа цаашдаа шаардлагатай бол бие даасан хуулийг боловсруулах чиглэлд ажиллана. 

Л.Энх-Амгалан: Нямбаатар дарга юу танай Байнгын хороо хуралдсан уу? Болсон тийм ээ? Одоо тэгээд Байнгын хорооны гишүүдээ Ганбаатар даргаа Байнгын хорооныхоо гишүүдийг, одоо санал хураалт болох гэж байна. Хэн Тэмүүлэн гишүүн нэмж тодруулах юм уу тийм ээ? Тэмүүлэн гишүүн 1 минут. 
Г.Тэмүүлэн: Тийм. Тэгэхээр энэ оюуны өмчийг эдийн засгийн эргэлтэд оруулна гэдэг маань бол нэг талдаа бол яах вэ зүгээр та бүхэн маань бол оюуны өмчийн тухайн тэр патентыг эзэмшигчийг одоо юу гэдэг юм эрхийг нь хамгаалах, тухайн тэр юу гэдэг юм бүтээлийг нь хамгаалах асуудал бол нэг талдаа нэг асуудал. Нөгөө талдаа бид нар тухайн тэр оюуны өмчийг ашиглагч нарыг хэрхэн төрөөс дэмждэг байх вэ, хэрхэн урамшуулдаг байх вэ, саяын та бүхний хэлж байгаа татварын тэр урамшуулал болоод хөнгөлөлт дэмжлэг маань саяын тэр ашиглагч нар дээрээ бол тусаж байгаа юу, үгүй юу? 
Үнэхээр тэрэн дээрээ тусаж байж, одоо юу гэдэг юм үйлдвэрлэлийн процесс маань эхлээд тухайн тэр бүтээгдэхүүн эдийн засгийн эргэлтэд ордог, үйлдвэрлэлд нэвтэрдэг, энэ бодит ажил амьдралд хэрэгжээд явдаг л ийм л нөхцөл рүү орно гэж хараад байна. Тэгэхээр энэ дээр та бүхэн зөвхөн оюуны өмчөө сая зүгээр эндээс харахад бол оюуны өмчийн эрх борлуулсны орлого 5 хувиар ч гэдэг юм уу тэрэн дээр хөнгөлөлт чөлөөлөлтийн асуудал байгаад байдаг. Зуучлалаас олсон орлого, барьцаалсан хүүгийн зээлийн орлого ч гэдэг юм уу тухайн оюуны өмчийн эзэмшигч дээр л хөнгөлөлт, чөлөөлөлтийн асуудал яригдаад байх шиг байна. Гэтэл эргээд үйлдвэрлэлд оръё гэвэл оюуны өмч ... /минут дуусав/
Л.Энх-Амгалан: Тэмүүлэн гишүүн үг хэлсэн. Ж.Бат-Эрдэнэ гишүүн. Нэмж хариулт авах юм уу тийм ээ? Тэгвэл саяын Бат-Эрдэнэ гишүүн түр байж байгаарай. Тэмүүлэн гишүүний саяын асуулт дээр нэмж хариулт өгөөрэй. Гишүүд танхимд орж ирье. Одоо шууд санал хураалт хийх гэж байна. Байнгын хорооны дарга нар гишүүдээ. Сайнзориг дарга хариулъя. 
П.Сайнзориг: Тэмүүлэн гишүүний хэлж байгаа бас үнэн. Яг одоо энэ Оюуны өмчийн тухай хууль дээр бол Аж ахуйн нэгжийн орлогын албан татварын тухай хууль дээр яг орсон өөрчлөлт буюу дэмжлэг маань яг зөвхөн патент эзэмшигч талдаа эхний ээлжид орсон байж байгаа. Цаашдаа мэдээж энэ асуудлыг Сангийн яамтайгаа ярьж байгаад Засгийн газрын түвшинд бас ул суурьтай авч үзэх. Гэхдээ бас огт дэмжлэг байхгүй гэж бас хэлж болохгүй. Өөрөөр хэлэх юм бол энэ Оюуны өмчийн тухай хууль дээр бас нэг орсон асуудал юу вэ гэхээр төрийн зүгээс одоо энэ үнэхээр үйлдвэрлэлд оруулж байгаа этгээдүүдийг бас төрийн худалдан авалтаар дэмжих асуудал байж байгаа. 
Энэ ч гэсэн зохицуулалт Төрийн хөрөнгөөр бараа, ажил, үйлчилгээ худалдаж авах тухай хууль дээр бас байдаг. Оюуны өмчөөр баталгаажсан ийм юу гэдэг юм бүтээгдэхүүн дээр бол шууд худалдан авалт хийх энэ төрлийн зохицуулалтууд нь бол байж байгаа. Тэгээд энийг бол цаашдаа бас хөрөнгө хүчээ зарцуулаад энэ бас оюуны өмчийг дэмжиж эдийн засгийн эргэлтэд оруулж байгаа этгээдүүдийн худалдан авалт болоод татварын бодлогоор дэмжих нь бол гарцаагүй. Энэ дээр бол үргэлжлүүлэн Засгийн газрын зүгээс бас холбогдох яамтайгаа ярьж байж бас хуулийн … /минут дуусав/

Л.Энх-Амгалан: Ж.Бат-Эрдэнэ. 

Ж.Бат-Эрдэнэ: Оюуны өмчийг эдийн засгийн эргэлтэд оруулах тухай хуулийн төсөл гээд энэ бол нэлээн чухал дэмжих хууль байгаа юм. Тэгээд сая энэ гишүүд маань нэлээн зүйлүүдийг ингэж лавлалаа. Энэ эдийн засгийн эргэлтэд яг чухал яаж оруулах юм бэ гэдэг юмнууд чинь энэ хуульд чинь харагдахгүй байгаад байх шиг байх юм. Та бүхнээс одоо бас энэ хууль санаачлагч болон гишүүдээс уг нь бол энэ дээр өөрсдийнхөө логик тэр хариултыг бас өгөөд энэ тайлбараа хийгээд явчихмаар байх юм. 

Та нарын хувьд бол өнөөдрийн хувьд оюуны өмчийг хамгаалах асуудал бол дээр бол голчлон анхаарсан ийм хуулийн зүйлүүд бол хэрэгжиж ирсэн. Энэ хуулийн онцлог бол эдийн засгийн эргэлтэд оруулна гээд байгаа байхгүй юу даа. Тэгэхээр яг ийм үг үсэгтэй энэ одоо санаачилсан энэ одоо үр дүн гарах ийм заалт юмнууд чинь энэ дотор бас ингээд харахад бол тэр болгон харагдаж өгөхгүй байна. Энэ хуульд хардаа хууль санаачлагч оюуны өмч бүтээгдэхийг урамшуулах, хамгаалах, үнэлэмжийг өсгөх, түүнийг эдийн засгийн эргэлтэд оруулж үйлдвэрлэлд нэвтрүүлэх, оюуны өмчийг эдийн засгийн эргэлтэд оруулах хэлбэр, оюуны өмчийн эрхийн үнэлгээ, эдийн засгийн эргэлтэд оруулахад төрөөс дэмжлэг үзүүлэх дэмжлэгийг хууль санаачлагч хуулийн төсөлд тусгасан болно гээд байгаа байхгүй юу даа. 

Тэгэхээр энэ ер нь бол нэг ийм, ийм том зузаан цааснууд бариад л энэ бол миний оюуны өмч юм байгаа юм. Би энийг хийсэн юм гээд ингээд л бариад явж байдаг хүмүүс гадуур их зөндөө байдаг шүү дээ. Нөгөөх нь бол яах вэ хамгаалагдаад ингээд битүүмжлэгдсэн, өөрийнх нэр дээр нь бичигдсэн. Патент зөвшөөрөл нь авагдсан. Цаашаагаа хүний тэрний зөвшөөрөлгүйгээр одоо аваад нэг их хэрэглэх нь бол хаагдаад, эсхүл хамгаалагдаад ингээд явсан байгаа юм. Гагцхүү одоо энийг дэмждэг байгууллага, Засгийн газрын одоо энд бол оюуны өмчийн асуудал хариуцсан Засгийн газрын гишүүн түүний эрх, үүрэг гээд бичсэн байна. 

Дээрээс нь Засгийн газрын оюуны өмчийн асуудал хариуцсан төрийн захиргааны байгууллага гээд бас байгаад байна. Энэ байгууллагууд түрүүн бас энэ сайд асуугаад байх шиг байна. Баатарбилэг сайд. Яг ямар үйлдвэрлэлд үйлчилгээ дээр орж ирэх юм бэ? Тэр үйлдвэрлэл аж үйлдвэрлэл рүү орж ирвэл яах юм бэ? Тэр боловсролын асуудал руу орж ирвэл яах юм бэ? Энэ салбарууд руу орж ирэхэд нь ямар, ямар дэмжлэг байх юм бэ гэдэг юм чинь энэ дээр сайн харагдаж өгөхгүй болохоор жаахан маргаан дагуулаад байгаа юм л даа. 

Тэгэхээр энэ гол онцлогуудыг л тусгасан магадгүй зүгээр ажлын хэсэг гарах тэрэн дээр бол анхаараад энэ дээр өөрчлөлтүүдийг бүр тодорхой өөрчлөлтүүдийг хийгээд ингээд явах хэрэг байна. Гол нь энэ цаасан дээр байгаа тэр зузаан цаастай энэ хүн өвөртлөөд шарлатал нь өвөртлөөд байгаа зүйл маань бүтээгдэхүүн болоод тэр хүндээ болон тэр үйлдвэрлэлд ашиг олж байх гэсэн энэ нөхцөл замыг нь бид нар нээж өгөхөд энэ хуулийн гол логик утга санаа нь бол байгаа гэж ойлгоод байгаа шүү дээ. Тэгэхээр энэ дээр өөр тодруулах зүйл бас юу байгаад байгаа юм бэ? Өөрийн чинь саналуудыг бол сонслоо. Гэхдээ нэг их айхавтар тод зүйл бол бас орж ирэхгүй л харагдаад байна. Баярлалаа. 
Л.Энх-Амгалан: Энхтүвшин даргаа Шадар сайд Засгийн газрын гишүүдээ дуудах уу? Хоёрхон Засгийн газрын гишүүд байна. Энэ чинь 3 Байнгын хороо хариуцаж байгаа асуудал байна. Оюунхорол даргаа. Оюуны өмчийг эдийн засгийн эргэлтэд оруулах гэдэг асуудал бол Нийгмийн бодлого, боловсрол, соёл, шинжлэх ухааны байнгын хороо, Хууль зүйн байнгын хороо, Эдийн засгийн байнгын хороо, Үгүй ээ үгүй хамааралтай хэлэлцэх ёстой Байнгын хороодын дарга нар байгаад байгаа байхгүй юу. Юу яах уу? Сайнзориг дарга. 
П.Сайнзориг: Ж.Бат-Эрдэнэ гишүүний асуултад хариулъя. Яаж оруулах гэж байгаа юм бэ гэж асуудал байгаад байгаа юм. Тэгэхээр оюуны өмчийг эдийн засгийн эргэлтэд оруулах асуудлыг ярихын тулд эхлээд оюуны өмчийг бид хэд хамгаалж сурах ёстой байгаа. Хамгаалагдсан оюуны өмчийг л дараа нь эдийн засгийн эргэлтэд оруулахад энэ нь өөрөө эргээд үйлдвэрлэгч буюу тэр патентыг худалдаж авч байгаа хүнд эрсдэл үүсгэхгүй болно. 
Тэгэхээр бид нар энэ хамгаалалтыг хийхийн тулд энэ байгууллагын бүтэц чиг үүрэг тогтвортой байх ёстой. Чиг үүрэг нь ойлгомжтой байх ёстой. Дээрээс нь энэ оюуны өмч гэдэг бол дандаа хувь этгээдүүдийн хооронд үүсэж байдаг харилцаа байгаад байдаг гол төлөв. Тэгэхээр энэ дээр тэр этгээдүүдийг үйлдвэрлэгчтэй холбодог зуучлалын асуудлыг энэ дээр тодорхой оруулж өгч байгаа юм. Энэ нь өөрөө эргээд тэр тодорхой ийм таны ярьж байгаа шиг санаанууд байдаг. Энийгээ эрхээрээ хамгаалуулсан байдаг. Энийг нь бас үйлдвэрлэгчдээ зуучлаад өгдөг. 

Энэ дээр нь гэрээг нь байгуулаад өгдөг ийм зуучлалын үйл ажиллагаануудыг энэ хуулиар бас орж ирж байгаа. Хамгийн нэг чухал асуудал бол үнэлгээний асуудал байсан. Оюуны өмчийг ер нь хэрхэн яаж үнэлэх юм бэ гэдэг асуудал өнөөдөр бас тодорхойгүй явж ирсэн. Энийг үндсэндээ Хөрөнгийн үнэлгээний тухай хуультайгаа уялдуулаад мэргэшсэн ийм үнэлгээчдийг бэлдэх асуудлыг бас оюуны өмчийн газар холбогдох байгууллагатай нь хариуцаж ажиллаж байгаа юм. 
Хэрэв оюуны өмчийг бид нар зөв үнэлгээг нь өгөх юм бол энийг банк барьцаалдаг болно. Өнөөдөр бол ганц нэг тохиолдол гарсан. Тэр нь эргээд нэлээн бас хүлээн зөвшөөрөгдсөн компаниуд байсан учраас жишээ нь АПУ ч гэдэг юм уу. Тэгэхээр эдгээрийн барааны тэмдгийг барьцаалахад бол банк бол одоо асуудалгүй байсан. Тэгэхээр жижиг аж ахуйн нэгжүүдийн тэр барааны тэмдгийг үнэхээр зөв үнэлээд өгөх юм бол дараа нь тэрийгээ бас эдийн засгийн эргэлтэд тэр барааны тэмдгээ оруулах барьцаалах асуудлууд нээлттэй болоод ирнэ. Энийг хуулийн этгээд өөрийн хөрөнгө дээрээ бүртгэж авах асуудлууд нэлээн нээлттэй болоод ирнэ. 
Дээрээс нь оюуны өмчийг бас эдийн засгийн эргэлтэд оруулах тэнд гарч байгаа маргааныг шүүхийн бус журмаар буюу зардал багатайгаар түргэн хугацаанд шийддэг энэ механизмыг энэ Оюуны өмчийн тухай хуулиар оруулж ирж өгч байгаа. Яах вэ ер нь зүгээр Оюуны өмчийн энэ хуулиар бол бүх асуудлыг бол шийдэхгүй. Засгийн газрын зүгээс барьсан байгаа Оюуны өмчийн багц хууль байгаа. Энэ мэдээж батлагдаж энэ хуультайгаа уялдах ёстойгоос гадна Инновацийн тухай хууль байж байгаа. Энэ хуулиуд үндсэндээ бас амьдрал нэлээн идэвхтэй хэрэгжиж эхлэх хэрэгтэй байгаа юм. 
Оюуны өмчөөр хамгаалагдсан тэр бүтээгдэхүүнийг яг үйлдвэрлэлд оруулах, энэ асуудлыг нь дэмжих бас цогц үйл ажиллагаа бас одоо ний нуугүй хэлэхэд дутагдаж байгаа. Тэгээд энэ оюуны өмчийн салбар гэдэг бол харилцаа бол бүр салбар дундын бүхий л салбарт бас нөлөөлж байдаг эдийн засгийн одоо суурь хүчин зүйл болсон гэдгийг энэ дэлхий нийтийн ч гэсэн эдийн засгийн бүтцийг аваад үзэхэд бол одоо сүүлийн үеийн энэ хандлагуудаас бол харагдаж байгаа юм. Тэгээд таны хэлж байгаа саналуудыг бас цаашид Засгийн газар дээр боловсруулах хуулиудын уялдааг хангах ажил дээр бас анхаарч ажиллая. 

Л.Энх-Амгалан: Нямбаатар дарга нэмж хариулт өгөх үү? Яагаад ганцхан Хууль зүйн байнгын хороогоор хэлэлцээд байгаа юм бэ, энэ чинь эдийн засгийн асуудал учраас Эдийн засгийн байнгын хороо, Нийгмийн бодлого, боловсрол, соёл, шинжлэх ухааны байнгын хорооны хэлэлцүүлгүүд байх ёстой гэсэн тийм юу яриад байна л даа. Яах вэ Нямдорж сайдаа? Санал хураалт. Тэр сууж байна л даа. Гишүүдээ санал хураалт. Бүлгийн дэд дарга Саранчимэг ирцээ бүрдүүлье. Ардчилсан намын бүлэг Пүрэвдорж дарга. Хураах уу? Санал хураалт хийх үү, тийм ээ? Гишүүд асуулт асууж, үг хэлж дууслаа. Одоо зарчмын зөрүүтэй саналын томьёоллоор санал хураалт хийнэ. Хууль зүйн байнгын хорооны дэмжсэн саналууд байна. 
1.Төслийн нэр “ОЮУНЫ ӨМЧИЙГ ЭДИЙН ЗАСГИЙН ЭРГЭЛТЭД ОРУУЛАХ ТУХАЙ” гэснийг “ОЮУНЫ ӨМЧИЙН ТУХАЙ” гэж өөрчлөх. Санал гаргасан Улсын Их Хурлын гишүүн Н.Оюундарь, Л.Болд, Ж.Ганбаатар, Д.Ганболд, Б.Пүрэвдорж цаашид “Ажлын хэсэг” гэх. Санал хураалт. Гишүүдээ санал хураалт. Байнгын хорооны дэмжсэн санал. Цөөхөн санал хураалт байна. 40 гишүүн оролцсоноос 26 гишүүн оролцож 65 хувийн саналаар энэ санал дэмжигдэж байна. 
2.Төслийн 4 дүгээр зүйлийн 4.1.2 дахь заалтын “ёс” гэснийг “зан” гэж, 6 дугаар зүйлийн 6.3 дахь хэсгийн “бүтээлийн санд” гэснийг “мэдээллийн нэгдсэн санд” гэж, 7 дугаар зүйлийн гарчгийн “өмч” гэснийг “өмчийн эрх” гэж, 7.1 дэх хэсгийн “өмчид” гэснийг “өмчийн эрхэд” гэж тус тус өөрчлөх. Санал гаргасан ажлын хэсэг, санал хураалт. Санал хураалт гишүүдээ. 40 гишүүн оролцож 25 гишүүн зөвшөөрч 62,5 хувийн саналаар энэ санал дэмжигдэж байна. 
3.Төслийн 7 дугаар зүйлийн 7.3, 7.4 дэх хэсгийг нэгтгэн доор дурдсанаар өөрчлөн найруулах:

“7.3.0юуны өмчийн асуудал хариуцсан төрийн захиргааны байгууллага зохих журмын дагуу энэ хуулийн 7.1.1, 7.1.2, 7.1.3-т заасан зүйлийг бүртгэж патент, 7.1.4, 7.1.5-т заасан зүйлийг бүртгэж гэрчилгээ тус тус олгоно.” Санал гаргасан ажлын хэсэг, санал хураалт. Ганбаатар гишүүн. 

Ж.Ганбаатар: Баярлалаа. Өнөөдөр ингээд усны асуудал хариуцсан төрийн захиргааны байгууллага байгуулагдахаар боллоо. Оюуны өмчийн асуудал хариуцсан одоо энэ эдийн засгийн эргэлтэд оруулах талаар бас ийм байгууллага байгуулагдах юм байна. Тэгээд одоо жижиг дундын асуудал хариуцсан төрийн захиргааны байгууллага байгуулагдах ёстой гээд хууль баталсан. Тэгээд энэ хуулийг биелүүлж өгдөггүй шүү. Өгөөгүй байгаа өнөөдрийг хүртэл Засгийн газар. Тэгээд одоо ингээд харж байхад бол яг энэ өнөөдөр хоёр төрийн захиргааны байгууллага гэдэг нь агентлаг байгуулагдах гэж байгаа юм байна лээ л дээ. 


Тэгээд ингээд жижиг дундын асуудлыг ялгадаг хэр нь Засгийн газар одоо энэ Засгийн газрын сайдууд энэ хурал дээрээ хэлж өгч туслаач. Хууль биелүүлэх талаар шаардлага тавиач. Сангийн яаманд одоо асуудал байгаа бол Сангийн яамныхаа сайдад хэлээч. Өнөөдрийн энэ агентлагууд байгуулагдах гэж байгааг нь бол би бол дэмжиж байна. Гэхдээ энэ чинь одоо ингээд яг цаасан дээр үлдчих вий гэж би бас санаа зовж байна шүү. Тэгээд л төсөвтэй холбоотой юм гараад л ингээд л. Энэ саналыг бол би бол дэмжиж байна. Гэхдээ гарсан хуулиа биелүүлдэг байгаасай гэж Засгийн газраас хүсэж байгаа юм. Баярлалаа. 
Л.Энх-Амгалан: Шадар сайд Энхтүвшин сайд энэ саяын Эдийн засгийн байнгын хорооны дарга Ганбаатарын хэлсэн саналыг ер нь даруйхан шийдвэрлэж, Засгийн газар дээрээ шийдвэрлэж Их Хуралд мэдээлээрэй. Санал хураалт. Санал хураалт гишүүдээ, санал хураалт. 40 гишүүн оролцож 25 гишүүн зөвшөөрч 62,5 хувийн саналаар энэ санал дэмжигдэж байна. 
4.Төслийн 9 дүгээр зүйлийн 9.1.2 дахь заалтыг хасах. Санал гаргасан ажлын хэсэг, санал хураалт гишүүдээ. Санал хураалт. 40 гишүүн оролцож, 25 гишүүн зөвшөөрч 62,5 хувийн саналаар энэ санал дэмжигдэж байна.
5.Төслийн 11 дүгээр зүйлийн 11.4 дэх хэсгийн “зөвлөл /цаашид “Зохиогчийн эрх болон хамаарах эрхийн зөвлөл” гэх/” гэснийг “Зохиогчийн эрх болон түүнд хамаарах эрхийн зөвлөл” гэж өөрчилж, мөн хэсгийн “гомдлыг урьдчилан шийдвэрлэх” гэснийг, 12 дугаар зүйлийн 12.1.1 дэх заалтын “эрх хэмжээний хүрээнд” гэснийг тус тус хасах. Санал гаргасан ажлын хэсэг, санал хураалт. Санал хураалт гишүүдээ. 39 гишүүн оролцож 25 гишүүн зөвшөөрч 64,1 хувийн саналаар энэ санал дэмжигдэж байна. 
6.Төслийн 12 дугаар зүйлийн 12.1.5 дахь заалтын “ажлыг” гэсний дараа “энэ хуулийн 9.1.6-д заасан журмын дагуу” гэж, 12 дугаар зүйлийн 12.1.7 дахь заалт, 23 дугаар зүйлийн 23.6 дахь хэсгийн “мэдээллийн” гэсний дараа “нэгдсэн” гэж тус тус нэмэх. Санал гаргасан ажлын хэсэг, санал хураалт. Оюунчимэг гишүүн санал хураалт. 40 гишүүн оролцож 27 гишүүн зөвшөөрч 67,5 хувийн саналаар энэ санал дэмжигдлээ. 
7.Төслийн 12 дугаар зүйлийн 12.1.13,12.1.17 дахь заалтыг тус тус хасах. Санал гаргасан ажлын хэсэг, санал хураалт. Баасанхүү гишүүнээ санал хураалт. 40 гишүүн оролцож, 27 гишүүн зөвшөөрч 67,5 хувийн саналаар энэ санал дэмжигдлээ. 
8.Төслийн 14 дүгээр зүйлийн 14.6 дахь хэсгийн “Улсын байцаагч нь” гэсний өмнө “Улсын ахлах байцаагч,” гэж нэмэх. Санал гаргасан ажлын хэсэг, санал хураалт. 40 гишүүн оролцож, 27 гишүүн зөвшөөрч 67,5 хувийн саналаар санал дэмжигдлээ. Сая уг нь 2 гишүүн нэмж орсон шүү дээ тийм ээ. Энхболд гишүүн, Баасанхүү гишүүн. 
9.Төслийн 15 дугаар зүйлийн гарчгийн “, түүний эрх, үүрэг” гэснийг хасах. Санал гаргасан ажлын хэсэг, санал хураалт. 40 гишүүн оролцож, 27 гишүүн зөвшөөрч 67,5 хувийн саналаар энэ санал дэмжигдэж байна. 
10.Төслийн 16 дугаар зүйлийн 16.5 дахь хэсгийг доор дурдсанаар өөрчлөн найруулах:

“16.5.Оюуны өмчийн итгэмжлэгдсэн төлөөлөгч нь нэгдэж, оюуны өмчийн ашгийн төлөө хуулийн этгээд байгуулж болно.” Санал гаргасан ажлын хэсэг, санал хураалт гишүүдээ. 40 гишүүн оролцож 28 гишүүн зөвшөөрч 70 хувийн саналаар энэ санал дэмжигдэж байна. 
11.Төслийн 16 дугаар зүйлийн 16.6 дахь хэсгийн “оюуны өмчийн асуудал хариуцсан төрийн захиргааны байгууллагын даргын баталсан” гэснийг хасах. Санал гаргасан ажлын хэсэг, санал хураалт. 40 гишүүн оролцож, 28 гишүүн зөвшөөрч 70 хувийн саналаар энэ санал дэмжигдэж байна. 
Одоо тийм ээ? 12.Төслийн 16 дугаар зүйлд доор дурдсан агуулгатай 16.8 дахь хэсгийг нэмэх:

“16.8.Оюуны өмчийн итгэмжлэгдсэн төлөөлөгч нь мэргэжлийн холбооны гишүүн байна.” Санал гаргасан ажлын хэсэг, санал хураалт. Санал хураалт гишүүдээ. 40 гишүүн оролцож 30 гишүүн зөвшөөрч 75 хувийн саналаар энэ санал дэмжигдэж байна. 
13.Төслийн 18 дугаар зүйлийн гарчгийн “зуучлал” гэснийг “зуучлалын үйл ажиллагаа эрхлэх” гэж, 18.1 дэх хэсгийн “эрхэлж болно” гэснийг “эрхэлнэ” гэж тус тус өөрчилж, 20 дугаар зүйлийн 20.2 дахь хэсгийн “эргэлтэд оруулахдаа” гэсний дараа “хуульд өөрөөр заагаагүй бол” гэж нэмэх. Санал гаргасан ажлын хэсэг. Санал хураалт. 40 гишүүн оролцож 26 гишүүн зөвшөөрч 65 хувийн саналаар энэ санал дэмжигдэж байна.
14.Төслийн 22 дугаар зүйлийн 22.1.4 дэх заалтын “хууль зүйн зөвлөгөө өгөх” гэснийг “дэмжлэг үзүүлэх” гэж өөрчлөх. Санал гаргасан ажлын хэсэг, санал хураалт. 40 гишүүн оролцож 30 гишүүн зөвшөөрч 75 хувийн саналаар энэ санал дэмжигдэж байна. 
15.Төслийн 23 дугаар зүйлийн 23.1 дэх хэсгийн “байх бөгөөд уг сан нь төрийн өмч” гэснийг, 23.3 дахь хэсгийн “төвлөрсөн бус” гэснийг тус тус хасах. Санал гаргасан ажлын хэсэг, санал хураалт. 40 гишүүн оролцож 27 гишүүн зөвшөөрч 67,5 хувийн саналаар энэ санал, Раднаасэд гишүүнээ сууж байгаарай. Одоохон дууслаа. 3-хан санал хураалт. Сууж байгаарай. Одоохон дууслаа. 
16.Төслийн 25 дугаар зүйлийг хасах. Санал гаргасан ажлын хэсэг, санал хураалт. 40 гишүүн оролцож 28 гишүүн зөвшөөрч, 70 хувиар энэ санал дэмжигдэж байна. 
17.Төслийн 26 дугаар зүйлийн 26.5, 26.6 дахь хэсгийг тус тус хасах. Санал гаргасан ажлын хэсэг, санал хураалт гишүүдээ. Санал хураалт гишүүд. 40 гишүүн оролцож 27 гишүүн зөвшөөрч 67,5 хувийн саналаар энэ санал дэмжигдэж байна. Зочид орж ирсэн байна. Улсын Их Хурлын гишүүн Оюунчимэгийн урилгаар Чингэлтэй дүүргийн 7 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийнхээ нэрийн өмнөөс эрүүл энх, сайн сайхан бүхнийг хүсэн ерөөе. 
18.Төслийн 28 дугаар зүйлийн 28.1 дэх хэсгийг доор дурдсанаар өөрчлөн найруулах:

“28.1.Энэ хуулийг 2020 оны 12 дугаар сарын 01-ний өдрөөс эхлэн дагаж мөрдөнө.” Санал гаргасан ажлын хэсэг санал хураалт. 40 гишүүн оролцож 27 гишүүн зөвшөөрч 67,5 хувийн саналаар энэ санал дэмжигдэж байна. Ингээд зарчмын зөрүүтэй саналын томьёоллоор санал хураалт дууслаа. Одоо найруулгын шинж чанартай санал хураалт байгаа. Цөөхөн. Оюунчимэг гишүүнээ. Одоо цөөхөн. Танай хүмүүс орж ирсэн хүмүүстэйгээ яагаад байна. 
1.Төслийн 9 дүгээр зүйлийн 9.1.4 дэх заалтын “хамаарах эрхийн” гэсний өмнө, 12 дугаар зүйлийн 12.2.1 дэх заалтын “эсхүл”, “эрх болон” гэсний дараа, 12.2.2 дахь заалтын “эрх болон” гэсний дараа, 17 дугаар зүйлийн 17.1 дэх хэсгийн “эзэмшигч болон” гэсний дараа, 17.2 дахь хэсгийн “бүтээл,” гэсний дараа, 17.3 дахь хэсгийн “эрх болон” гэсний дараа, 24 дүгээр зүйлийн 24.2.5 дахь заалтын “эрх болон” гэсний дараа “түүнд” гэж, 9 дүгээр зүйлийн 9.1.3 дахь заалт, 11 дүгээр зүйлийн 11.3 дахь хэсгийн “Маргаан” гэсний өмнө “эрхийн” гэж, 9 дүгээр зүйлийн 9.1 дэх хэсгийн “зохиогчийн эрх” гэсний дараа “болон түүнд хамаарах эрх,” гэж тус тус нэмэх. Санал гаргасан ажлын хэсэг. Санал хураалт. Энэ найруулгыг чинь бүгдийг нь уншиж байгаад нэг хурааж болох билүү? Санал хураалт гишүүдээ. 40 гишүүн оролцож 26 гишүүн зөвшөөрч 65 хувийн саналаар энэ санал дэмжигдэж байна. 
2.Төслийн 2 дугаар зүйлийн 2.1 дэх хэсгийн “эдгээртэй” гэснийг “эдгээр хуультай” гэж, 3 дугаар зүйлийн 3.1.3 дахь заалтын “гишүүдийнхээ” гэснийг “гишүүний” гэж, 10 дугаар зүйлийн 10.3.2 дахь заалтын “эргэлтэд оруулахад” гэснийг “эргэлтийг” гэж, 12 дугаар зүйлийн 12.2.2 дахь заалтын “иргэд, байгууллагуудтай” гэснийг “иргэн, хуулийн этгээдтэй” гэж, 16 дугаар зүйлийн 16.2 дахь хэсгийн “зөвшөөрөл бүхий” гэснийг “зөвшөөрөлтэй” гэж тус тус өөрчлөх. санал гаргасан ажлын хэсэг, санал хураалт. 40 гишүүн оролцож 29 гишүүн зөвшөөрч 72,5 хувийн саналаар энэ санал дэмжигдэж байна. 
3.Төслийн 3 дугаар зүйлийн 3.1.4 дэх заалтын “мэдээлэх” гэсний өмнөх “тусгай” гэснийг, 11 дүгээр зүйлийн 11.4 дэх хэсгийн, 12 дугаар зүйлийн гарчгийн, 12.1, 12.2 дахь хэсгийн, 15 дугаар зүйлийн 15.1, 16 дугаар зүйлийн 16.3 дахь хэсгийн “асуудал хариуцсан төрийн захиргааны” гэснийг, 17 дугаар зүйлийн 17.3 дахь хэсгийн “асуудал эрхэлсэн төрийн захиргааны” гэснийг, 12 дугаар зүйлийн 12.2, 12.3 дахь хэсгийн “тусгайлан” гэснийг тус тус хасах. Санал гаргасан ажлын хэсэг, санал хураалт. 40 гишүүн оролцож 26 гишүүн зөвшөөрч 65 хувийн саналаар энэ санал дэмжигдэж байна. Найруулгын шинж чанартай саналын томьёоллоор санал хураалт хийж дууслаа. 
Одоо Оюуны өмчийг эдийн засгийн эргэлтэд оруулах тухай
хуулийн төслийг дагаж өргөн мэдүүлсэн хуулийн төслүүдийн
талаарх зарчмын зөрүүтэй саналын томьёоллоор санал хураалт хийе. 
Нэг.Монгол Улсын Засгийн газрын тухай хуульд өөрчлөлт оруулах тухай хуулийн төсөл:
1.Төслийн 1 дүгээр зүйлийг доор дурдсанаар өөрчлөн найруулж 1, 2 дугаар зүйл болгох:

“1 дүгээр зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 7 дахь заалтын “-оюуны өмч, патент, зохиогчийн эрхийн асуудал” гэсний дараа “-өндөр технологи, үндэсний инновацийн тогтолцоог бүрдүүлэх, хөгжүүлэх асуудал” гэж нэмсүгэй.

2 дугаар зүйл.Монгол Улсын Засгийн газрын тухай хуулийн 20 дугаар зүйлийн 5 дахь хэсгийн 10 дахь заалтын “-өндөр технологи, үндэсний инновацийн тогтолцоог бүрдүүлэх асуудал” гэснийг хассугай.” Санал гаргасан ажлын хэсэг. Энэ дээр түрүүн Баатарбилэг сайд үг хэлсэн. Одоо энийгээ тодотгоод хэлэх үү? Баатарбилэг сайд. Баатарбилэг гишүүн. 
Ё.Баатарбилэг: Засгийн газрын тухай хуульд өөрчлөлт оруулах хуулийн төсөл дээр л бид түрүүн хэлсэн юм л даа. Тэгээд яг энэ өөрчлөлт орохтой холбоотой зохицуулалт энэ одоо энэ явж байгаа хууль дотор нэг ч юм байхгүй байгаа. Тэр өндөр технологийн тогтолцоо бүрдүүлэх, хөгжүүлэх асуудлыг Оюуны өмчийн газар бол хэрэгжүүлдэг газар биш. Тийм болохоор энэ Засгийн газрын тухай хуульд өөрчлөлт оруулах тухай энэ дагаж гарч байгаа энэ хууль бол бараг энэ хуулийг бол хэлэлцэх шаардлагагүй гэж би нэгт үзэж байна. 
Хоёрт Учрал гишүүн бас сая энэ чуулган дээр юу явж байгааг мэдээлэл авсан байна. Энэ дагаж мөрдөх юу тэр Засгийн газрын тухай хуулийн юугаа бол татаж авна гэдэг юмаа бол ирүүлж л байна. Тэгэхээр хэрэв заавал ингээд нэгэнт ороод ирсэн юм чинь санал хураах ёстой гэж үзвэл энийг бол дэмжихгүй байр суурийг баримталж өгөөч гэж хүсэж байгаа. Хоёр Засгийн газрын гишүүний эрхлэх асуудлын хүрээнд нэгээс нь аваад нэгээс нь шууд автоматаар шилжүүлэх гэж байгаа асуудал нөгөө талаараа энэ бол ийм, ийм хүндрэлүүд гарч байгаа гэдэг. Одоо энэ орж ирж байгаа хуультайгаа бол ямар ч тийм нөлөөлөх нөлөөлөл байхгүй. Зүгээр л автоматаар нэг тийм хуулийн юм ороод ирсэн явж байгаа. 
Тэгэхээр энийг бол заавал санал хураах ёстой гэвэл битгий дэмжиж өгөөрэй. Хэрэв юу байвал энийг бол буцааж татаж авна гэсэн байр суурийг гишүүн өөрөө хий байна. 

Л.Энх-Амгалан: Яах юм бэ Нямдорж сайдаа? Нямдорж сайд.

Ц.Нямдорж: Учрал гишүүний л юм байгаа юм. Одоо бол энэ Засгийн газрын бүрэн эрхийн хугацаа нэлээн дөхсөн байхад нааш цаашаа юм хөдөлгөөд байх шаардлага байхгүй л дээ. Тэр инновацийн асуудал энэ Боловсролын яамдаа байж байг. Надад хангалттай байгууллагууд байна. Тийм учраас би Учрал гишүүнд энийг бас хэлсэн юм. Ер нь бол зарчмын хувьд цаад хэтдээ бол зөв байж магадгүй. Яг одоохондоо бол ийм хоёрын хооронд цаг үе таарчихлаа. 

Тэгэхээр Засгийн газар дээр бол би тийм нэмж юм авах санал оруулаагүй. Энийг нэг ойлгож үзээч гэсэн. Ойлгосон байх л гэж ярьсан л даа. Энэ бол өнгөрсөн долоо хоногт бид хоёрын хооронд болсон яриа шүү. Тэгээд санал хураагаад дэмжихгүй бол Засгийн газраас орж ирсэн төслөөрөө явна. Тэгвэл санал хураалт. Санал хураалтаараа цөмөөрөө шийдье тэгэх үү. Дэмжихгүй бол хуучнаараа үлдэнэ гэсэн үг шүү дээ. Санал хураалт. Засгийн газрын хуучин хуулиараа л үлдэнэ гэсэн үг шүү дээ тийм. Дэмжих хэрэггүй л юм байна. Дэмжихгүй гэсэн үг. Хэрэв хууль санаачлагч байвал татъя гэсэн юм байна. Нэгэнт одоо хууль санаачлагч байхгүй учраас дэмжихгүй гэж яагаад ингээд хуучнаараа Засгийн газрын хууль үлдэж байна. Ингээд 40 гишүүн оролцож 6 гишүүн зөвшөөрч 15 хувийн саналаар энэ санал дэмжигдсэнгүй. Тийм энэ нэг төсөл дээр орж ирж байгаа учраас эцсийн хэлэлцүүлэг Хууль зүйн байнгын хороо бас тэр эрх байгаа шүү дээ тийм ээ? Тийм. Одоо дараагийн эцсийн хэлэлцүүлэгт хэрэв хууль санаачлагч өөрөө ирсэн бол хуралд ирсэн бол өөрийнхөө энэ саналыг татаж авъя гэдгээ хэлж байгаа юм байна. Ирж амжихгүй бол тэгээд эцсийн хэлэлцүүлгээр дахиад санал хураалтаараа шийднэ шүү дээ бид нар. 2/3-оор. 

Хоёр.Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл:
1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Аж ахуйн нэгжийн орлогын албан татварын тухай хуульд доор дурдсан агуулгатай дараах заалт нэмсүгэй.

“1/20 дугаар зүйлийн 20.2.8 дахь заалт:

“20.2.8.оюуны өмчийн эрх борлуулсны орлогод 5 хувиар.”

2/21 дүгээр зүйлийн 21.1.13, 21.1.14 дэх заалт
“21.1.13.оюуны өмчийн эрхийн зуучлалаас олсон орлого; 
21.1.14.оюуны өмчийн эрхийг барьцаалсан зээлийн хүүгийн орлого.”” Санал гаргасан ажлын хэсэг, санал хураалт гишүүдээ. Саналаа өгөөч. Санал хураалт. Энэ уначихлаа шүү дээ. Уначхаж байгаа юм биш үү. Тийм. Ингээд энэ санал дэмжигдсэнгүй. Санал хураалт дууслаа. Одоо ингээд Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэг бэлтгүүлэхээр Хууль зүйн байнгын хороонд шилжүүлж байна. 
Саяын хэлэлцүүлэг дээр бас Эдийн засгийн байнгын хороо, Нийгмийн бодлого, боловсрол, соёл, шинжлэх ухааны байнгын хороо хоёр бас оролцох ёстой. Энэ хэлэлцүүлэг дээр байр сууриа илэрхийлэх ёстой гэсэн санал хэлж байна. Нямбаатар дарга. 
Х.Нямбаатар: Энэ санал хураалтыг хүчингүй болгож өгөөч гэж би санал гаргаж байгаа юм л даа. Яагаад гэхээр энэ хууль хоорондын зөрчил үүсэх гээд байгаа юм. Тэгээд манай гишүүд бас энийг яг энэ өөрөө хуулийнх нь оюуны өмчийг эдийн засгийн эргэлтэд оруулж байгаа хуулийн маань өөрийн бас амин сүнс нь энд оршиж байгаа юм. Өөрөөр хэлбэл улсын төсөвт. Эдийн засгийн эргэлтэд оруулснаар татварын орлогыг 5 хувиар тооцож авъя гэдэг ийм зохицуулалт явж байгаа. 
Тэгэхээр энэ ингээд энэ санал дэмжигдээгүй тохиолдолд энэ Аж ахуйн нэгжийн орлогын албан татварын тухай хуульд нэмэлт, өөрчлөлт орохгүй бол ийм татвар хураах тал дээр маргаантай ийм асуудал үүснэ. Энийг тодорхой болгож өгч байгаа юм. Ийм учраас санал хураалтыг хүчингүй болгож өгөөч. 
Л.Энх-Амгалан: Баасанхүү гишүүн. 
О.Баасанхүү: Түрүүнээс хойш санал өгөөд л яваад байгаа л даа. Тэгэхээр ингэж хэлэх гээд байна. Аливаа аж ахуйн нэгжийн орлогын албан татвараар хүн аливаа орлого олж байгаа бол угаасаа татвартай. Тэрэн дээр нь нэмээд дахиад 5 хувь гэдэгтэй адил болчихно. Хэвлэл зурагт телевиз юу вэ гэх юм бол дандаа жишээлбэл кино ч гэдэг юм янз бүрийн бүтээлийг авахдаа оюуны өмчийг зөрчихгүйн тулд бүтээгчтэй нь одоо гэрээ хэлцэл хийгээд контентыг жишээлбэл худалдаад авдаг гэсэн үг. Үнэ огцом өсчих юм биш үү гэж би санаа зовоод байгаа юм л даа. 
Тэртээ тэргүй хүн хэдэн төгрөгийн орлого олно. Олсон орлогоороо татвараа төлж л байгаа шүү дээ. Хувь хүний орлого гэх үү, аж ахуйн нэгжийн орлого гэх үү тэр хамаагүй шүү дээ. Тэгэхээр би өнөөдөр юу вэ гэх юм бол энэ одоо ингээд л юу гэдэг юм тэгвэл тодорхой үйл ажиллагаа болгоноор татвар өгч байгаа бол тэгвэл бид аж ахуйн нэгжийн ч гэдэг юм уу хувь хүний орлогын татварууд дээр тэгвэл ангилж өгөх хэрэгтэй л дээ. Тэгэх юм бол энэ чинь зарчмын зөв. Тэрнээс биш өнөөдөр энэ бол оюуны өмч гэдгийг бол бид ойлгож байна. Янз бүрийн орлого олохыг нь зөвшөөрч байна. Нөгөө орлогоо тэгээд л өөрсдийнхөө тэр үнэлэмжээрээ шийднэ биз дээ. 5 гээд л ингээд тавьчихдаг. Тэгээд л нөгөө л энэ чинь тэгвэл одоо яах юм бэ? Лиценз ашигласны тэд гэдэг шиг ингээд л онцгой албан татварын тэд гэдэг шиг ингээд явчих юм бол 5 дээр нэмэх нь гэдэг үнийн дүн л өснө гэж би хараад байна. 


Л.Энх-Амгалан: Хууль зүйн байнгын хорооны дарга Нямбаатар. 

Х.Нямбаатар: Энэ Аж ахуйн нэгжийн орлогын албан татварын тухай хуулийн шинэчилсэн найруулга батлагдаад өргөн барьсан төслийн зүйл заалт хоорондоо гүйж байгаа юм. Баасанхүү гишүүнээ. Өөрөөр хэлбэл энэ 5 хувь гэдгийг угаасаа Аж ахуйн нэгжийн орлогын албан татварын тухай хуулиар оюуны өмчийн эрх борлуулсны орлогод 5 хувиар гээд тогтсон юм. Өөрөөр хэлбэл бид нар энд шинээр дахиж татвар тогтоох гэж байгаа зүйл биш. Тэгээд би таныг энэ хэлэлцэж байгаа асуудал руугаа яг орж хэлээсэй. Өөрөөр хэлбэл энэ 17.1.11 гэдэг маань ийшийгээ энэ шинэчилсэн найруулгаар 20.2.8 болсон учраас энэ зүйлтэй нь тохируулж зүйл заалтын өөр хоорондын энэ дугаарлалт зөрснийг л арилгах гэж оруулж ирж байгаа юм. Буруу тайлбарлаад байна. 

Л.Энх-Амгалан: Шинэ татвар бий болоогүй л гэж байна шүү дээ тийм ээ? Тэгэхээр одоо сая энд Нямбаатар гишүүн горимын санал гаргасан юм. Тийм. Тэгээд Нямбаатар гишүүний одоо гаргасан горимын саналаар санал хураалтыг дэмжье гэдгээр. Татвар нэмээгүй шүү дээ энэ. Ерөөсөө шинэ татвар бий болоогүй байхгүй юу. Санал хураалт. Нямбаатар гишүүний саяын гаргасан горимын саналаар түрүүний санал хураалтыг хүчингүй болгож өгөөч гэсэн санал. Санал хураалт гишүүдээ. Санал хураалт. 40 гишүүн оролцож, 19 гишүүн зөвшөөрч энэ санал дэмжигдсэнгүй. Энийг эцсийн хэлэлцүүлэг хийхдээ анхаарч оруулж ирэх үү, эцсийн хэлэлцүүлэгт Байнгын хороон дээрээ. Тийм. Баасанхүү гишүүн, Пүрэвдорж гишүүдийн бас саналыг авна биз. Тийм ээ. Ингээд Оюуны өмчийг эдийн засгийн эргэлтэд оруулах тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Түрүүнийхээ 3 Байнгын хороотой бас зөвшилцөнө гэсэн үг шүү дээ тийм ээ. Дараагийн асуудал. 
Дөрөв.Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 
Төслийн анхны хэлэлцүүлэг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Л.Энхболд танилцуулна. Ажлын хэсгийг урьж байна. Цөөхөн зарчмын зөрүүтэй саналын томьёолол байна. Энийгээ цөмөөрөө сонсоод тэгээд санал хураагаад тэгээд өнөөдрийн чуулган өндөрлөнө. Тэгэх үү? 
Л.Энхболд: Улсын Их Хурлын дарга, эрхэм гишүүд ээ,
Монгол Улсын Засгийн газраас 2019 оны 10 дугаар сарын 08-ны өдөр Улсын Их Хуралд өргөн мэдүүлсэн Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг Улсын Их Хурал 2019 оны 10 дугаар сарын 22-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.
Хууль зүйн байнгын хорооны 2019 оны 9 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх, бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Оюундарь, бүрэлдэхүүнд Улсын Их Хурлын гишүүн Л.Болд, Б.Пүрэвдорж, Н.Учрал, Л.Энхболд нар болон холбогдох бусад албан тушаалтнууд орж ажиллаа.
Хууль зүйн байнгын хороо 2020 оны 01 дүгээр сарын 15-ны өдрийн хуралдаанаар хуулийн төслийн анхны хэлэлцүүлгийг явуулсан бөгөөд хуулийн төслийг хэлэлцэх явцад Улсын Их Хурлын гишүүн Л.Болд хуулийн төслийн талаар зарчмын зөрүүтэй санал гаргасныг Монгол Улсын Их Хурлын чуулганы хуралдааны дэгийн тухай хуулийн 21.11-т заасны дагуу хэлэлцэн шийдвэрлэсэн бөгөөд “комиссын гишүүн нь эрүү шүүлт явуулсан байж болзошгүй албан тушаалтныг албан тушаалаас нь түдгэлзүүлэх” гэсэн санал олонхын дэмжлэг аваагүй тул нэгдсэн хуралдаанд зарчмын зөрүүтэй саналаа тайлбарлан үг хэлж санал хураалгах хүсэлтэй байгаагаа илэрхийллээ.
Байнгын хороо хуулийн төслүүдтэй холбоотой ажлын хэсгээс гаргасан зарчмын зөрүүтэй саналын томьёоллыг нэг бүрчлэн хэлэлцэж, төслийн талаарх дараах саналыг нэгдсэн хуралдаанд танилцуулж байна. Тухайлбал:
-Монгол Улсын Хүний эрхийн Үндэсний Комисс нь улсын төсвөөс санхүүжих бөгөөд Комиссын дарга төсвийн төслийг Улсын Их Хурлын даргад хүргүүлж Хууль зүйн байнгын хороогоор хэлэлцүүлэх;
-Комисс нь таван гишүүнтэй байх бөгөөд эрүү шүүлтээс урьдчилан сэргийлэх чиг үүрэг бүхий гишүүний бүрэн эрх, түүнд мэргэжил арга зүйн дэмжлэг үзүүлэх нэгжийн үүрэг, чиглэлийг тодорхойлох;
-Комиссын гишүүний сонгон шалгаруулалтыг нээлттэй, ил тод зохион байгуулах зорилгоор Хууль зүйн байнгын хороо ажлын хэсэг байгуулж, сонгон шалгаруулалт явуулах, ажлын хэсэг хамгийн өндөр оноо авч тэнцсэн иргэдээс сул орон тоо гарсан гишүүний тоогоор нэр дэвшүүлэх, Хууль зүйн байнгын хороо болон Улсын Их Хурлын чуулганы хуралдаанаар нэр дэвшигчийг томилох асуудлыг хэлэлцэн шийдвэрлэх;
-Комиссын гишүүдийн жендэрийн харьцааг тэнцвэртэй байлгах үүднээс нийт гишүүдийн 40-өөс доошгүй хувь нь аль нэг хүйсийн төлөөлөл байхаар тусгалаа.
Байнгын хорооны хуралдаанаар хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын зөрүүтэй саналуудыг нэгтгэн томьёолж та бүхэнд тараасан болно . 
Улсын Их Хурлын эрхэм гишүүд ээ,
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Л.Энх-Амгалан: Энхболд гишүүнд баярлалаа. Ажлын хэсэг хүрэлцэн ирсэн байна. Ажлын хэсгийг танилцуулъя. Нямдорж Хууль зүй, дотоод хэргийн яамны сайд, Бямбадорж Хүний эрхийн Үндэсний Комиссын дарга, Билгүүн Хууль зүй, дотоод хэргийн яамны Төрийн нарийн бичгийн дарга, Сайнзориг Хууль зүй, дотоод хэргийн яамны Хууль зүйн бодлогын газрын дарга, Алтангэрэл Хүний эрхийн Үндэсний Комиссын Ажлын албаны дарга, Эрдэнэбаяр Мөрдөн байцаах албаны Тусгай объектын үйлдсэн гэмт хэрэг мөрдөн шалгах хэлтсийн дарга, Анхбаяр Хууль зүй, дотоод хэргийн яамны Хууль зүйн бодлогын газрын мэргэжилтэн, Сандар Шүүхийн шийдвэр гүйцэтгэх ерөнхий газрын Хүний эрх, хууль зүйн асуудал хариуцсан ахлах мэргэжилтэн гэсэн ажлын хэсэг хүрэлцэн ирсэн байна. 
Байнгын хорооны санал, дүгнэлттэй холбогдуулж асуух асуулттай гишүүд байвал нэрсийг нь авъя. Баасанхүү гишүүнээр тасаллаа. Баасанхүү гишүүн. 
О.Баасанхүү: Би нэг зүйл бодоод байдаг юм. Яах вэ хэдийгээр санал унасан ч гэсэн нэгдсэн хуралдаан дээр оруул гээд сая бас санал, дүгнэлтдээ уншсан байгаа. Эрүү шүүлт явуулсан байж болзошгүй гэж үзвэл гэж. Эрүү шүүлт гэдэг чинь нэг талаасаа Эрүүгийн хуулиар гэмт хэрэг. Гэмт хэргийг шүүх л тогтоодог юм л даа. Комисс тогтоохгүй 1 дүгээрт. 2 дугаарт гэвэл би бол алуурчны өмгөөлөгч хийж байгаагүй бараг. Шулуухан хэлэхэд хохирогчийн өмгөөлөгч хийдэг байсан. Хохирогчдыг хохироохгүй байвал их сайн байгаа юм л даа. Одоо сүүлийн үед бол энэ мөрдөн байцаагч нар ажил хийж болохоо байсан. 
Авлигатай тэмцэхийн нэг нөхөр АТГ-ын мөрдөн байцаагч гаалийн байцаагчийг гардаж барьж авсан. Тэгсэн нөгөө хүн нь юу гэж хэлж байгаа вэ гэвэл усан дотор нэг сонин юм хийсэн учраас би хэргээ хүлээсэн гээд одоо мансууруулах ч юм уу нэг ийм хийгээд л тэгээд л амаараа дуугараад л хэргээ хүлээсэн гээд. Нөгөө АТГ-ыг нөхрийг эргээд эрүү шүүлт дээр шалга гээд яваад одоо тэгээд яах вэ дээ нөгөө шалгахгүй бол болохгүй. 

Тэр бол авлигал авсан хүн мөн байхгүй юу. Тэгээд л ингээд л хуулийн байгууллагаар тоглоод байна л даа. Дэлхийн бүх жишигт хэрэв ямар ч хэрэг хийгээгүй бол 1 минут ч гэсэн хүнийг хорьж барих хориотой. Ямар ч хэрэг хийгээгүй. Хэрэг хийсэн бол тэр чинь хүн юм чинь сэтгэл нь хөдөлнө шүү дээ, уур нь хүрнэ шүү дээ. Өөрийнх нь үр хүүхэд шиг хүнийг хүчиндээд хэрчээд тасчаад одоо жишээлбэл миний санаж байгаагаар бол зах дээр аваачаад цүнхэндээ хийгээд хаясан байсан. Бүр зүй бусад хүчирхийлээд шүү. Өөр шиг нь хүүхдүүдийг одоо юу гэдэг юм 2, 3 хүүхдийг бүлэглэж хүчиндсэн хэрэг байдаг. Энэ бол энэ 461 чинь дандаа нэг ариухан хүмүүс байхгүй. Шоронд дандаа ариухан хүмүүс суудаггүй. Зэрлэг аймшигтай хүмүүс байдаг. 
Тэгээд тэд нар юу вэ гэвэл прокурорын мөрдөн гээд нэг балай байгууллага байсан. Би балай гээд хэлчихье шууд. Манайхан нэг ариун байгууллага байсан юм шиг л яриад байдаг. Прокуроруудыг л хаанчлуулдаг болохоос биш яг үнэндээ бол гүйцэтгэх ажил явуулдаггүй учраас өөр шүүгчдийн авлигын хэрэг илэрдэггүй байсан. Өнөөдөр АТГ-тай харин татан буулгаад нийлүүлсний ачаар АТГ жишээлбэл шүүгчдийн авлигын хэргийг илрүүлсэн. Гүйцэтгэх ажлаар тогтоож. Хэдэн жил тийм хэрэг илэрч байсан юм бэ? 95 хувь нь нэг цагдаагийн нэг буруу зөрүү харьцсан энэ тэр юмыг л шалгадаг байснаас авлигын томоохон энэ хуулийн байгууллагын томоохон прокурор шүүхийн томоохон хэргүүдийг илрүүлж байсан юм байхгүй. 
Тэгэхээр одоо сүүлийн үед нэг АТГ гэж нэг байгууллагыг л одоо гутаах гэсэн доромжлох гэсэн тийм хандлага нөгөө талаасаа мөрдөн байцаагчид тайван ажлаа хийж болохгүй. Одоо Байцаан шийтгэх хууль дээр байна л даа. Тулгаж байцаахыг хориглоно гээд. Чи энэ хар даа авсан л байна шүү дээ гээд л нэг зураг үзүүлдэг шүү дээ. Өөр юу гэх юм бэ нөгөө хүн нь тэгэнгүүтээ намайг мэдсэн юм байна гээд л хэргээ хүлээдэг шүү дээ. Одоо бол тулгахгүй гэж одоо тийм ойлголт явж байгаа. Хөтлөхгүй байх ёстой л доо би ойлгож байна. Тэгээд иймэрхүү байдлаар би бас энэ 20 хэдэн жил хуулийн ажил хийсэн болохоор энэ алуурчдыг өмгөөлөхийн тулд гэмт хэрэгтнүүдэд хайртай болсон юм уу хаашаа энэ ерөөсөө ингээд нэг хуулийн байгууллага дандаа гутаах гэсэн доромжлох гэсэн унагаах гэсэн. 
Мэдээж болохгүй, бүтэхгүй янз бүрийн хүмүүс байхыг би зүгээр үгүйсгэхгүй. Гэхдээ тэд өөрийнхөө үр хүүхдийн төлөө эсхүл өөрийнхөө хувийн эрх ашгаараа хүний хэргийг илрүүлэх гээгүй шүү дээ. Монгол Улсын өмнө тангараг өргөөд л соёмботой болоод зарим нь албан тушаалаа хэтрүүлээд эрх мэдлээ хэтрүүлээд л. Бүдүүлгээр хэлэхэд залхааж байгаад ч хамаагүй хэргийн араас яваад л нотлох гээд л явдаг. Нотолдог. Шүүх нь тогтоодог. Тогтоосон байхад чинь л одоо ингээд тал талаас яваад л. 4 настай, 6 настай хүүхдийг шатааж алсан хүнийг л өмөөрөөд байгаа юм. Би тэрийг ерөөсөө ойлгодоггүй юм. 6-хан настай хүүхэд шүү дээ 2007 онд шатаад үхсэн. Тэгэхээр л одоо тэр хүнтэй ариухан харьцсангүй, гоё харьцсангүй, хөөрхөн байлгасангүй гээд л. Манай … /минут дуусав/

Л.Энх-Амгалан: Үг хэлчхэж байгаа юм байна шүү дээ тийм ээ? Баасанхүү гишүүн үг хэлж байна. Санал хураалт. Содбаатар даргаа. Саяын асуулт дээр Бямбадорж дарга хариулт өгч байх уу? Бямбадорж даргаа. Гишүүдээ санал хураалт болох гэж байна. Та Бямбадорж хариулт өгч байя тэгэх үү. 82 дугаар микрофон. 

Ж.Бямбадорж: Энэ ажлын хэсэг дээр ч Байнгын хорооны хурал дээр ч дэмжээгүй юм. Зүгээр найруулгын хувьд эцсийн хэлэлцүүлэгт орж ирэхдээ энэ Хүний эрхийн Комисс шийдэх биш, зүгээр Хүний эрхийн Комисс тэр асуудлыг Улсын ерөнхий прокурорт мэдээлнэ гэсэн байдлаар орвол болох юм гэж ийм ойлголт Болд гишүүнтэй ярьж байгаа юм. 

Тэгэхээр Монгол Улс бол эрүүдэн шүүхийн эсрэг би товчхон хэлье. Эрүүдэн шүүхийн уг нь их урт хууль байгаа юм. Эрүүдэн шүүхийн эсрэг конвенцод нэгдсэн орсон орон. Тийм учраас аливаа эрүүдэн шүүлттэй бол тэмцэхээс өөр аргагүй. Би Баасанхүү гишүүний ярьж байгаа тэр жишээнүүдийг мэдэж байна, ойлгож байна. Хэцүү байгаа гэдгийг мэддэг. Гэхдээ ямар ч нөхцөлд эрүү шүүлт тулгаж болохгүй. Энэ дээр бол Монголын төр бүх байгууллага албан тушаалтнууд анхаарч ажиллах ёстой гэж бодож байна. 
Л.Энх-Амгалан: Санал хураалт хийнэ дээ Энхтүвшин даргаа. Хууль зүйн сайдыгаа дуудах уу? Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураалт хийнэ. Хууль зүйн байнгын хорооны дэмжсэн санал. Санал хураалт хийх үү? 
1.Төслийн 4 дүгээр зүйлийн 4.1 дэх хэсгийн “Хүний эрхийг хангах, хамгаалах, хүндэтгэх чиг үүргийг бүх төрийн байгууллага, албан тушаалтан хэрэгжүүлнэ.” гэсэн 2 дахь өгүүлбэрийг хасах. Санал гаргасан Улсын Их Хурлын гишүүн Н.Болд, Б.Пүрэвдорж, Н.Учрал, Л.Энхболд цаашид ажлын хэсэг гэх. Санал хураалт. Байнгын хорооны дэмжсэн санал. Тийм. Өглөө нөгөө Болд гишүүн хэлсэн шүү дээ хэлэлцэх асуудал дээр. 40 гишүүн оролцож 24 гишүүн зөвшөөрч 60 хувийн саналаар энэ санал дэмжигдэж байна. 
2.Төслийн 4 дүгээр зүйлийн 4.2 дахь хэсгийг төслийн 7 дугаар зүйлийн 7.1.10 дахь заалт болгон шилжүүлж, 5 дугаар зүйлийн 5.1 дэх хэсгийн “шүүх,” гэсний дараа “прокурор,” гэж нэмж, мөн хэсгийн “бүх шатны” гэснийг хасах. Санал гаргасан ажлын хэсэг, санал хураалт. Пүрэвдорж гишүүнээ санал хураалт. Чуулгантай. Санал хураалт гишүүдээ. 40 гишүүн оролцож 21 гишүүн зөвшөөрч 52,2 хувийн саналаар энэ санал дэмжигдэж байна. 
3.Төслийн 6 дугаар зүйлийн 6.1 дэх хэсгийг доор дурдсанаар өөрчлөн найруулах:

“6.1.Комисс улсын төсвөөс санхүүжнэ. Комиссын дарга төсвийн төслийг Улсын Их Хурлын даргад хүргүүлж, Хууль зүйн байнгын хороогоор төслийг хянуулахаар оруулна. Хууль зүйн байнгын хороогоор зөвшөөрөгдсөн төсвийн төслийг улсын төсөвт нэгтгүүлэхээр төсвийн асуудал эрхэлсэн төрийн захиргааны төв байгууллагад хуульд заасны дагуу хүргүүлнэ.” Санал гаргасан ажлын хэсэг. Энэ жаахан найруулгын нэг жаахан засаж эцсийн хэлэлцүүлэг дээр найруулга засахгүй бол жаахан найруулга муутай томьёолол болоод байна шүү. Баасанхүү гишүүн. 
О.Баасанхүү: Энэ цэвэр санхүүтэй л холбоотой л асуудал байна гэж би ойлгож байгаа. Манайх чинь Эдийн засгийн байнгын хороотой, Хууль зүйн байнгын хороотой дээрээс нь өнөөдөр Төсвийн байнгын хороотой шүү дээ. Үнэхээр л мөнгө төгрөгтэй холбоотой зүйлийг нь хянах гэж байгаа бол заавал Хууль зүйн байнгын хороо авдаг нь яаж байгаа юм бэ? Энэ бол бас зарчмын хувьд бол зохицохгүй гэж би харж байна. Миний харж байгаагаар бол Их Хурлын даргад өгөөд Их Хурлын дарга нь холбогдох Байнгын хороонд хүргүүлж гээд тэр холбогдох Байнгын хороо гэдэг нь бол юу гэж ойлгох вэ гэх юм Эдийн засгийн байнгын хороо, шаардлагатай гэж үзвэл Хууль зүйн байнгын хороо хамтраад л хуралдана биз. Хамтраад л шийднэ биз. Янз бүрийн юм байвал. 
Гэхдээ би бол юу гэж ойлгож байгаа вэ гэвэл Улсын Их Хурал бол хууль тогтоох л байгууллага. Хууль тогтоох байгууллага. Улсын Их Хурлын бас яг дэргэдэх байгууллага бол бас биш шүү дээ. Тэгвэл АТГ бас төсвөө Их Хурлын даргад хүргүүлээд л эсхүл Статистик, Сонгуулийн хороо өгөөд л тэгээд л юу гэдэг юм нэгийг нь Төрийн байгуулалт хянаад л төсөв рүү өгөөд л, нэг нь эсхүл өгөнгүүт нь бас давхар юу гэдэг юм ямар Байнгын хороо байдаг юм нэг Байнгын хороо нь аваад л хянаад л ингээд л явж байх гээд байгаа байхгүй юу. 
Тэгэхээр энэ нөгөө Улсын Их Хурлын тухай хууль дээр Улсын Их Хурлын үйл ажиллагаа нь нэгдмэл үйл ажиллагааных нь хэлбэр нь бол Байнгын хороогоор дамжуулах гээд явж байгаа шүү дээ. Тэгэхээр би бол энэ талаасаа бол бодох юм бол холбогдох Байнгын хороо ч гэдэг юм уу нэг иймэрхүү саналаар дэмжээд явъя гэсэн чиглэл өгөхгүй бол шууд Хууль зүйн байнгын хороо үзээд л ингэхээр чинь мөнгө төгрөг рүү шууд хяналт тавих тийм бололцоо ч байхгүй байх гэж би харж байна. Баярлалаа. 

Л.Энх-Амгалан: Энийг эцсийн найруулга дээр бас Байнгын хороон дээрээ сайн яриарай. Угаасаа их найруулга муутай томьёолол байна шүү дээ. Тийм учраас найруулга бол засаж тийм чиглэл өгч байна Нямбаатар даргаа. Санал хураалт. Байнгын хороон дээр танилцуулъя Бямбадорж даргаа. Санал хураалт гишүүдээ. 39 гишүүн оролцож 22 гишүүн зөвшөөрч 56,4 хувийн саналаар энэ санал дэмжигдэж байна. Оюунхорол гишүүний санал өгсөн юу уншигдаагүй байна. Тийм учраас протоколд оруулаарай дэмжсэнээр. 

4 дүгээр зүйл. 4.Төслийн 7 дугаар зүйлийн 7.1.3 дахь заалтын “батлахыг дэмжих” гэснийг “батлах эсэх талаар санал хүргүүлэх” гэж өөрчилж, мөн хэсгийн “Засгийн газрын илтгэлд санал, зөвлөмж өгөх,” гэснийг хасах. Санал гаргасан ажлын хэсэг. Санал хураалт. Одоо цөөхөн санал хураалт байна. Цөөхөн. 39 гишүүн оролцож 24 гишүүн зөвшөөрч 61,5 хувийн саналаар энэ санал дэмжигдэж байна. 

5. Төслийн 8 дугаар зүйлийг доор дурдсанаар өөрчлөн найруулах:

“8 дугаар зүйл.Комиссын үйл ажиллагааны үндсэн зарчим

8.1.Комисс үйл ажиллагаандаа Монгол Улсын Үндсэн хуульд заасан зарчмаас гадна дараах зарчмыг баримтална:

8.1.1 хүний эрх, эрх чөлөөг дээдлэх;
8.1.2.хүртээмжтэй байх;
8.1.3.шударга, ил тод байх;
8.1.4.хараат бус, бие даасан байх.” Санал гаргасан ажлын хэсэг, санал хураалт. Санал хураалт гишүүдээ. Унших текст нь л жаахан урт болохоос биш яг санал хураалт нь бол цөөхөн юм байна. 39 гишүүн оролцож 25 гишүүн зөвшөөрч 64,1 хувийн саналаар энэ санал дэмжигдэж байна. 
6.Төслийн 10 дугаар зүйлийн 10.1 дэх хэсгийн “төсвийн саналыг” гэснийг “төсвийн төслийг” гэж, “боловсруулж Улсын Их Хуралд мэдүүлнэ” гэснийг “улсын нэгдсэн төсвийн төсөлд тусгана” гэж, 10.2 дахь хэсгийн “гишүүн” гэснийг “дарга” гэж, 10.3 дахь хэсгийн “гишүүн” гэснийг “даргыг” гэж, мөн хэсгийн “оролцож болно” гэснийг “оролцуулж болно” гэж тус тус өөрчлөх. Санал гаргасан ажлын хэсэг, санал хураалт. Санал хураалт гишүүдээ. Энэ чинь уг нь Үндсэн хууль дээр байгаа нөгөө зарчмууд л юм байна шүү дээ саяын зарчмууд бол. 39 гишүүн зөвшөөрч 26, 39 гишүүн оролцож 26 гишүүн зөвшөөрч 66,7 хувийн саналаар энэ санал дэмжигдэж байна. 
7.Төслийн 11 дүгээр зүйлийн 11.1 дэх хэсгийн “гаргуулж авах эрхтэй” гэснийг “гаргуулах болон бусад хэлбэрээр хамтран ажиллана” гэж өөрчилж, “шаардлагатай” гэснийг хасах, санал гаргасан ажлын хэсэг. Санал хураалт. Пүрэвдорж гишүүнээ санал хураалт. 39 гишүүн оролцож 25 гишүүн зөвшөөрч 64,1 хувийн саналаар энэ санал дэмжигдэж байна. 
8.Төслийн 12 дугаар зүйлийн 12.2 дахь хэсгийн “гурван гишүүнтэй” гэснийг “таван гишүүнтэй” гэж өөрчилж, 12.3 дахь хэсгийн “Улсын Их Хурлын” гэснийг хасаж, 12.4 дэх хэсгийн “Байнгын хороонд” гэсний өмнө, 12.6 дахь хэсэг, 32 дугаар зүйлийн 32.4 дэх хэсгийн “Байнгын хороо” гэсний өмнө “Хууль зүйн” гэж тус тус нэмэх. Санал гаргасан ажлын хэсэг, санал хураалт. Хууль зүйн байнгын хороо гэж тодотгож байгаа юм байна. 39 гишүүн оролцож 24 гишүүн зөвшөөрч 61,5 хувийн саналаар энэ санал дэмжигдэж байна. 
9 дүгээр зүйл. 9.Төслийн 12 дугаар зүйлийн 12.5 дахь хэсгийг доор дурдсанаар өөрчлөн найруулах:

“12.5.Хууль зүйн байнгын хороо ажлын хэсэг байгуулж, 15 хоногийн дотор сонгон шалгаруулалт явуулна. Ажлын хэсэг сонгон шалгаруулалтад хамгийн өндөр оноо авсан иргэдээс сул орон тоо гарсан гишүүний тоогоор нэр дэвшүүлж, Хууль зүйн байнгын хороогоор хэлэлцүүлнэ.” Санал гаргасан ажлын хэсэг, санал хураалт. 39 гишүүн оролцож 24 гишүүн зөвшөөрч 61,5 хувийн саналаар энэ санал дэмжигдлээ. 
10.Төслийн 12 дугаар зүйлийн 12.7 дахь хэсгийн “журмын дагуу” гэсний дараа “сонгон шалгаруулалтад хамгийн өндөр оноо авсан иргэдээс дарааллын зарчмаар” гэж нэмж, мөн зүйлд доор дурдсан агуулгатай 12.12 дахь хэсэг нэмэх:

“12.12.Сонгон шалгаруулах журмыг Хууль зүйн байнгын хороо батална.” Санал гаргасан ажлын хэсэг, санал хураалт. Санал хураалт Пүрэвдорж гишүүнээ, Мурат гишүүнээ санал хураалт. 39 гишүүн оролцож 24 гишүүн зөвшөөрч 61,5 хувийн саналаар энэ санал дэмжигдэж байна. 
11.Төслийн 12 дугаар зүйлийн 12.9 дэх хэсгийн “үзнэ” гэснийг “үзэх бөгөөд 40-өөс дээш хувь нь аль нэг хүйсийн төлөөлөл байна” гэж өөрчлөх. Санал гаргасан ажлын хэсэг, санал хураалт. Дараагийнх дээр хэлчих. Санал хураалт гишүүдээ. 39 гишүүн оролцож 23 гишүүн зөвшөөрч 59 хувийн саналаар энэ санал дэмжигдэж байна. 
12.Төслийн 15 дугаар зүйлийн 15.1.2 дахь заалтын “өөр” гэсний дараа “ажил,” гэж нэмж, 15.1.3 дахь заалтын “биеийн” гэснийг хасах. Санал гаргасан ажлын хэсэг, санал хураалт. За одоохон. Тийм. Үг хэлүүлнэ Баасанхүү гишүүнээр үг хэлүүлнэ. 39 гишүүн оролцож 25 гишүүн зөвшөөрч 64,1 хувийн саналаар энэ санал дэмжигдэж байна. 
13.Төслийн 15 дугаар зүйлийн 15.2, 23 дугаар зүйлийн 23.1, 39 дүгээр зүйлийн 39.2 дахь хэсгийн “түүнчлэн” гэснийг “эсхүл” гэж, 15.4 дэх хэсгийн “нь нотлогдож” гэснийг “талаар” гэж тус тус өөрчилж, мөн хэсгийн “тогтоол” гэсний дараа “хуулийн” гэж нэмэх. Санал гаргасан ажлын хэсэг. Баасанхүү гишүүн. 
О.Баасанхүү: Би нэг ийм зүйл асуух гээд байгаа юм. Асуух ч юу байх вэ анхаараач гээд. Энэ төслийн 11 дээр байна л даа. 12.9 дэх хэсгийн үзнэ гэснийг үзэх бөгөөд 40-өөс доошгүй хувь нь аль нэг хүйсийн төлөөлөл байна гээд. Аль нэг хүйсийн төлөөлөл гэдэг чинь эрэгтэй ч юм уу, эмэгтэй ч юм уу 40-өөс доошгүй хувь бол болно гэсэн үг. Үлдсэн 60 нь одоо бас эрэгтэй ч юм уу, эмэгтэй ч үгүй юм болох юм уу? Тэр нь ойлгомжгүй байгаад байгаа байхгүй юу. Бодвол энэ би энийг аль нэг хүйсийн төлөөлөл гээд тэгээд миний ойлгож байгаагаар энэ жендэр гэж юм ярих гэж байгаа бол юу гэдэг юм эмэгтэйчүүдийн төлөөлөл ч гэдэг юм уу нэг юм бичихгүй бол аль нэг хүйсийн гэхээр чинь саармаг хүйсийн бас байж болно шүү дээ. Тийм. Гэх мэтчилэн. 
Энэ чинь Хүний эрхийн Комиссын хууль хэлэлцэж байгаа. Одоо дараа бас энэ 14-ийг та нар хэлэлцэхдээ бас анхаараарай. Аягүй бол үг өгөхүй байж магадгүй учраас бөөндье. Яагаад гэх юм бол энэ Тамгын газар шинэ Тамгын газартай болох гээд байгаа юм байна л даа. Комисс бол миний ойлгож байгаагаар бол түргэн шуурхай хүний эрхийн чиглэлээр л ажиллах ёстой болохоос биш нэг байгууллага байгуулаад л тэгээд л дахиад л нэг ийм бюрократ систем бий болгох гээд байгаа юм шиг. Тамгын газартай байна. Тамгын газар нь байна бас дахиад л аж ахуйтай байна. Одоо ингээд л цаашаа явах юм уу? Тэгэхээр энэ чинь өөрөө хуучин бол ажлын албаа байгуулаад л явдаг байсан шүү дээ. Заавал нэг Тамгын газар гээд л нөгөө төрийн байгууллага шиг би бол юу гэж бодож байгаа вэ гэвэл энэ комисс бол төрийн ч биш, төрийн бус ч биш, төрийн хуулиар байгуулагддаг хүний эрхийн байгууллага байгаасай гэж хүсээд байгаа байхгүй юу. 
Өөрөөр хэлэх юм бол байгууллагын чинь 2 янз байна л даа. Хуулиар байгуулах, хуулийн дагуу байгуулах. Тэгэхээр хуулиар байгуулах гэж байгаа юм бол хуульдаа бид нар ингэж одоо юу гэдэг юм энэ байгууллагынхаа чиг үүргийг ийм одоо нүсэр оруулах нь зөв үү гэдэг энэ 2 дээр бас гишүүд анхаараасай гэж би хүсээд байгаа юм. Хуулийн дагуу гэж байгаа бол яах вэ тэгээд л тэр бололцоог нь өгөөд л өөрсдөө тэр төсөвтөө тааруулаад юмаа хийх хэрэгтэй шүү дээ. Хуулиар өөрсдөө нэгэнт ингээд бид нар хүний эрхийн баталгаа хийх гэж байгаа байж тэгээд нэг нүсэржүүлээд байх нь зөв үү, буруу юу? Тэр аль нэг хүйсийн гэдгийг бас нэг анхаараарай. 
Л.Энх-Амгалан: Зөв, зөв. Энэ Баасанхүү гишүүний сая санал бол зөв санал байна. Ер нь гэхдээ аль нэг хүйсийн төлөөлөл гэдэг нь бол Сонгуулийн хууль дээр бас ингээд нэг орсон юу байгаа тийм ээ? Бямбадорж гишүүн. Санал хэлэх ч юу байх вэ энэ чинь санал хэлэхгүй шүү дээ үг. Үгүй ээ үгүй. Дэгээр хариулт байхгүй л дээ. Үг хэлэх л юутай. Зарчмын зөрүүтэй саналаар тийм дэгтэй юм. Тийм. За ингэе санал хураалт. Энийг эцсийн найруулга дээр Нямбаатар даргаа эцсийн хэлэлцүүлэг дээр энэ асуудлыг дахиж нягталж эцэслэж ойлгомжтой болгож оруулж ирээрэй гэсэн чиглэл өгч байна. Санал хураалт. Тамгын газар гэдэг дээр санал хураалт хийгээгүй байна одоогоор. Санал хураалт гишүүд. Энэ Тамгын газар гэдэг бол тийм. 39 энэ санал, та нар яачихлаа шүү дээ огт хамаагүй санал унагачихлаа шүү дээ. Тийм. Саяын чинь шал энэ саяын Баасанхүү гишүүний хүйстэй болоод Тамгын газартай холбоогүй санал шүү дээ саяын энэ санал чинь. 
Санал хураалт сая гэж зарлаагүй юм байна. Энэ компьютер ажиллаагүй юм байна. Одоо санал хураалт. 13 дугаар зүйлээр санал хураалт. Тийм. Санал хураалт гишүүдээ. Санал хураалт. 39 гишүүн оролцож 23 гишүүн зөвшөөрч 59 хувийн саналаар энэ санал дэмжигдлээ. Одоо нөгөө Тамгын газартай байх уу, байхгүй юу гэдэг асуудлаар санал хураалт хийх гэж байна. 14 дүгээр зүйл. 14.Төслийн 16 дугаар зүйлийн 16.3.1, 19 дүгээр зүйлийн 19.1.4 дэх заалт, 29 дүгээр зүйл, 36 дугаар зүйлийн 36.3 дахь хэсгийн “ажлын алба” гэснийг “Тамгын газар” гэж агуулга тус бүрд нийцүүлэн өөрчлөх. Санал гаргасан ажлын хэсэг, санал хураалт. Байнгын хорооны дэмжсэн саналаар санал хураалт хийж байгаа шүү дээ. Одоо дэмжиж байгаа бол тэгээд кнопоороо л дэмжиж харуул. Тийм. 39 гишүүн оролцож 22 гишүүн зөвшөөрч 56,4 хувийн саналаар энэ санал дэмжигдэж байна. Улсын Их Хурлын чуулган нутгархах асуудал ярихгүй шүү дээ Пүрэвдорж гишүүнээ. 
15.Төслийн 20 дугаар зүйлийн 20.2 дахь хэсгийн “тус” гэснийг “Монгол” гэж, 20.3 дахь хэсгийн “хэсэгчилсэн” гэснийг “бүрэн бус” гэж, 23 дугаар зүйлийн 23.1 дэх хэсгийн “Монгол Улсын Үндсэн хууль, Монгол Улсын олон улсын гэрээ, бусад хуульд заасан эрх нь” гэснийг “Монгол Улсын Үндсэн хууль, хууль, олон улсын гэрээгээр баталгаажуулсан эрх, эрх чөлөө нь” гэж тус тус өөрчлөх. Санал гаргасан ажлын хэсэг, санал хураалт. 39 гишүүн оролцож 22 гишүүн зөвшөөрч 56,4 хувийн саналаар саналыг дэмжиж байна. Пүрэвдорж гишүүнээ сууж байгаарай, одоохон. Хэдхэн санал үлдлээ. 
16.Төслийн 25 дугаар зүйлийн 25.1.7 дахь заалтын “нууцтай” гэсний дараа “даруй” хэж нэмж, 27дугаар зүйлийн 27.2 дахь хэсгийн “байгууллага, албан тушаалтан, холбогдох хуулийн этгээдэд” гэснийг, 27.3 дахь хэсгийн “холбогдох хуулийн этгээд, байгууллага, албан тушаалтанд” гэснийг тус тус хасах. Санал гаргасан ажлын хэсэг, санал хураалт. 39 гишүүн оролцож 23 гишүүн зөвшөөрч 59 хувийн саналаар энэ санал дэмжигдэж байна. 
17.Төслийн 25 дугаар зүйлийн 25.1.3 дахь заалтын “байгууллага” гэсний дараа “объект” гэж нэмэх. Санал гаргасан Улсын Их Хурлын гишүүн Л.Болд. Байнгын хорооны дэмжсэн санал байна. Санал хураалт. 39 гишүүн оролцож 22 гишүүн зөвшөөрч 56,4 хувийн саналаар энэ санал дэмжигдэж байна. 
18.Төслийн 25 дугаар зүйлийн 25.1.7 дахь заалтын “хууль заасан журмын дагуу” гэсний дараа “саадгүй” гэж нэмэх. Санал гаргасан Улсын Их Хурлын гишүүн Л.Болд. Байнгын хороо дэмжсэн санал. Санал хураалт. 39 гишүүн оролцож 21 гишүүн зөвшөөрч 53,8 хувийн саналаар энэ санал дэмжигдэж байна. 
19.Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

“29.1.Комисс Тамгын газартай байх бөгөөд Тамгын газар нь Комиссын гишүүнийг бүрэн эрхээ хэрэгжүүлэхэд нь мэргэжил арга зүйн дэмжлэг үзүүлж ажиллана.” Санал гаргасан ажлын хэсэг. Баасанхүү гишүүн. 

О.Баасанхүү: Үгүй ээ би ийм л юм хэлээд байгаа юм л даа. Одоо жишээлбэл Хууль зүйн байнгын хороо журам гаргаад л комиссын гишүүдийг сонгох гээд л тэгээд сонгох ч юм уу тийм ажлууд хийх юм шиг байгаа юм. Тэгээд энэ сонгон шалгаруулаад тэгээд мэдээж мэргэжил арга зүйн хувьд чанартай хүнээ сонгоод авчих байх л даа. Тэгээд 2 дугаарт нь бид нарын хувьд бол хүний эрхийн өндөр мэргэжилтэй хүмүүс тэнд очсон учраас тодорхой ажлын албаддаа гаргаад л яах вэ тодорхой аж ахуйн шинжтэй юмнууд байгаа бол тэрийгээ бол одоо санхүүгийн хэлтэс ч гэдэг юм уу нэг нэр томьёо хэрэглээд л ингээд нэг байгууллага юм чинь юмаа хийгээд явчхаж болно л доо. 

Тамгын газар гээд нэг их одоо тамгаа хадгалуулдаг газартай болсон. Нөгөө тамгаа одоо хаанаас олох вэ гэдэг шиг. Тэгээд нөгөө Тамгын газар гээд нэг ийм нүсэр юм байгаа байхгүй юу. Бид ард түмэндээ өнөөдөр түргэн шуурхай явдаг одоо элч төлөөлөгч л байгаа юм л даа. Хүний эрхийн элч төлөөлөгчийг очоод хүний эрх нь зөрчиж үү, үгүй гэдгийг гүйлгэж очиж шалгуулах гээд байгаа ухаантай юм. Тэгсэн бид нар одоо юу вэ гэвэл за одоо эрхэм байгууллага Тамгын газраар дамжуулаад одоо ингэе, тэгье энэ тэр гээд л ингээд л одоо яах вэ коммунист дэглэм шиг л юм болох гээд байгаа байхгүй юу. 

Жаахан бас энэ орчин үе гэдэг юм уу бусад улс орны бас энэ комиссуудыг харах хэрэгтэй л дээ. Би энэ Тамгын газар гэдэг нэр томьёо үг за яах вэ мэдээж төрийн функц бол болж байна. Одоо төрд бол Улсын Их Хурлын Тамгын газар байж болно, Ерөнхийлөгч Тамгын газартай байж болно. Яам, агентлагууд Тамгын газартай байж болно. Энэ комисс чинь өөрөө зүгээр л одоо миний ойлгож байгаагаар бол элчин сайд л гэсэн үг шүү дээ. Хүний эрхийн элчин сайдаа явуулаад нөгөөх нь газар дээр юу болж байгаагаа шалгахын тулд Хууль зүйн байнгын хорооноос тэр хүмүүсээ тодорхой хугацаатай комиссын гишүүн буюу элч төлөөлөгч гээд л явуулчхаж байгаа байхгүй юу. 

Очоод л нөгөөдүүл нь очоод эрх нь байна уу, үгүй юу дүгнэлт гаргаад эсхүл Их Хуралд хууль санаачлах гэж байгаа талд нь санал оруулаад үгүй бол тодорхой хуулийн байгууллага дээр нь очоод л ийм, ийм асуудал зөрчөөд байна гээд. Эсхүл олон улс руу тодорхой мэдээлэл өгөөд явж байдаг л хүмүүс шүү дээ. Тэгэхээр ийм Тамгын газартай байж яах гээд байгаа юм бэ? Сая Хууль зүйн сайд Нямдорж бас зөв л хэлж байна. Тийм ээ наадах чинь болохгүй гэж байна. Тэгэхээр энэ бас нэг мэргэжлийн байгууллага мэргэжлийн яам нь хүртэл энийг чинь бас хараад байхад чинь бид нар заавал нэг Бямбадорж гуайг хүндэлж байна. Тийм учраас Тамгатай болгоё гээд ингээд. 

Тэгээд энийг чинь дагаад л Тамгын газрын албад гээд юмнууд гараад ирдэг байхгүй юу. Тэгээд л төсөв гараад л ирдэг байхгүй юу. Ингээд л явна шүү дээ. Одоо энийг жаахан тийм нүсэрдүүлмээргүй байна. Зүгээр л болдог сон бол комиссар гэж нэрээр одоо хүний эрхийн элчин сайдууд л байхгүй юу даа. Хүний эрхийн өндөр мэргэжилтэй, мэдлэгтэй, мэдээлэлтэй хүмүүсээ очоод Их Хурлаас хууль тогтоох байгууллага гэдэг юм уу Улсын Их Хурлаасаа төлөөллийн тэр байгууллагаасаа зөвшөөрлөө тодорхой хугацаатай аваад л тэгээд очоод ажлаа хий л дээ. Би бол заавал тэр талаас нь л анхаараад байгаа юм. Тийм учраас энэ Тамгын газрыг унагаах хэрэгтэй гэдэг зарчмын санал байна. 
Л.Энх-Амгалан: Баасанхүү гишүүн үг хэллээ. Түрүүнийх чинь бол дэмжигдсэн шүү дээ. Тийм учраас энэ уначих юм бол бас дараагийн юмнууд нь бүгд ингээд эвдэгдээд явах юм шүү дээ. Тэгэхээр энэ Байнгын хорооны дэмжсэн санал байна шүү гишүүдээ. Байнгын хорооны дэмжсэн саналыг дэмжье гэсэн томьёоллоор санал хураалт. Санал хураалт. Байнгын хороон дээр бас нэлээн сайн ярьсан байлгүй дээ энэ асуудлыг. 39 гишүүн оролцож 21 гишүүн зөвшөөрч 53,8 хувийн саналаар энэ санал дэмжигдэж байна. 
20.Төслийн 29 дүгээр зүйлийн 29.6, 29.8 дахь хэсгийг тус тус хасах. Санал гаргасан ажлын хэсэг, санал хураалт. Одоо 5-хан санал байна. Зарчмын зөрүүтэй санал. 39 гишүүн оролцож 21 гишүүн зөвшөөрч 53,8 хувийн саналаар энэ санал дэмжигдлээ. 
21.Төслийн 29 дүгээр зүйлийн 29.7 дахь хэсгийн “Энэ зүйлийн 29.6-д заасан нэгж” гэснийг “Комиссын Тамгын газрын холбогдох ажилтан” гэж, 32 дугаар зүйлийн 32.1 дэх хэсгийн “томилж, чөлөөлнө” гэснийг “томилно” гэж, 32.3 дахь хэсгийн “холбогдох Байнгын хорооны” гэснийг “Хууль зүйн байнгын хорооны” гэж, 32.7 дахь хэсгийн “12.10, 12.11-д” гэснийг “12.10, 12.11, 12.12-т” гэж тус тус өөрчилж, 32 дугаар зүйлийн 32.1 дэх хэсгийн “эрүүгийн” гэсний дараа “хэрэг” гэж нэмэх. Санал гаргасан ажлын хэсэг, санал хураалт. Энэ Баасанхүү гишүүний хэлээд байгаа тэр юуг эцсийн найруулга дээр бас сайн анхаараарай саналуудыг. 40 гишүүн оролцож 24 гишүүн зөвшөөрч 60 хувийн саналаар энэ санал дэмжигдэж байна. 
22.Төслийн 33 дугаар зүйлийн “Тайлбар” хэсгийн “зүйлийн 33.1.1-д” гэснийг “хуульд” гэж өөрчилж, “албадан саатуулах газар,” гэсний дараа “сэтгэцийн эрүүл мэндийн төв,” гэж, “түр саатуулах” гэсний дараа “болон хамгаалах” гэж тус тус нэмэх. Санал гаргасан ажлын хэсэг, санал хураалт. 40 гишүүн оролцож 24 гишүүн зөвшөөрч 60 хувийн саналаар энэ санал дэмжигдэж байна. 
23.Төслийн 34 дүгээр зүйлийн 34.1.1 дэх заалтын “аливаа хэлбэрээр хүний эрх, эрх чөлөөг хязгаарлах, эсхүл тухайн этгээд өөрийн хүсэлтээр гарч явах боломжгүй бүх” гэснийг “энэ хуулийн 33.1.1-д заасан” гэж, 34.1.3, 34.1.4, 34.1.5 дахь заалтын “зүйлийн 34.1.1-д” гэснийг “энэ хуулийн 33.1.1-д” гэж тус тус өөрчлөх. Санал гаргасан ажлын хэсэг, санал хураалт. 40 гишүүн оролцож 23 гишүүн зөвшөөрч 57,5 хувийн саналаар энэ санал дэмжигдэж байна. 
24.Төслийн 36 дугаар зүйлийн 36.1 дэх хэсгийн “зөвхөн өөрт нь үйлчлэх” гэснийг хасах. Санал гаргасан ажлын хэсэг, санал хураалт. 40 гишүүн оролцож 25 гишүүн зөвшөөрч 62,5 хувийн саналаар энэ санал дэмжигдэж байна. 
25.Төслийн “ЕСДҮГЭЭР БҮЛЭГ” -ийг хасах. Санал гаргасан ажлын хэсэг, санал хураалт. 40 гишүүн оролцож 24 гишүүн зөвшөөрч, 60 хувийн саналаар энэ санал дэмжигдэж байна. 
Хоёр.Хууль зүйн байнгын хорооны дэмжээгүй санал. Энэ өглөө Болд гишүүн энэ хуулийг хэлэлцэх эсэхтэй холбогдуулж хойшлуулъя гэсэн. Тэгээд хойшлуулахгүйгээр энийг Болд гишүүний энэ гаргаж байгаа саналыг дэмжиж энэ хэлэлцүүлэг дээр дэмжье гэж тохирсон шүү дээ тиймээ. Тийм учраас үндсэндээ бол Байнгын хорооны дэмжээгүй биш Байнгын хорооны дэмжсэн санал гэж ойлгож болох юм байна лээ зөв үү? 2 дугаар зүйл. 

1.Төслийн 26 дугаар зүйлийн 26.1 дэх хэсэгт доор дурдсан агуулгатай 26.1.7 дахь заалт нэмэх.

“26.1.7.эрүү шүүлт явуулсан байж болзошгүй алба хаагчийг албан тушаалаас нь түдгэлзүүлэх.” Санал гаргасан Улсын Их Хурлын гишүүн Л.Болд. Байнгын хорооны дарга  Нямбаатар гишүүн. Дараа нь Баасанхүү гишүүн. Санал гаргасан Болд гишүүн байна. 
Х.Нямбаатар: Баярлалаа. Энэ саналыг Болд гишүүний гаргасан саналын хэдүүлээ кноп дарахгүйгээр дэмжиж босгоод Их Хурлын даргын өгсөн чиглэлийн дагуу тухайн албан хаагчийг томилдог эрх бүхий албан тушаалтантай зөвшилцөх байдлаар эцсийн хэлэлцүүлэг дээр бид нар Байнгын хороон дээр энэ асуудлыг найруулж оруулж ирье. Өнөөдөр ямар ч байсан гаргасан саналыг нь босгож дэмжээд, эцсийн хэлэлцүүлэг дээр Байнгын хороон дээр тухайн мөрдөгчийг одоо томилдог албан тушаалтантай зөвшилцөж бүрэн эрхийг нь түдгэлзүүлэх асуудлыг эрүүдэн шүүх ажиллагаанд оролцсон тэр холбогдох албан тушаалтныг томилох эрх бүхий албан тушаалтантай нь бүрэн эрхийг нь түдгэлзүүлэх талаар зөвшилцөх байдлаар өөрчлөн найруулж орж ирье гэсэн ийм саналтай байна. 
Тийм учраас гишүүд энэ асуудлыг кноподоо хүрэхгүйгээр дэмжиж босгоод манай Байнгын хороон дээр эцсийн хэлэлцүүлэг дээр дурдсан байдлаар өөрчлөн найруулъя гэсэн саналтай байна. 


Л.Энх-Амгалан: Баасанхүү гишүүн. 

О.Баасанхүү: Энэ нийгэмд 2 асуудал бол маш муухай. Монгол Улсын хөгжлийг татаж байна л даа. Нэг нь поп хүн. Нөгөөх нь под хууль. Популист хууль гэсэн үг. Өөрөөр хэлэх юм бол бид нар өнөөдөр дэлхийн жишиг нийгмийн чиг хандлагаасаа харах ёстой. Би ганцхан зүйлийг л хэлдэг шүү дээ. Хэн ч гэмт хэрэг хийгээгүй байж ариун цагаахан гэртээ байж цагдаа сэргийлэхээр дуудагдаж, хүн амьтнаар гүтгүүлж мөрдөн байцаагчийн өмнө бүлтэлцэн сууж, тайлбар мэдүүлэг өгөх ёсгүй. 

Хэрэг хийсэн бол уучлаарай тэгээд л дүрэм журмаараа явна шүү дээ. Одоо мөрдөн байцаагч нарыг өнөөдөр юу гэдэг юм энэ чинь хүчний байгууллага. Хүчний байгууллага гэдгийг чинь хүчгүй болгох гээд л энэ одоо гаднын тусгай албад яваад байдаг юм уу хаашаа юм бэ? Би бол энэ дээр маш хатуу анхааруулаад байгаа шүү. Та нар өнөөдөр би сая Авлигатай тэмцэхтэй очиж уулзсанаа ярилаа. Прокурортой би одоо удахгүй маргааш очиж уулзана. Өнөөдөр юу вэ гэх юм бол бид нар өнөөдөр 90 оноос хойш мөрдөн байцаах албыг өнөөдөр ингээд 80 жилийн түүхтэй албыг дандаа хэргийг эрүүдэн шүүж, тулган шалгаж айлган сүрдүүлж явдаг юм шиг болсон уу. 461-ээр өнөөдөржингөө л хүмүүс юу гэж яриад байгаа вэ гэвэл эрүүдүүлсэн хүн байна уу прокурор ирлээ өргөдлөө өгөөрэй гээд л явж байна гэж байгаа байхгүй юу. 

Энэ чинь юуг хэлээд байна вэ гэхээр хэрэг хийсэн бол уучлаарай. Тэнд чинь бас хориг саад төрийн хууль цааз байдаг юм. Нялх нойтон хүүхдийг хүчиндчихээд өнөөдөр эрх нэхээд суугаад байдаг тийм эсхүл хүн амьтныг хүйс тэмтэрчхээд гэр орноор нь шатаан устгачхаад өнөөдөр эрх яриад байдаг алуурчдыг эрхлүүлэх ёсгүй. Хэрэг хийгээгүй бол болохгүй. Тэгэхээр энийг чинь хэн тогтоох юм бэ? Болзошгүй гэдэг үгийг хэн тогтоох юм бэ? Болзошгүй гэдгийг чинь шүүх тогтоодог юм байгаа биз дээ. Болсон уу, болоогүй юу тухай л ярих ёстой болохоос болзошгүй гэж ярих ёсгүй байхгүй юу. 

Энэ хүн намайг мөрдөн байцаалтын гадаа 8 цаг хүлээлгэлээ гэдэг. Нөгөө хүн нь гэтэл өчнөөн 200, 300 хэргийн араас явж байгаад утсаа авч амжихгүйгээр хүрээд ирлээ уучлаарай гэсэн. Намайг эрүүдэн шүүсэн байж болзошгүй байна. Яагаад гэвэл гээд ингээд л бултаад явна шүү дээ. Наад Эрүүгийн хууль дээрээ та нар тэгж ярих юм бол шүүхийн үйл ажиллагаанд санаатайгаар саад учруулах хуучин бол гэмт хэрэг байсан. Аваад хаясан юм байна лээ. Тэгээд л одоо дурын байдлаар өнөөдөр энэ хууль шүүхийн байгууллага чинь ажиллаж чадахаа больсон. Ерөнхий прокурор нь хүртэл барьцаалагдлаа гээд Улсын Их Хурлын гишүүн яриад байна шүү дээ. 

Ямар нийгэмд амьдраад байгаа юм бэ? Юу болоод байгаа юм бэ? Өчигдөрхөн л бид нар прокуророо томилохдоо энэ муу ажиллах байх, энэ сайн ажиллах байх гээд төрийн өмнө тангараг өргөсөн чинь одоо Их Хурлын гишүүд нь Ерөнхий прокуророо барьцаалагдлаа эрээч, хайгаач гээд л гадаа мэдэгдэл хийгээд л явж байна. Нэг хэсэг хүн буруу ажилласан байж болно. Муу юм хийсэн байж болно. Гэхдээ хэн ч гэмт хэрэг хийсэн хийгээгүйг шүүхээр тогтооно. Тийм учраас гэм буруутай, гэм буруугүй талаар дүгнэхгүй. 

Харин тэрүүгээр халхавчлаад хууль хүчний байгууллагыг тэр дундаа мөрдөн байцаагч нарын зоригийг мөхөөх гэвэл би зөвшөөрөхгүй. Наад мөрдөн байцаагч нар чинь өнөөдөр хэрэг илрүүлэхийн тулд өглөөний бараг 5 цагаас шөнийн 11 цаг хүртэл суудаг. Та нар ингээд нэг гэмт хэрэгтэн гуйгаад царайчлаад найзаа одоо ингэх үү, тэгэх үү гээд явахаар хэргээ хүлээдэг гэж бодож байна уу? Цаана нь хохирогчийн эрх гэдэг том юм явдаг байхгүй юу. Хүнээ алдаж үзээгүй болохоор та нар ойлгохгүй байна. Энэ ойр дотно чинь байгаа хүмүүс өнөөдөр тэгж ярих юм бол наад Эрүүгийн хууль дээрээсээ та нар аюултай нөхцөлд хүн орхих юм бол гэмт хэрэг гэдгийг бас аваад хаясан байна лээ. 

Тэгээд нэг хүнийг согтуугаар хээр аваачаад хаясан. Эрүүгийн хэрэг биш байна гээд Дарханд одоо нэг өвгөн уйлаад л ярьж байна. Тэгэхээр хуулийг зөөллөж болно. Бас хуулийг чангалж болно. Төрийн хууль чинь хатуу. Тийм учраас ийм одоо болзошгүй гэдэг үгээр өнөөдөр мөрдөн байцаагч ... /минут дуусав/
Л.Энх-Амгалан: Болд гишүүн заавал үг хэлэх шаардлага байна уу? Энэ чинь тохиролцоод үндсэндээ таныг томьёоллоор нь авч байна шүү дээ. Тэгэх үү. Тэгээд дэмжихгүй кноподоо хүрэхгүй бол Болд гишүүний гаргаж байгаа саналыг аваад гэхдээ найруулгатайгаар тийм ээ? Тэгээд эцсийн хэлэлцүүлэг дээр байж байна. Үг хэлэхээр тэгээд л унана шүү дээ тийм ээ үг хэлэх тусам. Болд гишүүн. 
Л.Болд: Яах вэ ер нь бол ойлголцоод явчих байх. Зүгээр яах вэ би саяын нэг гишүүний хэлсэн үгийг дагуулж бас Монголын парламентын нөгөө микрофон энэ их ариун танхим бузартаж байгаа учраас хэлэхгүй бол болохгүй. Энэ бол ерөөсөө яг энэ чигээрээ үлдчих юм бол би зүгээр Монголын ард түмний үнэхээр сэтгэл санаа үймрэх маш их харамсах байх гэж бодож байна. Одоо энд ялангуяа хүний эрх бид нар ингээд байнга олон хоног яриад сууж байгаа тэгээд. Монгол Улсын парламентын гишүүн хүн, хуульч хүн, өмгөөлөгч хүн муусайн юмнуудыг тийм ээ чи хардаж л байгаа бол тамла, ал, хавиргыг нь хугал, баас, шээсээ асга, 400 хоног нойргүй хонуул. Энд байх ёстой ... /үг тасрав/
Л.Энх-Амгалан: Одоо ингэж хэрүүл хийхээ больё. Зөвхөн хэлэлцэж байгаа хэлэлцэж байгаа асуудлаа л ярья. Одоо санал хураалт. Гишүүдээ санал хураалт. Чимээгүй. Энэ Болд гишүүний гаргасан санал дэмжигдэж байна гэсэн үг шүү дээ. Дэмжигдээд тэгээд эцсийн найруулгаар Хууль зүйн байнгын хороон дээр эцсийн найруулга дээр орж ирээрэй. Найруулгын, чимээгүй. Баасанхүү гишүүнээ, Болд гишүүнээ. 
Найруулгын шинж чанартай сая зарчмын зөрүүтэй саналаар санал хураалт хийж дууслаа. Одоо найруулгын шинж чанартай саналын томьёолол. Санжмятав даргаа наадахаа яагаад байх тийм. Найруулгын шинжтэй саналын томьёолол. 
1.Төслийн 2 дугаар зүйлийн 2.1 дэх хэсгийн “эдгээртэй” гэснийг “болон эдгээр хуультай” гэж, “тогтоомжоос” гэснийг “тогтоомжийн бусад актаас” гэж, 15 дугаар зүйлийн 15.1 дэх хэсгийн “Улсын Их Хурал Комиссын гишүүнийг” гэснийг “Дараахь тохиолдолд” гэсний өмнө шилжүүлж, 16 дугаар зүйлийн 16.3.4 дэх заалтын “стратегийн” гэснийг “стратеги” гэж, “чиглэлийг” гэснийг “төлөвлөгөөг” гэж, 35 дугаар зүйлийн 35.3 дахь хэсгийн “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж, 35.4 дэх хэсгийн “аваагүй нөхцөлд нь” гэснийг “авч хэрэгжүүлээгүй бол” гэж тус тус өөрчлөх. Санал гаргасан ажлын хэсэг, санал хураалт гишүүдээ. Найруулгын шинж чанартай санал хураалт. Одоо болно. Нэгэнт санал хураасан. 40 гишүүн оролцож 23 гишүүн зөвшөөрч 57,7 хувийн саналаар энэ санал дэмжигдэж байна. 
2.Төслийн 12 дугаар зүйлийн 12.11 дэх хэсгийн “уул” гэснийг хасаж, 28 дугаар зүйлийн 28.2 дахь хэсгийн “авсан бол” гэснийг “авснаас хойш” гэж, “авсан арга хэмжээнийхээ тухай” гэснийг “авч хэрэгжүүлсэн арга хэмжээний талаар” гэж өөрчилж, мөн хэсгийн “байгууллага, албан тушаалтан, хуулийн этгээд” гэснийг “шаардлагыг хүлээн авснаас хойш” гэсний өмнө шилжүүлэх. Санал гаргасан ажлын хэсэг, санал хураалт. 40 гишүүн оролцож 23 гишүүн зөвшөөрч 57,5 хувийн саналаар энэ санал дэмжигдэж байна. 
Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төслийг дагаж өргөн мэдүүлсэн хууль, тогтоолын төслийн талаарх зарчмын зөрүүтэй саналын томьёолол: 2-хон саналын томьёолол байгаа. Саранчимэг гишүүнээ. 
Нэг.Монгол Улсын Их Хурлын чуулганы хуралдааны дэгийн тухай хуульд нэмэлт оруулах тухай хуулийн төсөл:
1.Төслийн 1 дүгээр зүйлийн “талаарх” гэсний дараа “энэ хуулийн 47.2.5-д заасан” гэж нэмж, мөн зүйлийн “хэлэлцүүлж шийдвэр гаргана.” гэснийг “хэлэлцүүлнэ.” гэж өөрчлөх. Санал гаргасан ажлын хэсэг, санал хураалт. 41 гишүүн оролцож 25 гишүүн зөвшөөрч 61 хувийн саналаар энэ санал дэмжигдэж байна. 
Хоёр.“Улсын Их Хурлын тогтоол хүчингүй болсонд тооцох тухай” Улсын Их Хурлын тогтоолын төсөл:
1.“Тогтоол хүчингүй болсонд тооцох тухай” Улсын Их Хурлын тогтоолын төслийг хууль санаачлагчид нь буцаах. Санал гаргасан ажлын хэсэг, санал хураалт. Нямбаатар гишүүн. Сая санал хураалтыг хүчингүй болгоё. Саяын санал хураалтыг хүчингүй болгоё. Нямбаатар гишүүн. Дуусчихлаа шүү дээ. Санал хураалт дууссан. Одоо ингээд ерөөсөө юу яагаад л болоо. Тийм. Нямбаатар гишүүн. Цуцлах. Нямбаатар гишүүн. 

Х.Нямбаатар: Одоо ингээд өнөөдөр яг энэ асуудлыг ингээд кноп дараад өнөөдөр хэлэлцэх асуудал дуусах гээд байгаа юм. Тэгээд нөгөө олон улсын ФАТФ-ын шаардлагын дагуу нөгөө саарал жагсаалтаас гарах манай улсын Засгийн газрын шаардлагыг бас нэг хэдэн шаардлагыг нь Мөнгө угаах, терроризмтой тэмцэх тухай хуульд нэмэлт, өөрчлөлт оруулах хуулийн төслөө яаралтай батлахыг хугацаатай үүрэгтэй. Өнөөдөр Эдийн засгийн байнгын хороо хуралдсан. Хууль зүйн байнгын хороо хуралдсан. Тэгээд ганцхан зарчмын зөрүүтэй санал байгаа учраас энэ асуудлын дараа энэ Мөнгө угаах, терроризмтой тэмцэх тухай хуульд нэмэлт, өөрчлөлт оруулах асуудлыг хэлэлцүүлье гэсэн ийм горимын саналыг энэ санал хураалтын дараа хураалгаж өгөөч гэдгийг Энх-Амгалан даргаас хүсэж байна. 

Маргааш 5 дахь өдрийн чуулганы нэгдсэн хуралдаанаар 2 Байнгын хороо завсраар нь хуралдвал эцсийн хэлэлцүүлгийг нь хийгээд ингээд бид нар бас Монгол Улсын Засгийн газар ФАТФ-ын өмнө хүлээсэн нэг шаардлагаа биелүүлэх гээд байгаа юм. Энийг бас гишүүд ойлгоод нэг асуудлыг нэмж хэлэлцэж өгөөч гэж хэлэх гэсэн юм. 
Л.Энх-Амгалан: Эхлээд энэнийхээ санал санал хураалтыг хийе тэгэх үү. Саяын уншсан зүйлээр санал хураалт. Санал хураалт гишүүдээ. Маргааш чинь дахиад Байнгын хороо хуралдах болж байгаа байхгүй юу. Энэ ерөөсөө юу байна шүү дээ ганцхан зарчмын зөрүүтэй ганцхан санал байна шүү дээ тийм ээ. Тэгээд л болоо. 41 гишүүн оролцож 25 гишүүн зөвшөөрч 61 хувийн саналаар энэ санал дэмжигдэж байна. Ингээд Монгол Улсын Хүний эрхийн Үндэсний Комиссын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Ажлын хэсэгт баярлалаа. 
Ингэе. Энэ саяын Нямбаатар гишүүний гаргасан санал бол угаасаа энэ долоо хоногийн хэлэлцэх асуудалд орсон асуудал байгаа юм. Тийм учраас горимын санал хураах шаардлагагүй. Тийм шууд. Танилцуулгыг нь уншъя. Танилцуулга нь бэлэн байгаа биз дээ. Ерөөсөө зарчмын зөрүүтэй ганцхан санал байгаа юм. Бат-Эрдэнэ гишүүнээ сууж байгаарай. Ажлын цаг дуусаагүй байна. Тийм. Яагаад гэвэл маргааш хугацаатай учраас маргааш эцсийн хэлэлцүүлэг дахиад 2 Байнгын хороо хуралдах учраас өнөөдөр цөмөөрөө дэмжээд маргааш Байнгын хороогоо хуралдуулаад тэгээд хугацаанд нь энэ саарал жагсаалтаас гаргах ажлаа Улсын Их Хурал хийх ёстой байх. 
Тав.Байнгын хорооны дүгнэлт. Хууль зүйн байнгын хорооны дүгнэлтийг Хууль зүйн байнгын хорооны дарга Нямбаатар гишүүн танилцуулна. Байнгын хорооны дүгнэлт уншаад л болоо шүү дээ. 
Х.Нямбаатар: Улсын Их Хурлын дарга, эрхэм гишүүд ээ,

Монгол Улсын Засгийн газраас 2019 оны 12 дугаар сарын 27-ны өдөр Улсын Их Хуралд өргөн мэдүүлсэн Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2020 оны 01 дүгээр сарын 09-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороо, Эдийн засгийн байнгын хороонд шилжүүлсэн билээ.

Эдийн засгийн байнгын хороо 2020 оны 01 дүгээр сарын 16-ны өдрийн хуралдаанаар хуулийн төслүүдийн анхны хэлэлцүүлгийг явуулсан бөгөөд санал, дүгнэлтийг Улсын Их Хурлын гишүүн Ж.Ганбаатар Хууль зүйн байнгын хороонд танилцуулсан болно.

Хууль зүйн байнгын хороо 2020 оны 01 дүгээр сарын 16-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийсэн бөгөөд хуулийн төсөлтэй холбогдуулан Улсын Их Хурлын гишүүн Х.Нямбаатарын гаргасан зарчмын зөрүүтэй саналыг хуралдаанд оролцсон гишүүдийн олонх дэмжсэн болно.
Байнгын хорооны хуралдаанаар хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын зөрүүтэй саналуудыг нэгтэн томьёолж Та бүхэнд тараасан байгаа. 
Улсын Их Хурлын эрхэм гишүүд ээ,

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт оруулах тухай хуулийн төслүүдийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Л.Энх-Амгалан: Нямбаатар гишүүнд баярлалаа. Ажлын хэсгийг танилцуулъя. Булгантуяа Сангийн дэд сайд, Баярсайхан Санхүүгийн зохицуулах хорооны дарга, Жамбаажамц Санхүүгийн зохицуулах хорооны ажлын албаны дарга, Зоригтбат Сангийн яамны Санхүүгийн бодлогын газрын дарга, Сайнзориг Хууль зүй, дотоод хэргийн яамны Хууль зүйн бодлогын газрын дарга, Дуламсүрэн Монголбанкны Санхүүгийн мэдээллийн албаны дэд дарга, Энхтүвшин Монголын мэргэшсэн нягтлан бодогчдын институтийн дэд захирал, Дариймаа Сангийн яамны Нягтлан бодох бодлогын газрын ахлах мэргэжилтэн, Жамъянхүү Хууль зүй, дотоод хэргийн яамны Хууль зүйн бодлогын газрын мэргэжилтэн гэсэн ийм ажлын хэсэг хүрэлцэн ирсэн байна. 
Байнгын хорооны санал, дүгнэлттэй холбогдуулж асуух асуулттай гишүүд байна уу? Алга байна. 

Одоо ерөөсөө юу гишүүдээ. Ерөөсөө 2-хон санал хураалт байгаа. Зарчмын зөрүүтэй саналын томьёолол. 2-хон. Үгүй. Энэ хамтарсан юм. Хамтарсан Байнгын хороо байгаа учраас Эдийн засгийн байнгын хороо, Хууль зүйн байнгын хороонд санаа хүргүүлсэн. Тэгээд хамтарсан дүгнэлт гарч байгаа юм. Содбаатар гишүүнээ санал хураая тийм ээ? Оруулаад ир. Хураачих уу? 
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Хууль зүйн байнгын хорооны дэмжсэн санал байна. 

1.Төслийн 2 дугаар зүйлийн “хуулийн” гэсний дараа “4 дүгээр зүйлийн 4.1.9 дэх заалтын “хуульч” гэсний өмнө “өмгөөлөгч,” гэж,” гэж нэмэх. Санал гаргасан Улсын Их Хурлын гишүүн Нямбаатар. Хууль зүйн байнгын хорооны дэмжсэн санал. Санал хураалт. Санал хураалт Билэгт гишүүнээ. Одоо нэг санал хураалт байгаа. 2 санал хураалт гэсэн. Одоо ингээд болоо. Засгийн газрын гишүүн ийм саналтай байж болохгүй шүү. Яг Засгийн газрын хийх ёстой ажил. 41 гишүүн оролцож 26 гишүүн зөвшөөрч 63,4 хувийн саналаар энэ санал дэмжигдэж байна. 
1 хоногийн өмнө ч гэсэн саарал жагсаалтаас гарах ёстой гэж ойлгоод байгаа шүү дээ. Тийм. Засгийн газрын ажлыг л шуурхайлж байгаа юм. 
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. Хууль зүйн байнгын хорооны дэмжсэн санал байна. 


1.Төслийн 1 дүгээр зүйлийн “6.29” гэснийг “6.31” гэж өөрчлөх. Санал гаргасан Улсын Их Хурлын гишүүн Нямбаатар. Байнгын хорооны дэмжсэн санал. Санал хураалт. Монгол Улс хүлээж байгаа үүргээ л биелүүлж байгаа гэж ойлгоод байгаа шүү дээ. Энийгээ биелүүлчих юм бол саарал жагсаалтаас гарна. 41 гишүүн оролцож 26 гишүүн зөвшөөрч 63,4 хувийн саналаар энэ санал дэмжигдэж байна. Ингээд энэ санал дэмжигдсэн учраас эцсийн хэлэлцүүлэг бэлтгүүлэхээр Хууль зүйн байнгын хороо, Эдийн засгийн байнгын хороонд шилжүүлж байна. Ажлын хэсэгт баярлалаа. 
Өнөөдрийн Улсын Их Хурлын чуулганаар хэлэлцэх асуудлуудыг хэлэлцэж дууслаа. Маш амжилттай хуралдлаа. 60 гаруй зарчмын зөрүүтэй саналын томьёоллоор санал хураалт хийлээ. Гишүүддээ баярлалаа. Чуулган өндөрлөснийг мэдэгдье. Маргааш өглөө 10 цагаас Улсын Их Хурлын нэгдсэн чуулгантай. 
Дууны бичлэгээс буулгасан: 

ПРОТОКОЛЫН АЛБАНЫ 

